
ᑐᓴᕋᔅᓴᖏᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᓴᖅᑭᖅᑎᑕᕐᒥ: ᐋᓐᓂᐊᖅᑕᐃᓕᒪᔪᓕᕆᓂᖅ: ᐱᓕᕆᐊᓪᓗᐊᑕᐅᔪᑦ ᐅᓪᓗᒥᓕᓴᐃᑦ
ᐱᓕᕆᖃᑎᖃᕐᓂᐅᔪᑦ ᐊᖑᑎᓂᒃ ᓄᑲᑉᐱᐊᓂᓪᓗ 
ᓂᖓᖅᓯᖃᑦᑕᖁᓇᒋᑦ ᐊᕐᓇᓂᑦ ᓂᕕᐊᖅᓯᐊᓂᕐᓗ
ᐃᓚᒌᑦ ᓂᖓᖅᑕᐅᕙᑦᑐᑦ ᓄᓇᕗᒻᒥ ᐱᔪᓐᓇᖅᑎᑕᐅᓂᖏᑦ 
ᐃᖅᑲᖅᑐᐃᕕᓕᕆᓂᕐᒥᑦ
ᑲᓇᑕᒥ ᐅᖃᐅᓯᐅᕙᑦᑐᑦ ᑭᓇᐅᓂᖏᓐᓂ

ᐃᓗᓕᓕᒫᖏᑦ 
ᑐᓴᕋᔅᓴᑦ

ᑐᓴᕋᔅᓴᑦ ᐊᖏᔪᖅᑳᒥᑦ:  
ᐅᓪᓗᒥᓕᓴᐃᑦ ᕇᐱᑲ ᑲᑦᓗᒻᒥᑦ
ᑎᑭᑦᑐᐊᓘᕗᒍᑦ 2021−ᒧᑦ! ᖁᔭᓇᑦᑕᕋᓗᐊᖅᑐᖅ, ᑲᐴᑎᑕᖃᓕᕐᖓᑦ ᐃᓄᓐᓄᑦ 

ᓄᓇᖓᓐᓂ, ᐊᒻᒪᓗ ᖃᓪᓗᓈᓂ, ᐊᑐᐃᓐᓇᖅᑕᖃᖅᐸᓪᓕᐊᓕᖅᑕᐅᑎᒋᓪᓗᓂᓗ 
ᑕᖅᑭᒐᓴᐅᓂᐊᖅᑐᓂᑦ ᐊᓯᖏᓐᓄᑦ. 

ᐳᕝᕕᕆᓐᓈᓗᒃ ᐊᑯᓂᐊᓘᓕᕐᖓᑦ ᐊᑐᐃᖏᓐᓇᕐᓂᐊᖅᑐᓂᓗ ᐃᓄᓐᓂᑦ ᐊᕐᓇᓂᑦ ᓱᕈᓯᕐᓄᓪᓗ ᐊᓯᐊᒍᖔᖅ. 
ᐸᐅᑦᑑᑎᒃᑯᑦ ᓱᓕ ᑕᒪᒃᑯᓂ ᑲᒪᐃᓐᓇᕋᓱᓐᓂᐊᖅᑐᑦ ᐊᔅᓱᕈᑕᐅᖏᓐᓇᖅᑐᓂᑦ ᓂᓪᓕᐊᔨᐅᓗᑎᒃ 
ᐱᔭᐅᒋᐊᓕᓐᓂᒃ ᐊᑐᐃᓐᓇᖅᑕᖃᖅᑎᑦᑎᓇᓱᐊᕐᓗᓂ ᐃᓄᓐᓄᑦ ᐊᕐᓇᓄᑦ ᖃᓄᑐᐃᓐᓇᖅ ᐳᕝᕕᕆᓂᕐᒥᑦ 
ᒪᒥᒐᓱᐊᓂᕐᒧᑦ ᐸᕐᓇᐅᑎᖃᕐᓗᑎᑦ. 

– ᐃᓚᒃᑲᓐᓂᖓ ᒪᑉᐱᒐᖅ 3ᒥ



ᐳᕝᕕᕆᓐᓈᓗᒃ ᐊᑯᓂᐊᓘᓕᕐᖓᑦ ᐊᑐᐃᖏᓐᓇᕐᓂᐊᖅᑐᓂᓗ 
ᐃᓄᓐᓂᑦ ᐊᕐᓇᓂᑦ ᓱᕈᓯᕐᓄᓪᓗ ᐊᓯᐊᒍᖔᖅ. 

ᐸᐅᑦᑑᑎᒃᑯᑦ ᓱᓕ ᑕᒪᒃᑯᓂ ᑲᒪᐃᓐᓇᕋᓱᓐᓂᐊᖅᑐᑦ 
ᐊᔅᓱᕈᑕᐅᖏᓐᓇᖅᑐᓂᑦ ᓂᓪᓕᐊᔨᐅᓗᑎᒃ  

ᐱᔭᐅᒋᐊᓕᓐᓂᒃ ᐊᑐᐃᓐᓇᖅᑕᖃᖅᑎᑦᑎᓇᓱᐊᕐᓗᓂ  
ᐃᓄᓐᓄᑦ ᐊᕐᓇᓄᑦ ᖃᓄᑐᐃᓐᓇᖅ ᐳᕝᕕᕆᓂᕐᒥᑦ  

ᒪᒥᒐᓱᐊᓂᕐᒧᑦ ᐸᕐᓇᐅᑎᖃᕐᓗᑎᑦ.

– ᕇᐱᑲ ᑲᓪᓗ

1  ᑐᓴᕋᔅᓴᖅ ᐊᖏᔪᖅᑳᕐᒥᑦ: ᐅᓪᓗᒥᓕᓴᐃᑦ ᕇᐱᑲ ᑲᑦᓗᒥᒃ

5 ᑐᓴᕋᔅᓴᑦ ᐸᐅᑦᑑᑎᒃᑯᓐᓂ: ᕉᔅᒥᐅᕆ ᑰᐳᒥᑦ

6  ᐋᓐᓂᐊᖅᑕᐃᓕᒪᔪᓕᕆᓂᖅ: ᐱᓕᕆᐊᓪᓗᐊᑕᐅᔪᑦ ᐅᓪᓗᒥᓕᓴᐃᑦ

8  ᐱᓕᕆᖃᑎᖃᕐᓂᐅᔪᑦ ᐊᖑᑎᓂᒃ ᓄᑲᑉᐱᐊᓂᓪᓗ ᓂᖓᖅᓯᖃᑦᑕᖁᓇᒋᑦ 
ᐊᕐᓇᓂᑦ ᓂᕕᐊᖅᓯᐊᓂᕐᓗ: ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓂᖅ ᐱᓕᒻᒪᒃᓴᕐᓂᕐᓯᖅ 
ᓴᓇᕐᕈᑕᐅᔪᓐᓇᖅᑐᖅ

9  ᐃᑲᔪᖃᑎᒌᓐᓂᖅ, ᐃᓄᐃᑦ ᐃᓄᓱᑦᑐᑦ ᓯᕗᒧᐊᖅᐸᓪᓕᐊᓂᖏᑦ (Pathways) 
ᓂᖓᖅᑕᐃᓕᒪᓂᕐᒧᑦ: ᓯᕗᓕᖅᑎᔅᓴᓄᑦ ᐃᓕᓐᓂᐊᕐᓂᖅ ᐅᓪᓗᒥᓕᓴᐃᑦ

9  ᐃᓄᓕᕆᓂᖅ ᐱᕙᓪᓕᐊᔪᓕᕆᔨᒃᑯᓪᓗ: ᐱᓕᕆᐊᓪᓗᐊᑕᐅᔪᑦ ᐅᓪᓗᒥᓕᓴᐃᑦ

10  ᐱᖁᔭᐃᑦ ᖃᐅᔨᓴᕐᓂᐅᔪᓪᓗ ᐅᓪᓗᒥᓕᓴᐃᑦ: ᓂᖓᖅᑎᑦᑎᑦᑕᐃᓕᒪᓂᖅ, 
ᐋᓐᓂᖅᑎᕆᑦᑕᐃᓕᒪᑎᑦᑎᓂᖅ ᐊᓪᓚᑦᑎᖏᓪᓗ ᐃᖅᑲᖅᑐᐃᕕᓕᕆᓂᒃᑯᑦ 

15  ᐃᓚᒌᑦ ᓂᖓᖅᑕᐅᕙᑦᑐᑦ ᓄᓇᕗᒻᒥ ᐱᔪᓐᓇᖅᑎᑕᐅᓂᖏᑦ 
ᐃᖅᑲᖅᑐᐃᕕᓕᕆᓂᕐᒥᑦ: ᖃᐅᔨᓴᕐᓂᐅᔪᑦ ᐅᔾᔨᕈᓱᑉᐹᓪᓕᑎᑦᑎᓇᓱᐊᕐᓂᓪᓗ

16  ᓄᓇᖃᖅᑳᖅᑐᒥᓃᑦ ᑐᑭᒧᐊᑦᑎᖓ ᐱᓕᕆᖃᑎᖃᖃᑦᑕᖅᑐᓪᓗ: ᐃᓄᓕᕆᓂᖅ 
ᐱᕙᓪᓕᐊᔪᓕᕆᔨᒃᑯᓪᓗ ᐱᖁᔭᖏᑦ ᐅᓪᓗᒥᓕᓴᐃᑦ

18  ᐃᓄᐃᑦ ᐃᓕᑦᑐᕐᓂᖏᑦ ᓄᓇᓕᓐᓂ ᐸᕐᓇᓯᒪᔮᕐᓂᖏᓐᓄᑦ ᒪᓕᒐᑦ: ᓄᑖᕐᓂᑦ 
ᐃᓕᓐᓂᐊᕐᓂᖏᓐᓄᑦ ᑕᕐᕆᔮᔅᓴᑦ

19  ᑲᓇᑕᒥ ᐅᖃᐅᓯᐅᕙᑦᑐᑦ ᑭᓇᐅᓂᖏᓐᓂ ᑕᐃᒪᐃᓪᓗᐊᖅᑎᑕᐅᓂᖏᑦ ᐃᓅᓱᑦᑐᑦ 
ᑲᓇᑕᒥᐅᑕᑦ: ᐃᓪᓗᓕᐅᔾᔨᓂᖅ ᐅᓪᓗᒥᓕᓴᐃᑦ 

19  ᑐᓴᕆᐊᕐᕕᐅᔾᔪᑎᖏᑦ

ᑕᕝᕙᓂ 
ᓴᖅᑭᖅᑎᑕᕐᒥ:



– ᑐᓴᕋᔅᓴᑦ ᐊᖏᔪᖅᑳᕐᒥᑦ ᐃᓚᖏᑦ ᒪᑉᐱᒐᖅ 1ᒥ

ᖃᐅᔨᒪᒻᒥᔪᖓ ᐃᓄᐃᑦ ᐊᕐᓇᐃᑦ ᒪᑭᒃᑲᓐᓂᖃᐃᓐᓇᐃᓐᓇᕐᓂᐊᕐᖓᑕ, 
ᐱᓯᒪᑦᑎᑦᑎᐊᕐᓗᑎᑦ ᐱᓕᕆᖃᑎᒌᓪᓗᑎᓪᓗ ᓄᓇᖅᑲᑎᒌᑦ. 
ᖁᔭᓐᓇᓃᒃ ᒪᓕᑦᑎᐊᖏᓐᓇᕋᔅᓯ ᐊᑐᐊᒐᕐᓂᑦ ᒪᑐᐊᖅᓯᒪᕙᑦᑐᓯ, 
ᐊᒡᒐᓯ ᐅᐊᓴᖃᑦᑕᖅᑐᓯᐅᒃ, ᖃᓂᒋᔭᖃᓗᐊᕐᓇᑎᑦ 
ᐊᖏᕐᕋᖅᓯᒪᖃᑦᑕᖅᑐᓯᓗ ᖃᓂᒪᑎᓪᓗᒋᑦ. ᑕᐃᒫᒃ ᐃᓐᓇᕗᑦ, 
ᓇᓪᓕᒋᔭᕗᓪᓗ ᐊᑦᑐᖅᑕᐅᓂᖅᓴᐅᔪᓪᓗ ᐊᑦᑕᓇᓐᖏᑦᑐᒦᓐᓂᖅᓴᐅᕗᑦ 
ᖃᓄᐃᓐᓂᖏᓂᖅᓴᐅᓪᓗᑎᓪᓗ.

ᖃᓂᒪᓐᓈᓗᒻᒥ, ᐸᐅᑦᑑᑎᒃᑯᑦ ᓂᓪᓕᐊᖏᓐᓇᖃᑦᑕᕐᓂᐊᖅᑐᖅ 
ᑐᐊᕕᕐᓇᖅᑐᓄᑦ ᐱᑕᖃᕆᐊᖃᕐᓂᖏᓐᓂ ᑮᓇᐅᔭᓂᒃ ᐃᓄᓐᓄᑦ 
ᐊᓯᖏᓐᓄᓪᓗ ᐊᕐᓇᓄᑦ ᕿᒫᕕᓐᓄᑦ. ᓴᖅᑭᔮᖅᑎᑦᑎᑲᓐᓂᕋᓱᐊᕐᒥᔪᒍᑦ 
ᖃᓄᐃᑦᑕᐃᓕᒪᓂᕐᒧᑦ ᐃᓄᓐᓄᑦ, ᒪᑯᓂᖓᓗ ᐊᑑᑎᖃᑦᑎᐊᖅᑐᓂᑦ 
ᐊᑦᑕᓇᓐᖏᑦᑐᓂᑦ ᑲᐴᑎᐅᑉ ᒥᔅᓵᓄᑦ. 

ᒐᕙᒪᒃᑯᓐᓄᑦ ᐅᓂᒃᑳᕐᓂᖅ ᓯᕗᓪᓕᖅᐸᐅᑎᒋᓕᑦᑕ 
ᒥᔅᓵᓄᑦ
ᐋᒡᒌᔅᓯ 2020−ᒥ, ᐸᐅᑦᑑᑎᒃᑯᑦ ᓴᖅᑮᓚᐅᕐᖓᑕ ᓯᕗᓪᓕᖅᐹᒥ 
ᑮᓇᐅᔭᖅᑐᕈᑎᔅᓴᓂᒃ ᓯᕗᓂᖓᓐᓂ ᑲᑎᒪᔨᕋᓛᓄᑦ 
ᑮᓇᐅᔭᓕᕆᔨᒃᑯᓐᓄᑦ, ᓯᕗᓂᖓᓐᓂ ᒐᕙᒪᑐᖃᒃᑯᑦ 
ᑮᓇᐅᔭᖅᑐᕈᑎᔅᓴᖓᓂᐅᒐᔭᖅᑐᖅ 2021. 

ᑐᓴᖅᑎᑦᑎᓂᕆᓚᐅᖅᑕᕗᑦ ᓯᕗᓪᓕᐸᖅᑕᐅᑎᒋᐊᓕᓐᓂᒃ 
ᐃᑲᔫᑎᖃᕐᓂᐊᖅᑐᑦ ᐃᓱᒫᓘᑎᒋᔭᐅᔪᓂᒃ ᐃᓄᓐᓄᑦ ᐊᓇᓄᑦ 
ᐃᓱᒪᒋᔭᐅᓂᐊᖅᑐᑦ ᐱᕙᓪᓕᐊᔭᐅᓗᑎᒃ ᒐᕙᒪᑐᖃᒃᑯᑦ 
ᑮᓇᐅᔭᖅᑐᕈᑎᖓᓐᓂ ᑭᖑᓂᖓᓐᓂ.

ᓰᑏᑉᐱᕆᒥ 2020, ᑎᑎᕋᓚᐅᖅᓯᒪᔪᖓ ᐊᖏᔪᑳᒻᒧᑦ ᐊᐱᕆᓪᓗᖓ 
ᐅᖃᐅᓯᐅᓂᐊᖅᑎᓪᓗᒋᑦ ᐊᖏᔪᖅᑳᕐᔪᐊᒥ ᐳᐃᒍᖅᑕᐅᖁᓇᒋᑦ 
ᐃᓄᐃᑦ ᐊᕐᓇᐃᑦ. ᐱᓗᐊᖅᑐᒥᑦ, ᐱᖓᓲᓕᖅᑲᖓᔪᓂᒃ 
ᐃᓱᒫᓘᑎᐅᔪᓂᒃ ᑲᒪᒋᔭᕆᐊᓕᓐᓂᒃ ᐊᐱᕆᓪᓗᒋᓗ ᒐᕙᒪᑐᖃᒃᑯᑦ 
ᐃᒪᐃᑦᑕᐅᑎᒋᖁᓪᓗᒋᑦ: 

 • ᓂᕐᕙᐃᓗᑎᑦ $20−ᒥᓕᐊᓂᒃ ᑕᓪᓕᒪᓂᒃ 
ᕿᒫᕕᓕᐅᕐᓗᑎᑦ ᓇᔪᖅᑕᐅᑲᐃᓐᓇᕆᐊᓕᓐᓂᓪᓗ ᐊᕐᓇᓄᑦ 
ᐃᓄᓐᓄᑦ ᕿᑐᕐᖓᖏᓐᓄᓪᓗ; 

 • ᑮᓇᐅᔭᖅᑎᒍᑦ ᐃᑲᔪᖅᑕᐅᔪᓐᓇᕐᓗᑎᑦ ᐊᑐᓕᖅᑎᑎᓂᖏᓐᓂ 
ᐸᐅᑦᑑᑏᑦ 15−ᓂᒃ ᐸᓖᓯᓕᕆᓂᕐᒥᑦ ᐊᑐᓕᖁᔭᐅᔪᓂᒃ 
ᐱᐅᓯᕚᓪᓕᖁᓪᓗᒋᑦ ᐊᑦᑕᓇᖅᑕᐃᓕᒪᓂᕐᒥᑦ 
ᐅᓗᕆᐊᓇᖅᑐᒦᖁᓇᒋᓪᓗ ᐃᓄᐃᑦ ᐊᕐᓇᐃᑦ; ᐊᒻᒪᓗ

 • ᐃᑲᔪᖅᑐᖅᑕᐅᔪᓐᓇᕐᓂᖏᓐᓂ ᓴᖅᑮᓗᑎᑦ 
ᐊᑐᐃᓐᓇᐅᑎᑦᑎᓗᑎᓪᓗ ᐃᑲᔫᑎᓂᒃ 
ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓗᑎᑦ ᐃᓅᓇᓱᐊᑦᑎᐊᕐᓂᕐᒥᑦ 
ᐊᒻᒪᓗ ᐊᑦᑕᓇᖅᑐᒦᖁᓇᒋᑦ ᐃᓄᐃᑦ ᐊᕐᓇᐃᑦ 
ᕿᑐᕐᖓᖏᓪᓗ ᐱᓗᐊᖅᑐᒥᑦ ᐊᒻᒪᓗ ᐱᖃᓯᐅᔾᔨᓗᑎᑦ 
ᐊᑭᑭᔾᔫᒥᔪᓂᒃ ᐃᓪᓗᖃᖅᑎᑕᐅᖃᑦᑕᕐᓂᖏᓐᓂ 
ᐱᓕᒻᒪᓴᖅᑎᑕᐅᖃᑦᑕᕐᓗᑎᓪᓗ ᑕᐃᒫᒃ ᐱᕕᖃᖅᑎᑕᐅᓗᑎᑦ.

ᖁᕕᐊᓚᐅᖅᑐᖓ ᓇᓗᓇᐃᖅᓯᑎᓪᓗᒍ ᓂᓪᓕᐊᔪᖅ ᐊᖏᔪᖅᑳᕐᔪᐊᖅ 
ᐊᒻᒪᓗ ᒐᕙᒪᑐᖃᒃᑯᑦ ᐱᕙᓪᓕᐊᓂᖏᓐᓄᑦ ᐃᓚᒋᔭᐅᓪᓗᑎᑦ 
ᐃᒪᐃᑦᑐᓂᑦ ᐱᓂᐊᕐᓂᕋᕐᖓᑦ:

 • ᐳᕝᕕᕆᓇᖅ ᐱᔾᔪᑎᒋᓪᓗᒍ ᐃᑲᔪᖅᑐᖅᑕᐅᓗᑎᑦ 
ᐊᕐᓇᐃᑦ ᒪᑭᒪᔾᔪᑎᔅᓴᖏᓐᓂ;

 • ᐃᑲᔪᕐᓗᒋᑦ ᐃᓐᓇᑐᐃᖃᐃᑦ ᐊᑦᑐᓇᖅᑐᒦᖁᓇᒋᑦ, 
ᐅᑉᐱᕆᔭᐅᑦᑎᐊᕐᓗᑎᑦ, ᐃᓅᓇᓱᐊᑦᑎᐊᕐᓗᑎᓪᓗ 
ᐃᓐᓇᑐᖃᐅᓯᐊᖏᓪᓗ ᐅᑭᐅᖃᕐᓗᑎᑦ 75−ᓂᑦ 
ᐊᖏᓪᓕᒋᐊᕐᓗᒋᑦ ᐊᒻᒪᓗ ᑲᓇᑕᒥ ᐃᓐᓇᑐᖃᐅᓯᐊᑦ 
ᕿᒪᑦᑕᐅᓯᒪᔪᓪᓗ ᐃᑲᔫᑏᑦ;

 • ᐊᒥᓱᑦ ᕿᒫᕕᑦ ᓇᔪᖅᑕᐅᑲᐃᓐᓇᖃᑦᑕᖅᑐᓪᓗ ᐃᓪᓗᐃᑦ;
 • ᓯᕗᒧᐊᑉᐸᓪᓕᐊᓂᖅ ᑲᓇᑕᒥ ᐱᒋᐊᕈᑎᓂᒃ 
ᐸᕐᓇᐅᑎᓂᒃ ᐊᕐᓇᐅᓂᖏᑦ/ᐊᖑᑕᐅᓂᖏᑦ 
ᑕᐃᒪᐃᓪᓗᐊᕆᐊᖃᕐᓂᖏᑦ ᓂᖓᖅᑕᐅᕙᑦᑐᓂᒃ;

 • ᖃᑦᑏᓐᓇᕈᖅᐹᓪᓕᑦᑎᒐᓱᐊᕐᓗᒋᓪᓗ 
ᐊᖏᕐᕋᖃᓐᖏᑦᑐᑦ; ᐊᒻᒪᓗ

 • ᑲᒪᒋᔭᐅᓗᑎᑦ ᓂᕿᔅᓴᖃᑦᑎᐊᕈᓐᓇᕐᓂᖏᓐᓄᑦ ᐃᓄᐃᑦ.

ᐸᓖᓯᒃᑯᑦ ᐸᐅᑦᑑᑎᒃᑯᓪᓗ ᐊᖏᕈᑎᖓ (MOU)
ᐊᐅᔭᐅᓚᐅᖅᑐᖅ, ᐅᖃᐅᓯᖃᖅᐸᓪᓕᐊᓕᓚᐅᖅᓯᒪᒐᑦᑕ 
ᐊᖏᕈᑎᒥᑦ ᐸᓖᓯᒃᑯᑦ ᐊᖏᔪᖅᑳᕐᔪᐊᖓᓐᓂ ᐳᕋᓐᑕ ᓚᑭ 
ᐃᑲᔪᖅᑐᕐᓗᒋᑦ ᐊᑐᓕᖅᑎᑕᐅᓂᖏᑦ ᐸᐅᑦᑑᑎᒃᑯᑦ ᐸᓖᓯᓕᕆᓂᕐᒥᑦ 
ᐊᑐᓕᖁᔭᐅᔪᓂᒃ ᐱᐅᓯᕚᓪᓕᖁᓪᓗᒋᑦ ᐊᑦᑕᓇᖅᑕᐃᓕᒪᓂᕐᒧᑦ 
ᖃᓄᐃᖁᓇᒋᓗ ᐃᓄᐃᑦ ᐊᕐᓇᐃᑦ ᐃᓄᐃᑦ ᓄᓇᖏᓐᓂ. 

ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᓴᖅᑭᖅᑕᐅᓚᐅᖅᓯᒪᔪᑦ ᔮᓐᓄᐊᕆᒥ 
2020−ᒥ ᐅᓂᒃᑳᕐᓂᑦ, ᑲᒪᒋᔭᐅᒋᐊᖃᕐᓂᖏᑦ ᐊᖑᑦ/ᐊᕐᓇᖅ 
ᓂᖓᖅᑕᐅᖃᑦᑕᕐᓂᖏᑦ ᐃᓄᐃᑦ ᐊᕐᓇᐃᑦ: ᕿᒥᕐᕈᔭᐅᔪᑦ ᐸᓖᒃᑯᑦ 
ᐱᖁᔭᖏᑦ ᐃᓕᖅᑯᓯᖏᓪᓗ ᐃᓄᐃᑦ ᓄᓇᖓᓐᓂ. 

ᐅᕕᓂᖃᑎᒋᓐᖏᑕᒥᒃᓂ ᑕᐃᒪᐃᓪᓕᐊᑎᑦᑎᖏᓐᓂ 
ᑲᓇᑕᒥ ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ
ᐊᑦᑑᑉᐱᕆᐅᑎᓪᓗᒍ, ᑲᑎᒪᖃᑕᐅᓚᐅᕋᒪ ᒥᓂᔅᑕ ᐸᓇᑦᒥᑦ 
ᐊᒻᒪᓗ ᒥᓗᒥᑦ ᐅᖃᐅᓯᖃᖅᑐᑕ ᐅᕕᓂᖃᑎᒋᓐᖏᑕᒥᓂᒃ 
ᑕᐃᒪᐃᓪᓗᐊᑎᑦᑎᖏᓐᓂᕐᒥᑦ ᐋᓐᓂᐊᖅᑕᐃᓕᒪᔪᓕᕆᔨᖏᓐᓂ. 

ᒥᓂᔅᑕ ᐅᕕᓂᖃᑎᒋᓐᖏᑕᒥᓂᒃ ᑕᐃᒪᐃᓪᓗᐊᑎᑦᑎᖏᓐᓂ 
ᓇᓗᓇᐃᔭᑦᑎᐊᖅᑕᐅᓚᐅᖅᑐᖅ ᑕᓪᓕᒪᓂᓪᓗ ᐊᑐᓕᖁᔭᓐᓂᒃ:

1. ᒐᕙᒪᒃᑯᑦ ᑮᓇᐅᔭᓂᑦ ᐊᒥᓲᓂᖅᓴᕈᖅᑎᑦᑎᓗᑎᒃ ᑕᒪᒃᑯᐊ 
ᒪᓕᑦᑕᐅᒋᐊᓖᑦ ᑲᓇᑕᒥ ᐋᓐᓂᐊᖅᑕᐃᓕᒪᓂᕐᒧᑦ ᐱᖁᔭᐃᑦ, 
ᐱᖃᓯᐅᑎᓗᒋᑦ ᐃᓯᕈᓐᓇᕐᓂᖏᓐᓄᑦ, ᓈᒪᓗᑎᓪᓗ 
ᐊᔾᔨᒌᓐᖏᑦᑑᓗᑎᒃ, ᑐᕌᖓᓂᐊᕐᖓᑕ ᐃᓄᓐᓄᑦ ᐊᕐᓇᓄᑦ 
ᓂᕕᐊᖅᓯᐊᓄᓪᓗ −− ᓇᒥᑐᐃᓐᓇᖅ ᐊᖏᕐᕋᖃᕋᓗᐊᖅᑲᑕ 
−− ᐊᒻᒪᓗ ᐊᑐᓕᖅᑭᒍᓐᓇᕐᓗᑎᑦ ᐊᒻᒪᓗ ᓈᒻᒪᔾᔫᒥᓗᑎᑦ 
ᐋᓐᓂᐊᖅᑕᐃᓂᒪᓂᕐᒧᑦ ᐊᑐᐃᓐᓇᐃᑦ ᐊᑐᓂ ᓄᓇᓕᓐᓂᑦ.

ᐅᓪᓗᖏᑦ ᐅᑦᔨᕆᓯᐅᒃ
ᔭᓐᓄᐊᕆ 26ᒥᑦ 27ᒧᑦ,  
ᐸᐅᒃᑑᑎᑦᑯᑦ ᐊᕐᕌᒍᑕᒫᕐᓯᐅᑎᖓᑦ ᑲᑎᒻᒪᓂᖅ

ᕕᕗᐊᕆ 21,  
ᓯᓚᕐᔪᐊᒥ ᐅᖃᐅᓯᑐᖃᕐᑕ ᐅᓪᓗᖓᑦ

ᒫᑦᓯ 8, ᓯᓚᕐᔪᐊᒥ ᐊᕐᓇᐃᑦ ᐅᓪᓗᖓᑦ

2. ᐊᑕᖏᕐᓗᑎᑦ ᐃᓄᐃᑦ ᓱᕈᓰᑦ ᐃᓅᓱᑦᑐᐃᓪᓗ 
ᐱᔪᓐᓇᖅᑐᐃᓐᓇᐅᓗᑎᑦ STEM−ᒥᑦ (ᖃᐅᔨᓴᖅᑐᓕᕆᓂᖅ, 
ᐅᐊᔭᒨᖅᑐᓕᕆᓂᖅ, ᐊᐅᓚᐅᓯᕆᓂᖅ ᓈᓴᐅᓯᕆᓂᕐᒥᓪᓗ) 
ᐃᖅᑲᓇᐃᔮᕐᓂᑦ ᐊᑐᐃᓐᓇᖅᑕᖃᕐᓗᑎᑦ, ᐱᔪᓐᓇᕐᓂᖅᐋᖏᑦ 
ᐃᓕᓐᓂᐊᖅᑏᑦ ᒪᓂᒪᔾᔪᑕᐅᓗᑎᑦ ᐊᐅᔭᒃᑯᑦ 
ᐃᓕᓐᓂᐊᕆᐊᕈᓐᓇᕐᓗᑎᑦ STEM−ᒧᑦ, ᑏᕕᒃᑯᑦ 
ᐃᓕᓐᓂᐊᖅᑎᑕᐅᓗᑎᑦ ᐅᕝᕙᓘᓐᓃᑦ ᑕᕝᕙᓂᓪᓚᕆᒃ 
ᑕᑯᓐᓇᖃᑦᑕᐅᑎᓗᑎᒃ. ᐊᒻᒪᓗ, ᐃᓕᓐᓂᐊᕕᔾᔪᐊᕐᒥ 
ᐃᓕᓐᓂᐊᖅᑏᑦ ᐃᓅᓯᓕᕆᔨᒥᑦ ᐅᖃᖃᑎᖃᕈᓐᓇᕐᓗᑎᑦ 
ᐊᒻᒪᓗ ᐊᔭᐅᖅᑐᖅᑕᐅᓗᑎᑦ ᐃᖅᑲᓇᐃᔮᖅᑖᕈᓐᓇᕐᓂᖏᓐᓂ 
ᓘᑦᑖᕈᕐᓗᑎᑦ, ᐋᓐᓂᐊᓲᖅᑎᑦ, ᐃᖃᐃᓕᓴᖅᑎᑦᑎᔨ 
ᐅᕝᕙᓘᓐᓃᑦ ᐃᑲᔪᖅᑐᐃᔨᐅᓗᑎᑦ. ᐊᒻᒪᓗᒃᑲᓐᓂᖅ, 
ᐃᓕᓐᓂᐊᖅᑏᑦ ᐃᓕᓐᓂᐊᓕᕋᐃᑉᐸᑕ ᐃᖅᑲᓇᐃᔮᕆᔪᒪᔭᒥᓂᒃ 
ᐋᓐᓂᐊᖅᑕᐃᓕᒪᓂᕐᒧᑦ, ᐃᑲᔪᖅᑐᖅᑕᐅᓗᑎᑦ 
ᐊᑦᑕᓇᐃᖅᓯᒪᓗᑎᑦ ᐅᑉᐱᕆᔭᐅᑦᑎᐊᕐᓗᑎᓪᓗ 
ᐃᓕᓐᓂᐊᕕᓐᓂᑦ. ᐊᒻᒪᓗ, ᐋᓐᓂᐊᕕᒻᒥ ᐱᑕᖃᓐᖏᑦᑎᐊᕐᓗᓂ 
ᐅᕕᓂᖃᑎᒌᓐᖏᑦᑐᓂᑦ ᐃᓚᐃᓐᓈᕐᓂᖏᓐᓂ 
ᑕᐃᒪᐃᓪᓗᐊᑎᑦᑎᖏᓐᓂᒥᓪᓗ.

3. ᐅᕕᓂᖃᑎᒌᓐᖏᑦᑐᑦ ᐃᓚᐃᓐᓈᖅᑕᐅᖃᑦᑕᕐᓂᖏᑦ 
ᑲᒪᒋᔭᐅᓗᑎᑦ ᐱᖅᑯᓯᖏᓐᓂ ᐃᓕᓐᓂᐊᖅᑕᐅᖃᑦᑕᕐᓗᑎᑦ, 
ᐃᖅᑲᓇᐃᔭᖅᑎᑖᖑᖃᑦᑕᕐᓗᑎᑦ, ᐱᓯᒪᔭᐅᖏᓐᓇᖃᑦᑕᕐᓗᑎᓪᓗ 
ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐃᓄᑑᓗᑎᑦ 
ᐃᓄᐃᑦ ᐃᖅᑲᓇᐃᔭᖅᑏᑦ ᐋᓐᓂᐊᖅᑕᐃᓕᒪᔪᓕᕆᔩᓪᓗ 
ᖃᓄᐃᑦᑐᑐᐃᓐᓇᑦᑎᐊᕐᓂᑦ ᐃᖅᑲᓇᐃᔮᖃᕋᓱᐊᕈᑎᒃ; 
ᐊᒻᒪᓗ ᐃᖅᑲᓇᐃᔭᕐᕕᓐᓂᑦ ᐃᓕᓐᓂᐊᕈᓐᓇᑲᓐᓂᕐᓗᑎᓪᓗ 
ᐃᓄᐃᑦ ᖃᐅᔨᒪᓂᖏᓐᓂ, ᓯᕗᓕᖅᑎᐅᓂᕐᒥᑦ ᐊᒻᒪᓗ 
ᐱᓕᕆᔨᒻᒪᕆᐅᓂᕐᒥᑦ ᐅᑉᐱᕆᔭᐅᑦᑎᐊᕐᓗᑎᓪᓗ ᑕᒪᒃᑯᐊ.

4. ᐋᓐᓂᐊᖅᑕᐃᓕᒪᓂᕐᒧᑦ ᐃᓕᓐᓂᐊᖅᑐᓕᒫᑦ ᒫᓐᓇᓗ 
ᐃᖅᑲᓇᐃᔭᖅᑐᑦ ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ 
ᐱᖅᑯᓯᓕᕆᓂᕐᒥᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐃᓄᐃᑦ 
ᖃᓄᐃᑦᑑᓯᒪᓂᖏᓐᓂ, ᐱᖅᑯᓯᖏᓐᓂᓪᓗ, ᐊᒻᒪᓗ ᐊᕐᓇᖅ/
ᐊᖑᑦ ᓂᖓᖅᑕᐅᓂᖏᓐᓂ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ, 
ᐊᒻᒪᓗ ᓄᓇᓕᓐᓃᑦᑐᓪᓗ ᑕᐃᒫᔅᓴᐃᓐᓇᖅ ᐃᓕᓐᓂᐊᕐᓗᑎᑦ 
ᐃᓄᑦᑎᑐᑦ ᐅᖃᐅᓯᖏᓐᓂ ᐊᑐᕐᓗᑎᑦ. 

5. ᐊᑐᐃᓐᓇᐅᑎᑕᐅᓗᑎᑦ ᐋᓐᓂᐊᖅᑕᐃᓕᒪᔪᓕᕆᓂᖅ 
ᐃᓄᓐᓃᓐᖔᕐᓗᑎᑦ, ᐃᓚᒋᔭᐅᓗᑎᑦ ᐃᓐᓇᐃᑦ, ᓄᓇᓖᓪᓗ 
ᓯᕗᓕᖅᑎᖏᑦ, ᐊᕐᓇᐃᑦ ᐃᓅᓱᑦᑐᐃᓪᓗ ᐋᖅᑭᓱᖅᑕᐅᓯᒪᓗᑎᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᕈᑎᑦ ᐱᔨᑦᑎᕋᐅᑏᓪᓗ 
ᐃᓅᖃᑎᑦᑏᓐᓃᓐᖔᕐᓗᑎᑦ ᓄᓇᓕᑦᑎᓂᓪᓗ, ᐊᒻᒪᓗ ᐃᓄᐃᑦ 
ᐊᕐᓇᐃᑦ ᖃᐅᔨᒋᐊᖅᑕᐅᖃᑦᑕᕐᒥᓗᑎᑦ ᐃᓱᒪᓕᐅᕐᓂᐊᕋᐃᑉᐸᑕ 
ᐋᓐᓂᐊᖅᑕᐃᓕᒪᔪᓕᕆᓂᖏᓐᓂ ᑮᓇᐅᔭᓕᕆᑎᓪᓗᒋᑦ 

ᐃᓄᓐᓄᑦ ᐊᑐᖅᑕᐅᓂᐊᖅᑐᓂᒃ. 

ᐱᔭᕇᖅᐸᓪᓕᐊᓂᒃᑯᑦ, ᐅᓗᕆᐊᓇᖅᑐᒦᓐᓇᒃ ᐸᕐᓇᓪᓗᑎᓪᓗ 
ᓄᕙᔾᔪᐊᕐᓇᖅ-19ᒧᑦ ᖃᓂᒪᔾᔭᐃᒃᑯᒻᒥᒃ ᑲᐱᔭᐅᒍᒪᓗᑎᑦ 
ᓴᐳᑎᓂᐊᕋᕕᑦ ᓇᒻᒥᓂᖅ ᓄᓇᖅᑲᑎᓕᒫᓐᓂᓪᓗ.

– ᕇᐱᑲ ᑲᓪᓗ, ᐊᖏᔪᖅᑳᖅ

 
ᕇᐱᑲ ᑲᓪᓗ
ᕆᐱᑲ ᑯᑦᓗ 2014ᒥᓂᑦ ᐸᐅᒃᑑᑎᑦᑯᓐᓄᑦ ᐊᖏᔪᖅᑳᕆᔭᐅᓯᒪᓕᕐᑐᖅ. 
ᐃᓅᓂᑯᑦᓱᓂ ᐃᒡᓗᓕᐅᑉ ᓯᓚᑖᓂ, ᓄᓇᕘᒥ, ᐅᓪᓗᒥ 
ᖃᒪᓂᕐᑐᐊᕐᒥᐅᑕᐅᒃᓱᓂ, ᓄᓇᕘᒥ. ᐸᐅᒃᑑᑎᑦᑯᓐᓂ ᐃᓚᒋᔭᐅᓚᐅᕋᓂ, 
ᐱᑲᓇᓱᐊᖃᑦᑕᓚᐅᕐᑐᖅ ᐃᓕᓐᓂᐊᕐᑐᓕᕆᓂᕐᒥ ᐊᒻᒪ ᓄᓇᓕᖕᒥᐅᓂ 
ᐃᓅᓯᓕᕆᔨᐅᖃᑕᐅᓯᒪᒃᓱᓂ ᐊᕌᒍᑦ 30 ᐅᖓᑖᓄᑦ, ᐃᖅᑲᓇᐃᔮᒥᓂᒃ 
ᐃᓱᓕᒃᓯᓂᑰᓕᕐᑐᖅ ᐃᖅᑲᓇᐃᔮᖃᓚᐅᕐᓯᒪᑦᓱᓂ ᓄᓇᕘᑉ ᒐᕙᒪᒃᑯᖏᓐᓂ 
ᐃᓕᓐᓂᐊᕐᑐᓕᕆᔨᒃᑯᖏᓐᓂ. ᕆᐱᑲ ᐱᒋᐊᕐᑎᒃᓯᖃᑕᐅᓂᑰᕗᖅ ᐊᒻᒪ 
ᒫᓐᓇᒃᑯᑦ ᐃᒃᓯᕙᐅᑕᕆᔭᐅᒃᓱᓂ ᒥᐊᓂᖅᓯᔨᑦᑯᓐᓂ, ᑖᒃᑯᐊ ᓄᓇᓕᖕᒥᐅᓂ 
ᐱᓇᓱᐊᕐᑏᑦ ᐃᑲᔪᕐᓱᑎᐅᓱᑎᒃ ᓱᕈᓯᕐᓂᒃ ᖁᓄᔪᕐᓂᐊᕐᑕᐅᓂᑯᓂᒃ ᐊᒻᒪ 
ᐃᓚᒌᓂ ᐊᓐᓂᕐᑎᕐᑕᐅᓂᑯᓂᒃ ᐃᑲᔪᕐᑎᐅᒃᓱᑎᒃ ᖃᒪᓂᕐᑐᐊᕐᒥ. 



ᒪᓕᒐᔅᓴᖅ C-15, ᒥᐊᓕᒐᕐᒥᐅᑦ 
ᓇᓗᓇᐃᖅᓯᓚᐅᖅᑐᑦ ᐱᔪᓐᓇᐅᑎᖏᓐᓂ 

ᓄᓇᖃᖅᑳᖅᑐᒥᓂᕐᓂᑦ 
ᐱᖁᔭᖏᓂ (UNDRIP) 

ᓅᕕᑉᐱᕆᒥ, ᐱᖃᑕᐅᓚᐅᖅᑐᖓ ᖃᓄᐃᓗᕐᓂᐅᔪᓂᒃ 
ᓯᕗᓪᓕᖅᐹᒥ ᑲᑎᒪᖃᑕᐅᓪᓗᖓ ᒥᓂᔅᓴᒧᑦ 
ᐃᖅᑲᖅᑐᐃᕕᓕᕆᔨᒻᒥ ᑕᒪᑐᒥᖓ 
ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓄᑦ ᑲᑐᔾᔨᔨᓄᑦ 
ᐋᖅᑭᔅᓱᐃᕙᓪᓕᐊᓪᓗᑎᑦ ᒪᓕᒐᔅᓴᓂᒃ.

ᐊᒥᓱᓂᓪᓗ ᐊᓯᔾᔩᓪᓗᑦ ᑕᑯᓐᓇᖅᑕᖏᓐᓂ ᒪᓕᒐᔅᓴᒧᑦ 
C-15, ᓴᖅᑭᖅᑕᐅᓪᓗᓂ ᒪᓕᒐᓕᐅᕐᕕᔾᔪᐊᕐᒥ, 
ᑏᓰᑉᐱᕆᒥ 2020−ᒥ. 

ᐸᐅᑦᑑᑎᒃᑯᑦ ᓂᓪᓕᐊᓂᐊᕐᖓᑕ ᒪᓕᒐᔅᓴᒥᑦ  
C-15−ᒥᑦ ᐊᒻᒪᓗ ᐃᓄᐃᑦ ᐊᕐᓇᐃᑦ ᐃᓚᒋᔭᐅᓗᑎᑦ 
ᐱᒋᐊᕈᑎᔅᓴᒥᑦ ᐸᕐᓇᐅᑎᓂᒃ ᐊᑐᓕᖅᑎᑕᐅᒋᐊᓕᓐᓂᒃ 
ᐱᔪᓐᓇᐅᑎᖏᑦ ᒪᓕᑦᑐᒋᑦ UNDRIP. ᑖᒃᑯᐊ 
ᐱᔪᓐᓇᐅᑎᖏᑦ ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᓐᓄᑦ 
ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ, ᐊᒻᒪᓗ ᐊᕐᓇᑦ/
ᐊᖑᑦ ᐊᔾᔨᐅᖏᑦᑐᓪᓗ.

ᐃᓱᓕᑉᐸᓪᓕᐊᓗᖓ, ᖃᓄᐃᑦᑕᐃᓕᖃᑦᑕᕆᔅᓯ 
ᐸᕐᓇᐅᑏᓪᓗ ᐳᕝᕕᕆᓐᓇᒧᑦ 
ᐸᖅᑭᔭᐅᔾᔪᑎᐅᓇᓱᐊᕐᖓᑕ ᐃᓕᔅᓯᓐᓄᑦ 
ᓄᓇᖃᖅᑲᑎᔅᓯᓄᓪᓗ, ᖁᕕᐊᓱᑦᑎᐊᕐᓂᐊᖅᑯᓯ 
ᖃᓄᐃᓐᖏᓪᓗᓯᓗ ᐊᕐᕌᒍᒥ ᓄᑖᒥ, ᓄᑖᕐᒥᓪᓗ 
ᓂᕆᐅᒋᔭᖃᑦᑎᐊᕐᓗᓯ ᐃᓱᒪᑐᑦᑎᐊᕋᓱᐊᕐᓗᓯᓗ.

ᑐᓴᕋᔅᓴᑦ 
ᐸᐅᑦᑑᑎᒃᑯᓐᓂ:  
ᕉᔅᒥᐅᕆ ᑰᐳ

ᑐᓐᖓᓱᒋᔅᓯ ᐊᕐᕌᒍᒧᑦ ᓄᑖᕐᒧᑦ 
ᓱᓕᖅᐱᑕ 2021−ᒧᑦ! ᑕᖅᑮᑦ 11−ᐅᓕᖅᑐᑦ ᑕᐃᒪᓐᖓᓂ 
ᐳᕝᕕᕆᓐᓇᖅᐅᓕᔪᒻᒪᑦ ᑲᓇᑕᒥ ᐸᐅᑦᑑᑎᒃᑯᓐᓂ ᓄᑖᕐᓂᓪᓗ 
ᐱᓕᕆᖃᑦᑕᕆᐊᖃᖅᑐᑎᑦ ᖃᓂᒪᓐᓇ ᐱᔪᑎᒋᓪᓗᒍ 
ᐃᖅᑲᓇᐃᔭᕐᕕᖓᓐᓂ. ᐊᑐᕈᓇᑦᑎᐊᕐᓂᖏᓐᓄᑦ ᐅᐊᔭᒨᖅᑐᓂᒃ, 
ᐃᖅᑲᓇᐃᔭᖅᑏᑦ ᑲᒪᔪᓐᓇᕐᖓᑕ ᓱᓕ ᐊᐅᓪᓚᖃᑦᑕᕆᐊᖃᓐᖏᑦᑐᓂᒃ 
ᐊᖏᓂᖅᐹᖅᑎᒍᓪᓗ ᐊᑦᑕᓇᖅᑕᐃᓂᒪᓂᕐᒥᑦ ᒪᓕᑦᑎᐊᖅᑐᑎᑦ. 

ᐱᓕᕆᐊᖑᔪᑦ ᑲᒪᒋᓂᐊᕐᓗᒍ ᐊᐅᓪᓚᖃᑦᑕᕋᔪᒃᑲᓗᐊᕐᖓᑕ 
ᑕᑯᓐᓇᖃᑦᑕᐅᑎᓗᑎᑦ ᑲᑎᒪᖃᑎᖃᖃᑦᑕᕐᓗᑎᑦ ᒫᓐᓇ 
ᐅᖄᓚᐅᑎᒃᑯᑦ ᑲᑎᒪᖃᑎᒌᖔᖃᑦᑕᓕᖅᑐᑦ ᑕᑯᔅᓴᐅᑦᑕᐅᑎᒋᔪᒃᑯᓪᓗ 
ᑏᕕᒃᑯᑦ. ᐊᖏᕐᕋᖏᓐᓂ ᐃᖅᑲᓇᐃᔭᖅᑐᐃᓐᓇᐅᓪᓗᑎᑦ 
ᖃᓄᐃᒍᓐᓃᖅᑲᑦ ᑭᓯᐊᓂ ᐅᑎᕐᕕᔅᓴᖃᖅᑐᑎᑦ ᐋᑐᕚᒥ. ᐸᐅᑑᑎᒃᑯᑦ 
ᒫᓐᓇ ᓯᕗᓪᓕᖅᐸᐅᑎᔭᖏᓐᓂ ᐱᓕᕆᖃᑎᖃᕐᓗᑎᑦ ᑲᓇᑕᒥ 
ᐱᒋᐊᕈᑎᓂᒃ ᐊᑐᓕᖅᑎᑕᐅᒋᐊᓕᓐᓂᒃ ᐃᖅᑲᖅᑐᐃᕕᓕᕆᓂᑦᑎᒍᑦ 
ᑭᖑᓪᓕᖅᐹᒥ ᐅᓂᒃᑳᕐᓂᑦ ᑲᓇᑕᒥ ᖃᐅᔨᓴᖅᑕᐅᔪᓂᒃ ᔭᒐᓯᒪᔪᓂᒃ 
ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓂᑦ 
ᓄᑲᑉᐱᐊᓂᓪᓗ (MMIWG).

ᐸᐅᑦᑑᑎᒃᑯᑦ ᐃᔅᓯᕙᐅᑕᐅᖃᑕᐅᓪᓗᑎᑦ 
ᐃᓄᐃᑦ ᐸᕐᓇᑦᑎᖏᓐᓂ ᐃᓄᓐᐃᑦ ᑕᐃᕇᑦ 
ᑲᓇᑕᒥ ᓴᖅᑭᔮᖅᑎᑦᑎᓂᐊᖅᑐᑎᑦ ᓈᒪᔪᓂᒃ 
ᐱᔪᒪᔪᓂᓪᓗ ᐃᓄᐃᑦ ᐱᒋᐊᕈᑎᔅᓴᖏᓐᓂ 
ᐸᕐᓇᐅᑎᓂᕐ ᒐᕙᒪᑐᖃᒃᑯᓐᓄ 
ᐅᐱᕐᖓᔅᓵᖑᓛᖅᑐᖅ 2021. ᐃᓄᓐᓄᑦ 
ᑐᕌᖓᔪᓂᒃ ᐸᕐᓇᐅᑏᑦ ᐋᖅᑮᔾᔪᑕᐅᓛᖅᑐᑦ 
ᐃᓄᓐᓄᑦ ᐱᒋᐊᕈᑎᓂᒃ ᑕᒪᒃᑯᓂᖓ 
ᑲᓇᑕᒥ ᐱᒋᐊᕈᑎᔅᓴᓄᑦ ᐸᕐᓇᐅᑎᓂᒃ. 
ᐊᓯᖏᓪᓗ ᐃᓄᐃᑦ ᐸᕐᓇᑦᑎᖏᑦ ᑭᒡᒐᖅᑐᐃᔨᖃᖅᑐᑎᑦ ᐊᑐᓂ 
ᖁᓕᓂᒃ ᐊᔾᔨᐅᓐᖏᑦᑐᓂᒃ ᑲᑐᔾᔨᖃᑎᒌᓐᓂᒃ:

 • ᐃᓅᕕᐊᓗᐃᑦ ᑯᐊᐳᕇᓴᒃᑯᖏᑦ
 • ᓄᓇᕗᑦ ᑐᓐᖓᕕᒃᑯᑦ
 • ᒪᑭᕕᒃ ᑯᐊᐳᕇᓴᒃᑯᑦ
 • ᓄᓇᑦᓯᐊᕗᑦ ᒐᕙᒪᒃᑯᖏᑦ
 • ᐃᓚᒌᑦ ᐊᓐᓇᔅᓯᒪᔪᓪᓗ ᑲᑐᔾᔨᒌᖏᑦ
 • ᓄᓇᓕᐸᐅᔭᓃᑦᑐᓂᑦ ᐃᓄᐃᑦ/ᑐᓐᖓᓱᒋᑦ ᐃᓄᐃᑦ
 • ᐊᓇᓇᐅᑲᑎᒍ ᑐᒥᖏᑦ ᐊᕕᖅᑐᖅᓯᒪᔪᓂᒃ ᐃᓄᐃᑦ 
ᐊᕐᓇᐃᑦ ᑲᑐᔾᔨᖃᑎᒌᖏᑦ

 • ᓴᑐᕐᕕᑦ ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᕕᒻᒥ

ᐊᒻᒪᑦᑕᐅ, ᑭᒡᒐᖅᑐᐃᔨᖃᖅᑐᑎᑦ ᐸᐅᑦᑑᑎᒃᑯᓐᓂ ᐊᒻᒪᓗ 
ᑕᐱᕇᒃᑯᓐᓂ ᐸᕐᓇᑦᑎᖏᓐᓂ ᑲᒪᖃᑦᑕᖅᑐᓂ ᑲᓇᑕᒥ 
ᐸᕐᓇᐅᑎᓂᒃ. ᐱᓕᕆᖃᑎᒌᑦᑐᑎᒃ, ᐃᓄᐃᑦ ᑭᒡᒐᖅᑐᐃᔨᖏᑦ 
ᑕᒪᒃᑯᓄᖓ ᐃᓄᓐᓄᑦ ᐊᕐᓇᓄᑦ ᓄᑲᑉᐱᐊᓄᓪᓗ ᐊᔾᔨᒌᑦᖅᑎᐊᕐᓂᑦ 
ᐊᑦᑕᓇᖅᑕᐃᓕᒪᓂᕐᒧᑦ ᒪᓕᒐᖃᖁᓪᓗᒋᑦ, ᐋᓐᓂᐊᖅᑕᐃᓕᒪᓂᕐᒥᑦ, 
ᐃᓕᓐᓂᐊᖅᑐᓕᕆᓂᕐᒥᑦ, ᐃᖅᑲᖅᑐᐃᕕᓕᕆᓂᕐᒥᓪᓗ 

ᑲᓇᑕᒥᐅᑕᐅᓂᖏᓐᓂᓪᓗ ᖁᕕᐊᒋᔭᖃᕐᓗᑎᑦ, ᑎᒥᒃᑯᑦ, 
ᐃᓱᒪᒃᑯᑦ, ᐱᕙᓪᓕᐊᓂᒃᑯᑦ, ᐃᓄᓕᕆᔨᒃᑯᑦ ᐱᖅᑯᓯᖏᑎᒍᓪᓗ 
ᐱᔪᓐᓇᑦᑎᐊᕐᓗᑎᑦ ᑕᐃᒪᐃᑉᐸᒻᒪᑕ ᑲᓇᑕᒥᐅᑦ 
ᐃᓱᒫᓗᒋᔭᐅᑦᑎᐊᖃᑦᑕᖏᓪᓚᕆᑦᑐᓂᑦ ᐊᑐᕇᖅᑐᓄᑦ. 

ᐃᓄᐃᑦ ᐱᒋᐊᕈᑎᖏᑕ ᐸᕐᓇᐅᑎᖏᑦ ᑲᒪᓂᐊᖅᑐᑦ 
ᑕᐃᒪᐃᓪᓗᐊᖅᑎᑕᐅᓐᖏᑦᑐᓂᑦ ᑕᖏᓕᓐᓂᑦ, ᖃᖓᒃᑰᓂᖏᓐᓂᓪᓗ 
ᐊᓯᔾᔨᖅᑕᐅᒋᐊᖃᕐᓂᖏᓐᓄᓪᓗ ᑕᒪᒃᑯᓄᖓ ᐊᕐᓇᕗᑦ ᐃᓄᓐᓄᑦ 
ᓄᑲᑉᐱᐊᓄᓪᓗ ᑐᕌᖓᔪᓂᒃ – ᑕᒪᒃᑯᓄᖓᓗ ᐊᕐᓇᐅᖃᑎᒥᓂᒃ 
ᐊᐃᑉᐸᖃᓲᓐᓂᒃ, ᐊᖑᑎᐅᖃᑎᒥᓂᒃ ᐊᐃᑉᐸᖃᓲᓐᓂᒃ, 
ᓈᒪᔪᖅᑐᐸᑦᑐᓂᒃ, ᐊᕐᓇᕈᖅᑎᑕᐅᓯᒪᔪᖅ/ᐊᖑᑎᕈᖅᑎᑕᐅᓯᒪᔪᖅ, 
ᐊᕐᓇᐅᔭᖅ, ᐊᔾᔨᐅᓐᖏᑦᑐᖅ ᓇᓗᓇᖅᑐᖅ, ᐊᓯᖏᓪᓗ 
ᓇᓗᓇᖅᑐᓂᓪᓗ ᖃᓄᐃᑦᑑᓂᖏᓐᓂ ᐊᒻᒪᓗ ᖃᓄᐃᑦᑑᒻᒪᖔᓪᓗ 
ᓇᓗᓇᐃᖅᓯᒪᓐᖏᑦᑐᓂᒃ – ᑕᐃᒪᐃᓪᓗᐊᖅᑎᑕᐅᖃᑦᑕᕐᓗᑎᑦ. 

ᐸᐅᑦᑑᑎᒃᑯᑦ ᓱᓕ ᓂᓪᓕᐊᔨᐅᖏᓐᓇᕐᓂᐊᖅᑐᑦ 
ᑮᓇᐅᔭᖃᖅᑎᑕᐅᕙᑦᑐᓂᑦ ᕿᒫᕕᓐᓂᒃ ᐃᓄᐃᑦ 
ᓄᓇᖓᓐᓂ ᐊᒻᒪᓗ ᖃᐅᔨᖅᑕᐅᒋᐊᖃᕐᓂᕐᒧᑦ ᐊᐱᖅᑯᓯᕐᓂᑦ 
ᓄᓇᓕᐸᐅᔭᓐᓃᑦᑐᓂᑦ ᐃᓄᓐᓂᑦ ᐊᕐᓇᓂᑦ ᐋᑐᕚᒥ 
ᐱᔨᑦᑎᖅᑕᐅᑦᑎᐊᖏᓐᓇᖁᓪᓗᒋᑦ ᓈᒻᒪᒃᑲᔭᖅᑐᓂᒃ. ᑐᕌᒐᕗᑦ 
ᐱᑕᖃᐃᓐᓇᖁᔨᓪᓗᑕ ᕿᒫᕕᒻᒥ ᓄᓇᓕᐸᐅᔭᕐᒥᑦ ᐊᒻᒪᓗ, 
ᐱᑕᖃᓕᕈᒫᖅᑐᓂ, ᐊᔾᔨᖓᓐᓂ ᐊᓯᖏᓐᓂ ᓄᓇᓕᐸᐅᔭᕐᓂᑦ.

ᐊᓯᖏᓐᓂᑦᑕᐅ ᑕᐃᒪᐃᓪᓗᐊᖅᑐᓂᒃ, ᐸᐅᑦᑑᑎᒃᑯᑦ 
ᐊᖏᔪᖅᑳᖓ ᐱᓕᕆᒻᒥᒻᒪᑦ ᐊᖏᕈᑎᐅᓂᐊᖅᑐᒥᑦ ᐸᓖᓯᒃᑯᓐᓄᑦ 
ᐊᐅᓚᔾᔭᐃᖁᔨᓪᓗᑎᑦ ᐊᑐᓕᖁᔭᐅᓯᒪᔪᓂᒃ ᐸᓖᓯᐅᓂᖏᓐᓂ 
ᐅᓂᒃᑳᓕᐅᕆᐊᖃᕐᓂᖏᓐᓂ ᓴᖅᑭᖅᑕᐅᔪᔪᓂᒃ ᐊᕐᕌᒎᑉ 
ᐱᒋᐊᕐᖓᕐᓂᖓᓐᓂ. 

ᐊᖏᕈᑎᒃ ᐱᔨᑦᑎᕋᔭᖅᑐᖅ ᐸᕐᓇᐅᑎᓂᒃ ᓇᓗᓇᐃᖅᓯᓂᐊᕐᓗᑎᑦ 
ᑲᑐᔾᔭᐅᔪᓂᒃ ᑐᕌᒐᖏᓐᓂ, ᐊᒻᒪᓗ ᖃᐅᔨᓴᖃᑦᑕᕐᓗᒋᑦ 
ᐱᕙᓪᓕᐊᓂᖏᑦ ᐊᒻᒪᓗ ᐃᓚᐃᓐᓈᖅᑕᐅᖁᓇᒋᑦ ᐊᖑᑕᐅᓂᖏᓐᓂ/
ᐊᕐᓇᐅᓂᖏᓐᓂ ᐊᒻᒪᓗ ᓂᖓᖅᑕᐅᖁᓇᒋᑦ ᐃᓄᐃᑦ 
ᐊᕐᓇᐃᑦ ᓄᑲᑉᐱᐊᓪᓗ. 

ᒫᓐᓇᕈᓘᓚᐅᖅᑐᖅ, ᐸᐅᑦᑑᑎᒃᑯᑦ ᐊᖏᔪᖅᑳᖓ ᕇᐱᑲ 
ᑲᓪᓗ ᓴᖅᑮᓚᐅᖅᓯᒪᔪᖅ ᐊᑐᓕᖁᔭᐅᔪᓂᒃ ᑲᓇᑕᒥ 
ᑲᑎᒪᑎᓪᓗᒋᑦ ᐅᕕᓂᖃᑎᒋᓐᖏᑕᒥᓂᒃ ᐃᓚᐃᓐᓈᓂᕐᒧᑦ 
ᑲᓇᑕᒥ ᐋᓐᓂᐊᖅᑕᐃᓕᒪᓂᕐᒥᑦ ᐊᒻᒪᓗ ᐊᔭᐅᖅᑐᖅᑐᓂᒋᑦ 
ᒐᕙᒪᒃᑯᑦ ᐱᒋᐊᕈᑎᓕᐅᖁᓪᓗᒋᑦ ᑕᒪᒃᑯᓂᖓ ᓱᓕᓂᕋᕈᑎᒥᓂᒃ 
ᑲᔪᓯᑎᑦᑎᓗᑎᑦ ᐋᖅᑭᔾᔪᑎᒋᓂᐊᕐᓂᕋᖅᓯᒪᔭᖏᓐᓂ.

ᕉᔅᒥᐅᕆ ᑰᐳ
ᕉᔅᒥᐅᕆ ᑰᐳ ᐅᒃᑐᕙ 2020ᒥ ᐱᒋᐊᕐᓂᖃᔪᔪᖅ 
ᐸᐅᒃᑑᑎᑦᑯᓐᓂ ᐃᖅᑲᓇᐃᔭᕐᑎᖏᓐᓂ ᓯᕗᓕᕐᑎᐅᓂᕐᒧᑦ 
ᑎᓕᔭᐅᓯᒪᑲᐃᓐᓇᕐᓯᒪᒃᓱᓂᒃ. ᐸᐅᒃᑑᑎᑦᑯᓐᓂ ᒐᕙᒪᓕᕆᓂᕐᒧᑦ 
ᑐᑭᒧᐊᒃᑎᔨᐅᓂᕐᒥᑦ ᐃᖅᑲᓇᐃᔮᕐᑖᓚᐅᕋᓂ, ᕉᔅᒥᐅᕆ 
ᒐᕙᒪᓕᕆᓂᕐᒧᑦ ᐅᖃᐅᑦᔩᒋᐊᕐᑎᐅᓚᐅᕐᓯᒪᔪᖅ ᐃᓄᐃᑦ ᑕᐱᕇᑦ 
ᑲᓇᑕᒥ. ᐋᑐᒑᒧᑦ ᓅᓚᐅᕋᓂ, ᐃᖅᑲᓇᐃᔮᖃᓚᐅᕐᓯᒪᔪᖅ ᒥᓂᔅᑕᐅᑉ 
ᑐᖏᓕᐊᓂᒃ ᐃᖅᑲᓇᐃᔭᖃᑎᖃᕐᓱᓂ ᓄᓇᕘᑉ ᒐᕙᒪᒃᑯᖏᓐᓂ 
ᐊᓐᓂᐊᑦᑕᐃᓕᒪᓕᕆᔨᒃᑯᖏᓐᓂ ᐊᒻᒪ ᐃᓄᓕᕆᔨᒃᑯᖏᓐᓂ ᐊᒻᒪ 
ᒥᓂᔅᑕᐅᑉ ᑐᖏᓕᐊᓂᒃ ᐃᖅᑲᓇᐃᔭᖃᑎᖃᕐᒥᑦᓱᓂ ᓯᕗᓕᕐᑏᑦ 
ᐊᐅᓚᒃᓯᕕᖓᓐᓂ ᐊᒻᒪ ᐊᓯᖏᓐᓂᒃ ᒐᕙᒪᓂᒃ ᐱᓇᓱᐊᖃᑎᖃᕐᓱᓂ. 
ᐃᖃᓗᖕᓂ ᐃᓅᓂᑯ ᐊᒻᒪ ᐱᕈᕐᓴᕐᓯᒪᒃᓱᓂᓗ, ᕉᔅᒥᐅᕆ ᐃᓄᒃᑐᑦ ᐊᒻᒪ 
ᖃᓪᓗᓈᑎᑐᑦ ᐅᖃᕈᓐᓇᕐᓯᐊᓱᓂ . 

ᐋᓐᓂᐊᖅᑕᐃᓕᒪᔪᓕᕆᓂᖅ:  
ᐱᓕᕆᐊᓪᓗᐊᑕᐅᔪᑦ ᐅᓪᓗᒥᓕᓴᐃᑦ

ᓱᐴᖅᑐᓪᓗᒐᐃᑦ (Cannabis) ᓄᓇᑦᑎᓃᑦᑐᑦ: 
ᑕᑯᓐᓇᓂᖅᓴᐅᕗᒍᑦ ᐃᓅᓱᑦᑐᓂᑦ ᐊᓈᓇᐃᓪᓗ ᑎᒥᖏᑕ 
ᖃᓄᐃᓐᖏᒋᐊᖃᕐᓂᖏᓐᓂ 
ᑮᓇᐅᔭᖃᖅᑎᑕᐅᔪᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᑲᓇᑕᒥ 
ᐋᖏᔮᕐᓇᖅᑐᓂᑦ ᐱᖃᑦᑕᕐᓂᐅᔪᑦ ᐊᔪᓕᖅᓯᒪᔪᓄᓪᓗ ᐃᑲᔫᑏᑦ, 
ᓱᐴᖅᑐᕐᓗᒐᕐᓄᖓᔪᓂᒃ ᐱᓕᕆᐊᕗᑦ ᑲᔪᓰᓐᓇᖅᑐᖅ ᑕᒪᒃᑯᓄᖓ 
ᑐᕌᖓᓂᖅᓴᐅᓪᓗᑎᑦ ᐃᓅᓱᑦᑐᓄᑦ ᐃᓅᓱᑦᑐᓪᓗ ᕿᑐᕐᖓᓖᑦ 
ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥ ᐃᓄᐃᑦ ᓄᓇᖏᓐᓂ ᐊᒻᒪᓗ 
ᓄᓇᓕᐸᐅᔭᓐᓃᑦᑐᓂᒃ. 

ᑕᐃᒪᓐᖓᓂ ᖃᓂᒪᓐᓈᓗᒃ ᐱᒋᐊᓚᐅᖅᓯᒪᒻᒪᑦ 
ᖃᖓᑕᓂᕆᖃᑦᑕᕆᐊᓕᕗᓪᓗ ᖁᔭᓈᖅᑕᐅᓯᒪᓪᓗᑎᑦ, 
ᐸᕐᓇᑦᑎᓂᒃ ᓴᖅᑮᖔᓚᐅᖅᓯᒪᔪᒍᑦ ᓄᓇᓕᓐᓂᑦ ᐅᖄᓚᐅᑎᒃᑯᑦ 
ᑲᑎᒪᖃᑎᒋᖃᑦᑕᕐᓂᐊᖅᑕᑎᓐᓂ ᐊᑐᓂ ᐊᕕᑦᑐᖅᓯᒪᔪᓂᒃ 
ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᓄᓇᓕᐸᐅᔭᕐᓃᑦᑐᓂᒃ. 

ᑕᒪᓐᓇ ᐃᓄᓐᓄᑦ ᐊᐅᓚᑕᐅᓗᑎᑦ ᐅᖓᓯᑦᑐᒦᑦᑐᓂᑦ 
ᐊᑐᐃᓐᓇᐅᑎᑦᑎᖃᑦᑕᕐᓂᐊᕐᖓᑕ ᓄᓇᓕᑐᐊᒨᓐᖑᑦᑐᖅ ᐊᑕᐅᓯᕐᒥᑦ 
ᑭᓯᐊᓂ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥ ᓈᕆᑦᑎᐊᕐᓂᐊᕐᖓᑕ 
(ᓲᕐᓗ ᑰᔾᔪᐊᕐᒥᑐᐊᖅ ᓄᓇᕗᒻᒥ). 

ᐱᓕᕆᖃᑎᖃᐃᓐᓇᖅᑐᒍᑦ ᐊᕐᔭᐃᔪ ᐱᓕᕆᔨᖏᓐᓂ (Argyle 
Consulting) ᐊᒻᒪᓗ ᐅᒃᐱᒃ ᐱᓕᕆᔨᖏᓐᓂ (Okpik 
Consulting) ᑐᕌᖅᑎᑦᑎᔪᒪᓪᓗᑕ ᑕᐃᒃᑯᓂᖓ ᐃᑲᔪᕈᒪᔭᑦᑎᓐᓂ 
ᐱᔭᕇᕈᒪᓪᓗᑎᒍᓪᓗ ᖃᐅᔨᓴᕐᓂᕗᑦ ᐅᑭᐊᔅᓵᖅ. 

ᑎᑭᒐᓱᐊᕐᓗᒋᑦ ᑕᐃᒃᑯᐊ ᐱᖃᑕᐅᔪᓐᓇᖅᑐᑦ, 
ᐊᑐᓕᖅᑎᑦᑎᓚᐅᕋᑦᑕ ᓈᒪᔪᓂᒃ ᐱᕙᓪᓕᐊᔪᒃᑰᑐᔅᓴᓂᑦ 
ᐸᕐᓇᐅᑎᓂᒃ ᖃᕋᑕᐅᔭᒃᑰᕈᑎᑦᑎᒎᕋᔭᖅᑐᓂᑦ ᐊᒻᒪᓗ 
ᐅᕙᒍᑦ Facebook−ᖓᒍᑦ ᐱᖃᑕᐅᑎᑦᑎᑲᓐᓂᕋᓱᐊᕐᓗᑕ. 
ᐸᕐᓇᐅᑎᑦᑎᓐᓂ ᓴᖅᑭᔮᖅᑎᑦᑎᒍᑎᔅᓇᑎᓐᓂ ᓄᓇᓕᓐᓄᑦ 
ᑲᑐᔾᔨᖃᑦᑕᖅᑐᓂᑦ ᑐᓴᕋᔅᓴᑎᓐᓂ ᐊᒻᒪᓗ ᐃᑲᔪᖅᓯᒪᓪᓗᑎᑦ 
ᐱᖃᑕᐅᑎᑦᑎᕙᓪᓕᐊᕐᓗᑎᑦ ᐃᓄᓐᓂᑦ.

ᑕᒪᓐᓇ ᐱᕙᕇᖅᓯᒪᓕᖅᑲᑦ, ᐃᓄᑦᑎᑑᓕᖅᑎᑕᐅᕙᓪᓕᐊᓕᕐᓗᑎᑦ 
ᐱᓕᕆᐊᖑᔪᑦ ᒪᓪᓗᑎᑦ ᐸᕐᓇᑦᑎᓂᒃ ᐱᔭᒥᓂᕐᓂᑦ, ᑲᓇᑕᒥ 
ᖃᕋᓴᐅᔭᒃᑯᑦ ᖃᐅᔨᑕᕐᓗᑎᑦ, ᐃᒻᒥᒃᑯᓪᓗ ᐅᖄᓚᐅᑎᒃᑯᑦ 
ᐊᐱᖅᓱᖅᑕᐅᖃᑦᑕᕐᓗᑎᑦ. 

ᖃᐅᔨᓴᐅᑎᒥᓃᑦ ᐊᑐᕐᓗᒋᑦ, 
ᓇᓗᓇᐃᖅᓯᒐᔭᖅᑐᒍᑦ ᓴᓐᖏᓂᐅᔪᓂᒃ 
ᐱᑕᖃᓐᖏᓗᐊᖅᑐᓂᓪᓗ ᓱᐴᖅᑐᓪᓗᒐᕐᓂᑦ 
ᖃᐅᔨᒪᓂᖏᓐᓂ ᐃᓄᓐᓄᑦ 
ᑐᕌᖓᔪᓂᒃ ᑐᑭᓯᒋᐊᕈᑎᑕᖃᕐᓗᓂ 
ᐊᔾᔨᐅᓐᖏᑦᑐᓂᒃ ᐋᖅᑭᓱᖅᑕᐅᓯᒪᓗᑎᑦ 
ᐅᔾᔨᕈᓱᖅᐹᓪᓕᑎᑦᑎᒍᑎᔅᓴᓂᒃ 
ᐅᖃᐅᓯᕆᓂᖅᓴᕆᓇᓱᐊᕐᓗᒍᑦ ᖃᓄᑎᒋ 
ᐅᓗᕆᐊᓇᖅᑎᒋᒻᒪᖔᑕ.

ᖃᐅᔨᓴᐅᑎᒥᓃᑦ ᐊᑐᕐᓗᒋᑦ, ᓇᓗᓇᐃᔭᐃᓛᖅᑐᒐ ᓴᓐᖏᓂᖏᓐᓂ 
ᐱᑕᖃᕆᐊᖃᖅᑐᓂᓪᓗ ᓱᐴᖅᑐᓪᓗᒐᕐᓂᑦ ᖃᐅᔨᒪᑎᑦᑎᓇᓱᐊᕐᓂᕐᒥ 
ᐃᓄᓐᓄᑦ ᑐᕌᖓᔪᓄᑦ ᐅᔾᔨᓱᕈᖅᐹᓪᓕᑎᑦᑎᓇᓱᐊᕐᓂᒥᓪᓗ 
ᖃᓄᑎᒋᓪᓗ ᐅᓗᕆᐊᓇᓐᖏᓂᖅᓴᐅᑲᓐᓂᕈᓐᓇᕐᒪᖔᑕ 
ᐅᔾᔨᕈᓱᖅᐸᓪᓕᑎᒐᓱᐊᕐᓗᒋᑦ. 

ᑕᒪᒃᑯᐊ ᐊᑐᐃᓐᓇᐅᑎᓪᓗᑎᒍ ᑐᑭᓯᒋᐊᕈᑏᑦ 
ᐅᑭᐅᖅᑕᖅᑐᒥᑦ ᐋᓐᓂᐊᕕᑎᒍᑦ ᓴᖅᑭᔮᖅᑎᓪᓗᒋᑦ ᐊᓯᐊᒍᓪᓗ 
ᐱᔨᑦᑎᕋᑎᑎᒍᑦ ᐃᓄᐃᑦ ᓄᓇᓖᑦ ᑐᓴᐅᒪᑎᒐᓱᐊᕐᓗᒋᑦ 
ᐃᓱᒪᓕᐅᑦᑎᐊᕈᓇᖁᓪᓗᒋᓪᓗ ᑎᒥᖏᑦ ᖃᓄᐃᖁᓇᒋᑦ 
ᐋᖓᔮᕐᓇᖅᑐᖅᑐᖃᑦᑕᕐᓂᖏᑦ.

ᐃᒥᐊᓗᒻᒧᑦ ᐃᑦᑕᑦᑕᐅᓯᒪᔪᑦ ᓇᔾᔨᐊᖑᓪᓗᑎᑦ: 
ᐃᑲᔪᖅᑐᖅᑕᐅᓂᖏᑦ ᐃᓄᐃᑦ ᐃᓚᒌᑦ ᓄᓇᓖᓪᓗ
ᑮᓇᐅᔭᖃᖅᑎᑕᐅᔪᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ 
ᐅᖁᒪᐃᓐᓂᓂᐊᖅᑎᒃᑯᓐᓂ ᑲᓇᑕᒥ, ᑖᓐᓇ ᐱᓕᕆᐊᖅ 
ᐅᔾᔨᕈᓱᖅᐹᓪᓕᑎᑦᑎᒐᓱᐊᕐᓂᖅ ᐃᒥᐊᓗᒻᒧᑦ ᐃᑦᑕᑦᑕᐅᓯᒪᔪᓂᒃ 
ᓇᔾᔨᐊᖑᓪᓗᑎᑦ (FASD), ᐱᑕᖃᓐᖏᓂᖅᓴᐅᑎᑦᑎᓇᓱᐊᕐᓂᖅ 
ᑕᒪᑐᒥᖓ, ᐱᐅᓯᕚᓪᓕᖁᓗᒋᓪᓗ ᐊᓈᓇᐃᑦ ᓄᑕᕋᖏᓪᓗ 
ᐊᑦᑐᖅᑕᐅᓯᒪᔪᓂᒃ ᓇᔾᔨᐊᖑᓪᓗᑎᑦ ᐃᑦᑕᑦᑕᐅᓯᒪᔪᒥᓂᕐᓄᑦ 
ᐃᒥᐊᓗᒻᒧᑦ (FASD). 

ᐃᑲᔪᖅᑐᕐᓗᒋᑦ ᖃᐅᔨᓴᖅᑏᑦ ᑕᐃᑲᓂ Firelight Group−ᖑᔪᑦ 
ᐊᒻᒪᓗ ᐅᒃᐱᒃ ᐱᓕᕆᔨᖏᑦ, ᐸᐅᑦᑑᑎᒃᑯᑦ ᐅᖃᖃᑎᖃᖅᐸᒻᒪᑕ 
ᐃᓄᓐᓂᑦ ᓄᓇᓕᓐᓂ ᐃᓄᐃᑦ ᓄᓇᖓᓐᓂ ᓄᓇᓕᐸᐅᔭᓂᓪᓗ 
ᐊᑐᖅᓯᒪᔭᖏᓐᓂ ᐅᓂᒃᑳᖁᓪᓗᒋᑦ ᐃᒥᐊᓗᒻᒧᑦ 
ᐃᑦᑕᑦᑕᐅᓯᒪᔪᓂᒃ ᓇᔾᔨᐊᖑᓪᓗᑎᑦ (FASD). 

ᐊᐱᖅᓱᖃᑦᑕᕋᑦᑕ ᐃᖅᑲᓇᐃᔭᖅᑎᓂᒃ, ᐱᓕᕆᔨᓪᓗᐊᑕᕐᓂᑦ, 
ᓄᓇᓕᓐᓂᑦ ᐃᓕᓐᓂᐊᑎᑦᑎᔨᓂᒃ, ᐊᒻᒪᓗ ᑭᓇᑐᐃᓐᓇᖅ 
ᐱᓕᕆᕙᑦᑐᑦ ᐃᓚᒌᓐᓂᕐᒥᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐊᒻᒪᓗ ᐃᒥᐊᓗᓐᓄᑦ ᐃᑦᑕᑦᑕᐅᓯᒪᔪᓂᒃ ᓇᔾᔨᐊᖑᓪᓗᑎᑦ. 
ᐊᐅᓪᓚᖃᑦᑕᕆᐊᖃᖏᓐᓂᖏᓐᓄᑦ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᒥ 
ᐳᕝᕕᕆᓂᐊᓗᒃ ᐱᓪᓗᒍ, ᑏᕕᒃᑯᑦ ᑕᑯᔅᓴᐅᕙᓪᓕᐊᑦᑕᐅᑎᒋᔪᒃᑯᑦ 
ᐊᐱᖅᓱᖔᖃᑦᑕᓕᖅᑐᒍᑦ.

ᑕᒪᒃᑯᐊ ᐅᖃᐅᓯᐅᔪᑦ ᑕᑯᓐᓇᓂᖅᓴᐅᒻᒪᑕ ᐃᒥᐊᓗᒻᒥᑦ ᐃᒥᕐᓗᓂ, 
ᐊᓈᓇᐃᑦ ᓄᑕᕋᕋᓛᖏᓪᓗ ᖃᓄᐃᑦᑕᐃᓕᒪᒋᐊᖃᕐᓂᖏᑦ, 
ᑕᒪᓐᓇᓗ ᓇᔾᔨᐊᖑᓪᓗᑎᑦ ᐃᑦᑕᑦᑕᐅᓂᑯᑦ ᓇᔾᔨᐊᖑᓪᓗᑎᑦ. 
ᐅᖃᐅᓯᕆᔭᐅᓚᐅᖅᑎᓪᓗᒋᑦ ᓴᖅᑭᓚᐅᕐᒥᔪᑦ ᐅᓂᒃᑳᑦ ᐃᓄᓐᓄᑦ 
ᑐᕌᖓᔪᓂᒃ ᓇᔾᔨᐊᖑᓪᓗᑎᑦ ᐃᑦᑕᑦᑕᐅᓯᒪᔪᑦ ᐃᒥᐊᓗᒻᒧᑦ 
ᖃᐅᔨᓴᕐᓂᕐᒥᑦ ᑐᓴᖅᑎᑦᑎᖃᑦᑕᕐᓗᑎᓪᓗ ᑕᐃᒪᐃᑦᑐᓂᑦ 
ᑭᒃᑯᑐᐃᓐᓇᕐᓄᑦ ᐅᔾᔨᕈᓱᖅᐹᓪᓕᖁᓪᓗᒋᑦ ᐃᓄᐃᑦ. 

ᐱᔭᕇᖅᑎᓪᓗᒍ ᑕᒪᓐᓇ ᓯᕗᓪᓕᖅᐹᖅ ᐅᑭᐊᔅᓵᖅ 2020−ᒥ, 
ᐋᖅᑭᔅᓱᐃᓛᖅᑐᒍᑦ ᑐᔅᓯᕋᐅᑎᓕᐅᕈᒪᔪᓂᒃ ᖃᐅᔨᒪᓂᕐᒥᑦ 
ᐃᓄᑦᑎᑑᓕᖅᑎᑦᑎᕆᔪᓐᓇᖅᑐᓄᑦ ᓴᖅᑮᔪᓐᓇᖅᑐᓂᓪᓗ 
(KTT−ᒧᑦ), ᐃᓚᖃᕐᓗᒋᑦ ᐸᕐᓇᐅᑎᓂᒃ ᓯᕗᓪᓕᖅᐹᖅᓯᐅᑎᖓ 
ᐊᓂᒍᖁᓪᓗᒍ ᐱᔭᕇᖅᑲᑕ, ᐊᒻᒪᓗ ᐋᖅᑭᓱᑦᑎᐊᓕᕐᓗᒋᑦ 
ᑐᓴᐅᒪᖃᑦᑕᐅᑎᓕᕆᓂᕐᒨᖓᔪᓂᒃ ᐅᔾᔨᕈᓱᖅᐹᓪᓕᑎᑦᑎᒐᓱᐊᕐᓂᕐᒧᑦ. 

ᑖᓐᓇ ᖃᐅᔨᓴᖅᑕᐅᒋᑦ ᐱᓕᕆᐊᖅ: ᐱᓕᕆᖃᑎᖃᖅᑐᑦ 
ᐃᓅᓱᑦᑐᓂᑦ ᑐᓴᐅᒪᖃᑦᑕᐅᑎᓕᕆᓂᒃᑯᑦ ᐃᓄᓐᓄᑦ 
ᐊᑐᖅᑕᐅᕙᑦᑐᓂᒃ
ᑮᓇᐅᔭᖃᖅᑎᑕᐅᔪᑦ ᑲᓇᑕᒥ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᕐᓂᕐᒥᑦ (CIHR), ᑖᓐᓇ ᖃᐅᔨᒋᐊᖅᑕᐅᖃᑦᑕᕆᐊᖃᕐᓂᕐᒧᑦ 

CheckUp) ᐱᓕᕆᐊᖅ ᐊᐃᑉᐸᖃᖃᑦᑕᑦᑎᐊᕋᓱᐊᕐᓂᒧᑦ ᑯᔭᓐᓂᒃᑯᑦ 
ᐱᒋᐊᕈᑕᐅᓯᒪᔪᖅ ᐱᓕᕆᖃᑎᖃᕐᓗᑎᑦ ᓄᓇᕗᒻᒥ ᐃᓅᕕᐊᓗᐃᓪᓗ 
ᐃᓄᖏᓐᓂ ᐃᓅᑦᑐᖏᓐᓂ, ᐅᖃᐅᓯᖃᕐᓗᑎᑦ ᖁᐱᕐᕆᓯᒪᓂᕐᒥᑦ 
ᐊᐅᑦᑎᒍᓪᓗ ᐊᐃᑦᑐᓗᖅᑕᐅᔪᓐᓇᕐᓂᖏᓐᓂ (STBBI) ᐊᒻᒪᓗ 
ᐱᒻᒪᕆᐅᒻᒪᑦ “ᖃᐅᔨᓴᖅᑕᐅᒋᐊᕆᑦ.”

ᐱᓕᕆᖃᑎᖃᖅᑐᑕ ᓯᓚᑦᑐᖅᓴᕐᕕᔾᔪᐊᒥ ᓴᔅᑳᑦᓱᐊᒥᑦ, ᓄᓇᕗᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓅᓯᓕᕆᔨᖏᓪᓗ, 
ᐊᒻᒪᓗ ᐃᓅᕕᐊᓗᐃᑦ ᑯᐊᐳᕇᓴᒃᑯᖏᑦ, ᑖᓐᓇ ᐱᓕᕆᐊᖅ 
ᑐᕌᖅᑐᖅ ᐃᑲᔪᖅᑕᐅᖁᓪᓗᒋᑦ ᐃᓅᓱᑦᑐᐃᑦ ᐱᓕᕆᖃᑎᒋᓗᒍᑦ 
ᑐᓴᖅᑎᑦᑎᔾᔪᑕᐅᒐᔪᑦᑐᑯᓪᓗ ᓴᖅᑭᔮᖅᑎᓪᓗᒋᑦ ᖃᓄᖅ 
ᐊᐃᑉᐸᖃᑦᑎᐊᖃᑦᑕᕈᓐᓇᕐᒪᖔᑕ ᑯᔭᓐᓂᒃᑯᑦ.

ᐊᑭᓐᓇᕐᒦᑦᑐᑦ (CheckUp) ᖃᐅᔨᓴᖅᑕᐅᒋᑦ 
ᐱᓕᕆᐊᖅ ᓴᖅᑭᔮᕐᕕᐅᒐᔪᑦᑐᓄᑦ 
ᓴᖅᑭᔮᖅᑎᓪᓗᒋᑦ ᐅᖃᓕᒫᖃᑦᑕᖅᑐᓄᓪᓗ.
ᐱᓕᕆᖃᑎᖃᖅᑐᒍᑦ ᑲᓇᑕᒥᐅᒥᑦ ᐃᓄᒻᒥᑦ ᐃᓐᖏᖅᑎᒥᑦ 
ᐱᕐᓇᑎ ᑎᐅᒥᑦ ᑕᕐᕆᔭᓕᐅᕐᓂᐊᕐᓗᑎᑦ ᐊᑎᓕᒻᒥᑦ “ᐅᐱᓐᓇᕋᓂ 
ᐊᐱᕆᓚᐅᕋᕕᑦ” (Because You Asked), ᐅᖃᐅᓯᖃᖅᑐᖅ 
ᐃᓅᓱᑦᑐᓂᑦ ᐊᐃᑉᐸᖃᑦᑎᐊᕋᓱᖃᑦᑕᓂᕐᒥᑦ ᑯᔭᓐᓂᒃᑯᑦ 
ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᑦ. ᓯᕗᓪᓕᖅᐹᖅ ᑕᕐᕆᔮᔅᓴᖅ 
ᐱᐅᒋᔭᐅᑦᑎᐊᖅᑐᖅ ᐊᒻᒪᓗ ᐱᓕᕆᒃᑲᓐᓂᓕᕐᒥᔪᑦ ᑭᖑᓪᓕᕐᒥ 
ᑕᕐᕆᔮᔅᓴᐅᓛᖅᑐᒥᑦ ᑭᖑᓕᕇᓐᓂᑦ. 

ᑭᖑᓪᓕᖅᐹᒥ ᐃᓅᓱᑦᑐᓂᑦ ᑲᑎᒪᑎᑕᐅᒻᒪᑕ ᑰᔾᔪᐊᒥ 
ᐅᔾᔨᕈᓱᓕᓚᐅᕋᑦᑕ ᐃᓗᓕᖏᓐᓂ ᑲᑎᖅᓱᖅᑕᐅᑦᑎᐊᕆᐊᖃᕐᖓᑕ 
ᖃᓄᖅ ᐊᐃᑉᐸᖃᑦᑎᐊᒃᑲᓐᓂᕈᓐᓇᕋᔭᕐᒪᖔᑕ ᑯᔭᓐᓂᒃᑯᑦ 
ᐱᔪᓐᓇᑦᑎᐊᕐᓗᑎᓪᓗ. ᑕᒪᓐᓇ ᑲᔪᓯᑎᓐᓂᐊᖅᑕᕗᑦ 
ᓯᕗᓂᑦᑎᓐᓂᓪᓗ ᐱᓕᕆᐊᑦᑎᓐᓂ.

ᖃᓂᒪᓐᓈᓘᓚᐅᖅᑎᓐᓇᒍ, ᖃᐅᔨᓴᖅᑕᐅᖃᑦᑕᕆᑦ CheckUp) 
ᐱᓕᕆᐊᖅ ᐸᕐᓇᐸᓪᓕᐊᓕᓚᐅᖅᓯᒪᒐᑦᑎᒍ ᐃᓕᓐᓂᐊᕈᑎᔅᓴᐅᓗᓂ 
ᐊᒻᒪᓗ ᐃᓅᓱᑦᑐᓄᑦ ᐃᓕᓐᓂᐊᑎᑦᑎᒍᑕᐅᓗᑎᑦ ᓄᓇᕕᒻᒥ ᐊᒻᒪᓗ 
ᐃᓅᕕᐊᓗᐃᑦ ᓄᓇᓕᖓᓐᓂ (ISR). ᐃᖅᑲᓇᐃᔭᕐᓂᕕᕙᑦᑕᕗᑦ 
ᐊᓯᔾᔨᐸᓪᓕᐊᓕᕐᓂᖏᓐᓂ ᐳᕝᕕᕆᓂᐊᓗᒃ ᐱᔾᔪᑎᒋᓪᓗᒍ ᐊᒻᒪᓗ 
ᐊᔾᔨᒋᒍᓐᓃᖅᑐᑎᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ, ᐸᕐᓇᐅᑎᖏᑦ 
ᖃᓄᐃᓕᖓᓂᐊᕐᓂᖓᓐᓂ ᐋᖅᑭᓱᖅᑕᐅᓂᖏᓪᓗ ᐃᓕᓐᓂᐊᕈᑎᓂᒃ 
ᐅᕝᕙᓘᓐᓃᑦ ᒪᒥᓴᕐᓂᕐᒧᑦ ᐱᔭᕇᖅᓯᒪᓐᖏᑦᑐᑦ. 

ᐱᕙᓪᓕᐊᓕᕐᒥᒐᑦᑕ ᑕᑯᔅᓴᐅᑎᑦᑎᓂᒃᑯᑦ ᑕᖅᑭᒐᓚᓐᓂᑦ ᐊᒡᒋᖅᑐᓂᑦ 
ᐱᓕᕆᖃᑎᖃᕋᓱᐊᒃᑲᓂᕐᓗᑕ ᐅᐱᕐᖓᓵᖑᓛᖅᑐᖅ 2021−ᒥ.

ᐋᓐᓂᐊᖃᖅᑐᓄᑦ ᐱᓕᕆᐊᖑᔪᖅ:  
ᐃᓅᓯᓐᓂᑦ ᐊᖅᑯᓵᖅᑕᕋ – ᐃᓅᓯᕋ 

ᑮᓇᐅᔭᖃᖅᑎᑕᐅᔪᑦ ᑲᓇᑕᒥ ᐋᓐᓂᐊᖃᖅᑐᓕᕆᓂᕐᒧᑦ 
ᓴᓴᐃᔭᑎᒃᑯᖏᓐᓂ, ᐋᓐᓂᐊᖃᕐᓂᕐᒧᑦ ᐱᓕᕆᐊᖅ ᑐᕌᖓᔪᖅ 
ᐃᑲᔪᕈᒪᓪᓗᒋᑦ ᐃᓄᐃᑦ ᐋᓐᓂᐊᓖᑦ ᑐᑭᓯᐅᒪᑦᑎᐊᑲᓐᓂᖁᓪᓗᒋᑦ 
ᖃᓄᐃᑦᑐᓪᓚᕆᐅᓂᖓᓐᓂ ᐋᓐᓂᐊᖅ ᐊᒻᒪᓗ 
ᐅᖃᖃᑎᒌᒃᑲᓐᓂᕈᓐᓇᖁᓪᓗᒋᑦ ᐃᓄᐃᑦ ᐋᓐᓂᐊᓖᑦ ᑕᐃᒃᑯᐊᓗ 
ᐋᓐᓂᐊᖃᖅᑐᓂ ᐃᑲᔪᖅᑏᑦ ᐃᓄᓪᓚᕆᖁᓐᖏᑦᑐᑦ. 

ᐱᓗᐊᖅᑐᒥᑦ, ᐸᐅᑦᑑᑎᒃᑯᑦ ᐊᒻᒪᓗ ᑲᓇᑕᒥ ᐋᓐᓂᐊᖃᖅᑐᓄᑦ 
ᓴᓴᐃᔭᑎᒃᑯᑦ ᐱᓕᕆᖃᑎᒌᑦᑐᑦ ᐋᖅᑮᓇᓱᐊᖅᑐᑎᑦ 
ᐃᑲᔪᖅᑐᐃᑦᑎᐊᒃᑲᓐᓂᕋᓱᐊᕐᓂᕐᒥᑦ ᐋᓐᓂᐊᖅᑕᐃᓕᒪᓂᕐᒧᑦ 
ᖃᓄᕐᓗ ᑕᒪᓐᓇ ᓄᖅᑲᑎᑲᓐᓂᕋᓱᐊᕈᓐᓇᕐᒪᖔᑦᑎᒍ ᐊᒻᒪᓗ ᖃᓄᖅ 
ᐃᓄᓐᓂᑦ ᖃᐅᔨᔭᐅᓴᕋᐃᒃᑲᓐᓂᕈᓐᓇᖃᑦᑕᕋᔭᕐᒪᖔᖅ. 

ᐃᓅᓯᓐᓂᑦ ᐊᖅᑯᓴᖅᑕᕋ – ᐅᓂᒃᑳᑦ ᓄᐊᑕᐅᓯᒪᔪᑦ 
ᐋᓐᓂᐊᖃᕐᓂᕐᒧᑦ ᑐᑭᓯᒋᐊᕈᑎᓂᑦ ᑐᕌᖓᓪᓗᑎᑦ 
ᐃᓄᓐᓄᑦ ᐋᓐᓂᐊᓕᓐᓄᑦ, ᐱᓯᒪᑦᑎᔨᓄᑦ, ᐊᒻᒪᓗ 

ᐋᓐᓂᖅᑕᐃᓕᒪᔪᓕᕆᔨᒃᑯᓐᓄᑦ. ᐸᐅᑦᑑᑎᒃᑯᑦ 
ᐋᖅᑮᓯᒪᒻᒥᔪᑦ ᖃᕋᓴᐅᔭᒃᑯᑦ ᐃᓕᓐᓂᐊᕈᑎᔅᓴᓂᑦ ᐊᒻᒪᓗ 
ᖃᕋᓴᐅᔭᒃᑰᓐᖏᑦᑑᒐᓗᐊᖅ ᑕᑯᓐᓇᕋᔅᓴᓂᒃ, ᐊᒻᒪᓗ ᐅᑭᐅᖅᑕᖅᑐᒥ 
ᓄᓇᓕᓐᓄ ᐃᓕᓐᓂᐊᕈᑎᐅᔪᓐᓇᖁᓪᓗᒋᑦ. 

ᐃᓱᐊᓂ 2019, ᐸᐅᑦᑑᑎᒃᑯᑦ ᖃᐃᖁᔨᖃᑦᑕᓚᐅᖅᓯᒪᒻᒥᒻᒪᑕ 
ᐊᑐᖅᓯᒪᔪᓂᒃ ᐋᓐᓂᐊᖃᖅᓯᒪᔪᓂᒃ, ᐃᓚᖏᓐᓂᓪᓗ, ᐊᓯᖏᓐᓂᓪᓗ 
ᐱᓕᕆᖃᑎᖃᖅᐸᑦᑐᓂ ᐃᓄᓐᓂᑦ ᐆᑦᑑᑕᐅᓂᐊᖅᑐᓂᒃ ᖃᕋᓴᐅᔭᒃᑯᑦ 
ᑐᑭᓯᒋᐊᕈᑎᓂᒃ ᐃᓕᓐᓂᐊᕈᑎᔅᓴᓂᑦ ᐱᔭᕇᓚᐅᓐᖏᓐᓂᖏᓐᓂ. 

ᐅᓂᒃᑳᑦ ᓇᓗᓇᐃᖅᓯᓚᐅᖅᑐᑦ ᐃᓕᓐᓂᐊᕈᑎᔅᓴᐃᑦ 
ᓈᒻᒪᓐᓂᐊᕐᖓᑕ, ᐃᓱᒫᓗᒋᔭᐅᑦᑎᐊᕆᐊᖃᕐᖓᑕ 
ᐃᓄᓐᓄᓪᓗ ᑐᕌᖓᓗᑎᑦ. 

ᖃᕋᓴᐅᔭᒃᑯᑦ ᐃᓕᓐᓂᐊᕈᑏᑦ ᑐᕌᖓᔪᑦ ᐱᓯᒪᑦᑎᔨᐅᕙᑦᑐᓂᑦ 
ᐋᓐᓂᐊᖅᑕᐃᓕᒪᔪᓕᕆᔨᓂᒃ ᐸᐃᑉᐹᖅᑖᖅᑎᑦᑎᕙᑦᑐᓂᑦ 
ᑲᓇᑕᒥ ᐋᓐᓂᐊᓲᖅᑎᓂᒃ ᑲᑐᔾᔨᖃᑎᒌᓐᓂᒃ (CNA). ᑭᓯᐊᓂᓕ, 
ᐃᓄᐃᓴᓗᐊᕐᓂᖏᓐᓂ ᐃᓄᐃᑦ ᐋᓐᓂᐊᓲᖅᑏᑦ ᕿᒥᕐᕈᔪᓐᓇᖁᓪᓗᒋᑦ, 
ᑕᒪᓐᓇ ᓄᖅᑲᑐᐃᓐᓇᓚᐅᖅᓯᒪᔪᖅ. 

ᐱᔭᕇᖅᓯᒪᓕᖅᑲᑦ, ᐸᐃᑉᐹᖅᑖᖅᑎᑦᑎᖃᑦᑕᕈᒪᒐᔭᕋᑦᑕ 
ᐋᓐᓂᐊᓲᖅᑎᓂᑦ ᐱᔭᕇᖅᓯᔪᓂᒃ ᐃᓕᓐᓂᐊᖅᑕᒥᓂᒃ 
ᐱᕙᓪᓕᐊᓂᕐᒥᓄᑦ ᐱᖃᕆᐊᖃᕐᓂᖏᓐᓄᑦ. 

ᐃᓅᒍᕕᑦ ᐋᓐᓂᐊᓯᐅᖅᑎᐅᓗᑎᑦ ᐅᕝᕙᓘᓐᓃᑦ ᖃᐅᔨᒪᔭᖃᕈᕕᑦ 
ᐃᓄᒻᒥᑦ ᐋᓐᓂᐊᓲᖅᓯᒥᑦ ᕿᒥᕐᕈᔪᓐᓇᖅᑐᒥᑦ ᖃᕋᓴᐅᔭᒃᑯᑦ 
ᐃᓕᓐᓂᐊᕈᑎᓂᒃ, ᖃᐅᔨᒋᐊᕐᕕᐅᔪᓐᓇᖅᑐᖅ ᓴᕚᓇ ᐸᔅᑕᓐ ᐅᕗᖓ 
sashton@pauktuutit.ca. 

ᐋᓐᓂᐊᖃᕈᓐᓃᕐᓂᑯᑦ: ᐱᖅᑯᓯᕐᒥᒍᑦ ᐊᑐᕐᓗᑎᑦ 
ᐱᓯᒪᑦᑎᐊᕈᓐᓇᓂᖅᓴᐅᓂᖏᑦ ᐃᓄᐃᑦ ᓄᓇᖓᓐᓂ
ᐸᐅᑦᑑᑎᒃᑯᑦ ᑐᓂᕐᕈᓯᐊᓚᐅᖅᑐᑦ ᑮᓇᐅᔭᓂᒃ ᐊᕐᕌᒍᓄᑦ ᐱᖓᓱᓄᑦ 
ᑲᓇᑕᒥ ᑎᒥᐅᔪᒥᑦ ᖃᐅᔨᓴᖅᑐᓕᕆᓂᕐᒥᑦ ᐋᓐᓂᐊᖅᑕᐃᓕᒪᓂᕐᒥᑦ 
(CIHR) ᐋᓐᓂᐊᖃᕈᓐᓃᕐᓂᑯᓄᑦ ᐱᓕᕆᓂᖏᓐᓄᑦ, 
ᐱᓕᕆᖃᑎᖃᕐᓗᑎᑦ ᓯᓚᑦᑐᖅᓴᕐᕕᔾᔪᐊᖓᓐᓂ ᐋᑐᕚ. 

ᑖᓐᓇ ᐱᓕᕆᐊᖅ ᓴᖅᑮᖏᓐᓇᕐᓂᐊᕐᖓᑕ ᐊᑐᓕᖅᑎᑦᑎᓗᑎᓪᓗ 
ᐸᐅᑦᑑᑎᒃᑯᑦ ᐋᓐᓂᐊᑦ ᒥᔅᓵᓄᑦ ᑐᑭᓯᒋᐊᕈᑎᓂᒃ 
ᐊᑐᐃᓐᓇᐅᖁᓪᓚᕆᒃᑲᑦᑎᒍ ᑕᐃᒪᐃᑦᑐᒥᑦ ᐱᔭᕆᐊᓕᓐᓂᒃ.

ᕿᑐᕐᖏᐅᕐᓂᖅ ᐱᔪᓐᓇᐅᑎᖏᑦ:  
ᑕᑯᓐᓇᖅᑐᑦ ᐃᓄᓐᓂᑦ ᐊᕐᓇᓂᑦ 
ᐅᓪᓗᖓᓐᓂ ᑲᑎᒪᓂᐊᖅᑎᓪᓗᒋᑦ ᑐᓴᐅᒪᑦᑎᐊᕐᓗᑎᑦ 
ᐊᖏᖅᓯᒪᓗᑎᑦ ᐊᒻᒪᓗ ᕿᑐᕐᖏᐅᕐᓂᕐᒧᑦ ᐱᔪᓐᓇᐅᑎᖏᑦ, 
ᐸᐅᑦᑑᑎᒃᑯᑦ ᑲᑎᒪᑎᑦᑎᓚᐅᖅᓯᒪᔪᑦ ᐃᓄᓐᓂᑦ 
ᑎᒍᒥᐊᖅᓯᐅᖃᑕᐅᔪᓪᓗ ᐃᓚᒋᔭᐅᓪᓗᑎᑦ ᐃᓄᐃᑦ ᓄᓇᖓᓐᓂ 
ᔮᓐᓄᕆᒥ 27, 2020. 

ᐅᖃᐅᓯᖃᖅᑐᑕ ᖃᓄᖅ ᑐᓴᖅᑎᑦᑎᓂᐊᕐᒪᖔᑕ ᓴᖅᑮᓗᑕᓗ 
ᐅᓪᓘᔪᓂᒃ ᑲᑎᒪᓂᕐᒥᑦ ᒪᕐᕉᓐᓂᒃ ᐋᑐᕚᒥ, ᐊᓪᓚᓄᑦ ᐃᓄᓐᓄᓪᓗ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐊᐅᓚᑕᐅᓪᓗᑎᑦ (FNIHB) 
ᐊᒻᒪᓗ ᑲᓇᑕᒥ ᐱᓕᕆᖃᑎᒌᓐᓂᒃ ᓄᓇᖃᖅᑳᖅᑐᒥᓂᕐᓂᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᖏᓐᓂ (NCCIH).

ᐅᓂᒃᑳᕐᓂᑦ ᑕᐃᔭᐅᔪᖅ, ᐱᔪᓐᓇᕐᓂᖏᑦ, ᐅᑉᐱᕆᔭᐅᓂᖏᑦ, 
ᐊᖏᕐᓂᖏᑦ: ᐃᓄᐃᑦ ᐊᕐᓇᐃᑦ ᕿᑐᕐᖏᐅᕐᓂᕐᒧᑦ 
ᐱᓯᒪᔭᐅᑦᑎᐊᕐᓂᖏᑦ ᐱᔨᑦᑎᑕᐅᖃᑦᑕᕐᓂᖏᑦ 2019 ᑕᒪᒃᑯᐊ 
ᓄᐊᑕᐅᔪᑦ ᑕᕝᕙᓂ ᐅᓂᒃᑳᕐᒦᓐᖔᖅᑐᑦ ᐊᕐᕌᒍᒥ ᐊᑕᐅᓯᕐᒥ 
ᑲᑎᒪᑎᑦᑎᖃᑦᑕᓚᐅᖅᓯᒪᓪᓗᑎᒃ ᖃᐅᔨᓴᖅᑐᑎᓪᓗ, ᒪᑯᓂᖓ 
ᐊᕙᑎᑦᑎᓐᓂ ᕿᒥᕐᕈᓪᓗᑎᑦ ᓄᓇᓕᓐᓄᓪᓘᖃᑦᑕᖅᓯᒪᓪᓗᑎᑦ 
ᐃᓄᐃᑦ ᓄᓇᖓᓐᓄᑦ. 

ᐱᓕᕆᐊᖑᔪᑦ ᕿᒥᕐᕈᓪᓗᑎᑦ ᐃᒪᐃᑦᑐᓂᑦ: 
 • ᐃᓄᐃᑦ ᐊᕐᓇᐃᑦ ᕿᑐᕐᖏᐅᕈᓇᕐᓂᖏᑦ
 • ᑯᔭᓐᓂᐅᑉ ᒥᔅᓵᓄᑦ ᕿᑐᕐᖏᐅᕐᓂᒧᓪᓗ 
ᐃᓕᓐᓂᐊᕈᑏᑦ ᑐᓴᕋᔅᓴᓪᓗ;

 • ᕿᓚᒥᑲᐃᓐᓇᖅ ᓇᔾᔨᓇᓐᖑᑦᑐᑦ ᐊᑯᓂᒧᓪᓗ;
 • ᖃᓄᖅ ᓇᔾᔨᓕᕈᓐᓇᕐᒪᖔᑕ;
 • ᓯᕗᓂᖓᓐᓂ ᑭᖑᓂᖓᓐᓂᓪᓗ 
ᐃᕐᓂᕇᖅᓯᒪᑎᓪᓗᒋᑦ ᐱᓯᒪᔭᐅᓂᖏᑦ; ᐊᒻᒪᓗ

 • ᐃᕐᓂᓱᓐᓂᖅ.

ᑖᓐᓇ ᐅᓂᒃᑳᖅ ᑯᔭᓐᓂᐅᑉ ᒥᔅᓵᓄᑦ ᕿᑐᓐᖏᐅᓂᒧᓪᓗ 
ᐱᔪᓐᓇᐅᑎᖏᑦ ᐊᓯᖏᓪᓗ ᐃᓄᐃᑦ ᐱᔪᓐᓇᐅᑎᖏᑦ, ᐊᒻᒪᓗ 
ᐃᓄᐃᑦ ᐊᕐᓇᐃᑦ ᓈᒻᒪᑦᑐᓂᑦ ᐊᑐᖅᑎᑕᐅᔪᓐᓇᕆᐊᓖᑦ 
ᐱᓯᒪᔭᐅᑦᑎᐊᕐᓗᑎᓪᓗ. 

ᐅᖄᓚᐅᑎᒃᑯᑦ ᐊᐱᖅᓱᓚᐅᖅᓯᒪᔪᒍᑦ 22−ᓂᒃ ᑯᔭᓐᓂᐅᑉ 
ᒥᔅᓵᓄᑦ ᕿᑐᕐᖏᐅᓂᒻᒧᓪᓗ ᐱᔨᑦᑎᕋᖅᑎᓂᒃ ᑎᓴᒪᓂᒃ ᐃᓄᐃᑦ 

ᐊᕕᑦᑐᖅᓯᒪᔪᓂᒃ ᓄᓇᖏᓐᓂ, ᖃᓪᓗᓈᓂᓗ ᐅᐸᑦᑕᐅᒍᓐᓇᖅᑐᓂᒃ. 
ᓄᓇᓕᓐᓂᓪᓗ ᑲᑎᒪᑎᑦᑎᓪᓗᑕ ᐊᐱᖅᓱᖅᑐᑕᓗ ᑲᖏᖅᖠᓂᕐᒥ, 
ᐊᕐᕕᐊᓂᑦ, ᑰᔾᔪᐊᕐᒥ, ᐃᓅᕕᒻᒥ, ᐃᖃᓗᓐᓂ ᓇᐃᓐᓂᓪᓗ. 

ᐃᑉᐱᒋᑦᑎᐊᕆᐊᖃᕋᑦᑎᒍ ᑲᓐᖑᓇᕐᓂᖏᓐᓂ, ᑕᐃᒃᑯᐊ 
ᐃᑲᔪᖅᑐᒥᓃᑦ ᑲᑎᒪᖃᑕᐅᔪᔪᑦ ᑭᒃᑰᓂᖏᓐᓂ 
ᓇᓗᓇᐃᖅᑕᐅᔾᔮᖏᑦᑐᑦ.

ᓇᐃᓈᖅᓯᒪᔪᒥᑦ ᐅᓂᒃᑳᕐᓂᑦ ᑕᒪᒃᑯᓂᖓ ᑲᑎᒪᓂᐅᓚᐅᖅᑐᒥᑦ 
ᒫᓐᓇ ᑕᐃᒪᐃᑑᑲᐃᓐᓇᖅᑐᖅ, ᐊᔾᔨᒌᓐᖏᑦᑐᓂᓪᓗ ᓱᓕᔪᓂᒃ, 
ᐅᖃᐅᓯᒥᓂᕐᓂᑦ ᐃᓱᒪᒋᔭᐅᔪᓂᓪᓗ ᐅᖃᕆᐊᖅᑕᐅᔪᓐᓇᕋᔭᖅᑐᑦ. 
ᐊᔾᔨᒌᓐᖏᓐᓂᖏᓐᓂ, ᖃᐅᔨᒪᔪᒍᑦ ᐃᖏᕐᕋᓂᕆᕙᑦᑕᖏᑦ 
ᒪᓕᒐᐃᓪᓗ ᐋᓐᓂᐊᖅᑕᐃᓕᒪᓂᕐᒥᑦ ᐱᓯᒪᑦᑎᖃᑦᑕᖅᑐᓂ ᑲᓇᑕᒥ 
ᐊᓯᔾᔨᖅᓯᒪᓐᖏᒻᒪᑦ ᑭᓯᐊᓂᓕ ᐊᓯᔾᔨᕈᒫᖅᑑᒐᓗᐊᖅ. 

ᑖᓇ ᐅᓂᒃᑳᖅ ᓇᓗᓇᐃᖅᓯᓂᐊᖅᑐᔅᓴᐅᕗᖅ ᐱᑕᖃᓐᖏᓗᐊᖅᑐᓂᑦ 
ᐊᒻᒪᓗ ᓱᓕᓂᕋᕈᑎᓂᒃ ᐊᑐᕐᓗᑎᑦ, ᓯᕗᓂᑦᑎᓐᓂ 
ᐅᖃᐅᓯᐅᖏᓐᓇᕐᓂᐊᖅᑎᓪᓗᒋᑦ.  

ᐱᓕᕆᖃᑎᖃᕐᓂᐅᔪᑦ 
ᐊᖑᑎᓂᒃ ᓄᑲᑉᐱᐊᓂᓪᓗ 
ᓂᖓᖅᓯᖃᑦᑕᖁᓇᒋᑦ 
ᐊᕐᓇᓂᑦ ᓂᕕᐊᖅᓯᐊᓂᕐᓗ: 
ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓂᖅ 
ᐱᓕᒻᒪᒃᓴᕐᓂᕐᒥᑦ ᐊᑐᐊᕈᑎᔅᓴᐅᒍᓐᓇᖅᑐᑦ
ᓯᕗᓪᓕᖅᐹᖑᓚᐅᖅᓯᒪᔪᒥᑦ ᓴᖅᑭᖅᑐᓂ ᑕᕝᕙᓐᖓᑦ ᐱᓕᕆᐊᓂᑦ, 
ᐃᓗᓕᖏᑦ ᐊᐃᑉᐸᕆᓂᐊᖅᑕᖓᓐᓂ ᐋᖅᑭᔅᓱᐃᓗᑎᑦ 
ᐃᑲᔪᖅᑐᐃᓗᑎᓪᓗ ᓄᓇᓕᓐᓂᑦ ᓄᖅᑲᑎᑦᑎᑲᓐᓂᕋᓱᐊᕐᓗᓂ 
ᓂᖓᖅᑕᐅᖃᑦᑕᖅᑐᓂᒃ ᐊᕐᓇᓂᒃ ᓄᑲᑉᐱᐊᓂᓪᓗ, 
ᐊᒻᒪᓗ ᓴᖅᑭᔮᖅᑎᑦᑎᑲᓐᓂᕋᓱᐊᕐᓗᑎᑦ ᐊᕐᓇᑦ/ᐊᖑᑦ 
ᑕᐃᒪᐃᓪᓗᐊᖅᑎᑕᐅᓗᑎᑦ. 

ᐃᓚᒋᓪᓗᓂᐅᒃ ᐊᐃᑉᐸᖓᓐᓂ ᐱᓕᕆᐊᖑᓂᐊᖅᑐᒥᑦ, 
ᐋᖅᑮᓯᒪᒻᒥᔪᒍᑦ ᑕᑯᓐᓇᒐᔅᓴᑦᑎᐊᕙᓐᓂᒃ ᓴᖅᑭᔮᕋᔭᖅᑐᓂᒃ. 
ᓂᕈᐊᕋᔅᓴᓕᐅᕆᓚᐅᖅᓯᒪᒐᑦᑕ ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂ 
ᐱᓕᕆᖃᑎᖃᖅᑐᑕᓗ ᐅᖃᐅᔾᔨᒋᐊᖅᑐᓂᒃ ᑲᑎᒪᔨᕋᓛᓐᓂᒃ 
ᓂᕈᐊᖁᓪᓗᒋᑦ ᐊᔾᔨᐅᖏᑦᑐᓂᒃ ᑲᑐᔾᔨᔨᓂᒃ 7-ᓂᒃ 
ᑕᑯᓐᓇᒐᑦᑎᐊᕙᓐᓂᒃ ᐊᖑᑎᓂᒃ, ᐊᕐᓇᓂᒃ, ᐃᓅᓱᑦᑐᓂᒃ ᐃᓐᓇᓂᓪᓗ. 

ᓴᖅᑭᔮᖅᑎᑦᑎᓇᓱᐊᖅᑐᑦ ᓄᓇᓕᓐᓄᑦ ᐃᓄᐃᑦ 
ᓄᓇᖏᓐᓂ ᐃᓕᓴᕆᔭᐅᖁᓪᓗᒋᑦ ᐃᓄᐃᑦ ᖃᐅᑕᒪᑦ 

ᐃᓅᓯᖏᓐᓂ ᖃᓄᐃᓘᖃᑦᑕᕐᓂᖏᓐᓂ 
ᐃᓄᐃᑦ ᐅᑉᐱᕆᔭᖏᓐᓂ ᐊᑐᖅᑐᑎᑦ 
ᖃᓄᐃᑦᑕᐃᓕᒪᓂᕐᒥᓪᓗ ᐊᐃᑉᐸᖃᑦᑎᐊᕐᓂᕐᒥᑦ, 
ᑕᐃᒪᐃᓪᓗᐊᖅᑎᑕᐅᓂᖏᓐᓂ 
ᑕᐃᒪᐃᑦᑑᖃᑎᒥᓂᒃ ᐊᐃᑉᐸᓕᓐᓂᑦ, 
ᐃᓅᓯᖃᑦᑎᐊᕐᓗᑎᓪᓗ 
ᓂᖓᕐᓂᖃᓐᖏᑦᑎᐊᕐᓗᑎᑦ.

ᑕᒪᒃᑯᐊ ᐱᓕᕆᐊᖑᔪᑦ ᓇᓗᓇᕈᓐᓃᖅᑐᖅ ᐱᐅᓯᕚᓪᓕᑲᓐᓂᕈᓐᓇᖅᑐᑦ 
ᐊᑐᕐᓗᒋᑦ ᐱᓕᒻᒪᒃᓴᕐᓂᖅ, ᐱᐅᓯᕚᓪᓕᕐᓗᒋᑦ ᐊᖑᑎᓄᑦ 
ᓄᑲᑉᐱᐊᓄᓪᓗ ᐊᑐᐊᕈᑎᔅᓴᐅᒍᓐᓇᖅᑐᑦ. ᑐᕌᒐᖏᑦ ᐊᑐᐊᕈᑎᔅᓴᓐᓄᑦ 
ᐊᔭᐅᖅᑐᑲᓐᓂᕋᓱᐊᕐᓗᒋᑦ ᐊᖑᑏᑦ ᓄᑲᑉᐱᐊᓪᓗ ᓂᓪᓕᐊᔨᐅᓗᑎᑦ 
ᐊᕐᓇᓄᒧᑦ ᓂᖓᖅᑕᐅᖃᑦᑕᖁᒍᓐᓃᕐᓗᒋᑦ ᐊᕐᓇᐃᑦ ᕿᑐᕐᖓᖏᓪᓗ. 

ᐊᑐᐊᕈᑕᐅᔪᓐᓇᖅᑐᑦ ᐃᑲᔪᖅᑐᐃᔾᔪᑕᐅᓇᓱᐊᖅᑐᑦ ᐊᖑᑎᓄᑦ 
ᑲᑐᔾᔨᓂᐊᖅᑐᓄᑦ ᐱᐅᔪᓂᒃ ᓴᓐᖏᓇᓱᐊᒃᑲᓐᓂᕋᓱᐊᕈᓐᓇᖁᓪᓗᒋᑦ 
ᐃᓚᐃᖅᓯᒪᓂᖏᓐᓄᑦ ᖁᐊᖅᓵᖅᓯᒪᓂᖏᓐᓄᓪᓘᓐᓃᑦ.

ᑲᓇᑕᒥ ᑲᑎᒪᑎᑦᑎᑦᑎᐊᓚᐅᖅᑐᑦ ᐅᖄᓚᐅᑎᒃᑯᑦ ᐅᓪᓘᓐᓄᒃ 
ᒪᕐᕉᓐᓄᒃ ᐃᓕᓐᓂᐊᖅᑐᑎᒃ, ᑕᑯᓐᓇᓂᖅᓴᐅᓪᓗᑎᑦ 
ᓴᓐᖓᑎᑦᑎᑲᓐᓂᕋᓱᐊᕐᓂᕐᒥᑦ ᐊᒻᒪᓗ ᐃᑲᔪᖅᑐᖅᑕᐅᓗᑎᑦ ᐃᓄᐃᑦ 
ᐊᖑᑏᑦ ᐊᕐᓇᐃᓪᓗ ᑕᑯᓐᓇᒐᑦᑎᐊᕙᐃᑦ ᓂᓪᓕᐊᒍᓐᓇᖁᓪᓗᒋᑦ 
ᓂᖓᕐᓂᐅᑉ ᒥᔅᓵᓄᑦ. 

ᐱᕕᖃᖅᑎᑕᐅᓚᐅᕆᓪᓗᑎᑦ ᓴᓐᖓᑎᒃᑲᓐᓂᕋᓱᐊᕐᓗᑎᑦ 
ᐅᓂᒃᑳᕐᓗᑎᓪᓗ ᖃᐅᔨᒪᔭᒥᓂᒃ ᖃᓄᐃᑦᑐᑦ ᐱᐅᓂᖅᐹᖑᒐᔭᕐᒪᖓᑕ 
ᑲᑎᒪᑎᑦᑎᓗᓂ ᐊᖑᑎᓂᑦ ᓄᑲᑉᐱᐊᓂᓪᓗ ᐊᕐᓇᖅ/ᐊᖑᑦ 
ᓂᖓᖅᑕᐅᖃᑦᑕᕐᓂᖏᓐᓂ.  

ᐊᒥᓱᑲᓪᓚᓐᓂᒃ 7−ᓂᒃ ᑕᕐᕆᔮᔅᓴᓂᒃ ᐸᕐᓇᓚᐅᖅᓯᒪᔪᑦ 
ᐱᔭᕇᓛᕐᓂᖏᓐᓂ ᐋᖅᑭᒋᐊᒃᑲᓂᕐᓗᒋᓪᓗ ᐊᑐᐊᕈᑎᔅᓴᐅᒐᔭᖅᑐᑦ, 
ᑕᑯᓐᓇᒐᑦᑎᐊᕙᓂᓪᓗ ᓴᖅᑭᔮᖅᑎᑦᑎᑲᓐᓂᕋᓱᐊᕐᓗᑎᑦ 
ᐃᑲᔫᑎᐅᒐᔭᕐᖓᑕ ᖃᓄᖅ ᓴᓐᖏᓇᓱᐊᒃᑲᓐᓂᕋᓱᐊᕈᓐᓇᕋᔭᕐᒪᖔᑕ.

ᑕᒪᒃᑯᐊ ᑕᕐᕆᔮᔅᓴᑦ ᐱᔭᕇᖅᓯᒪᓕᖅᑐᑦ, ᐱᖃᐅᓯᑎᓪᓗᒋᑦ 
ᓇᐃᓈᖅᓯᒪᔪᑦ ᖃᓄᐃᑦᑑᓂᖏᓐᓂ ᓂᐅᕐᕈᑎᔅᓴᐅᓂᕐᒨᖓᓪᓗᑎᑦ, 
ᐊᒻᒪᓗ ᐊᑐᐊᕈᑎᔅᓴᐃᑦ ᖃᓄᐃᑦᑑᓂᖏᓪᓗ 
ᐊᒥᓲᓕᖅᑎᑕᐅᓂᐊᓕᖅᑐᑎᓪᓗ. 

ᐊᑐᐊᕈᑎᔅᓴᐃᑦ ᐃᓄᑦᑎᑑᓕᖅᑎᑕᐅᓯᒪᓕᖅᑐᑦ ᕿᑭᖅᑖᓘᑉ 
ᐅᐊᓐᓇᖓᑎᑑᖓᓪᓗᑎᑦ ᐊᒻᒪᓗ ᐱᓕᕆᐊᖅ ᐱᔭᕇᕈᒫᖅᑐᓂ ᐊᕐᕌᒎᑉ 
ᓄᓐᖑᐊᓂ, ᓴᖅᑭᕈᒫᖅᑐᖅ ᑐᓂᐅᖅᑲᖅᑕᐅᓗᑎᓪᓗ 2021−ᒥ.  

ᐃᓄᓕᕆᓂᖅ 
ᐱᕙᓪᓕᐊᔪᓕᕆᔨᒃᑯᓪᓗ: 
ᐱᓕᕆᐊᓪᓗᐊᑕᐅᔪᑦ ᐅᓪᓗᒥᓕᓴᐃᑦ
ᑕᖅᑭᒐᓚᓐᓂᑦ ᐊᓂᒍᖅᑐᓂᑦ ᐱᔭᔅᓴᖃᐃᓐᓇᑦᑎᐊᖅᑐᑦ 
ᐃᓄᓕᕆᔨᒃᑯᑦ ᐱᔭᓕᐊᔪᓕᕆᔨᒃᑯᓪᓗ! ᑲᒪᓗᐊᓐᖑᐊᖅᑐᑦ 
ᐱᔭᕇᕋᓱᐊᖅᑐᑎᑦ ᐱᓕᕆᐊᓂᒃ ᐊᑐᐃᓐᓇᐅᓕᖁᓪᓗᒋᑦ 
ᑕᒪᒃᑯᐊ ᐱᓕᕆᐊᔅᓴᐃᑦ. 

ᓯᕗᓪᓕᖅᐹᒥ ᐊᕐᕌᒍᒥ ᐱᕙᕇᓚᐅᖅᑕᕗᑦ ᐱᐅᓯᕚᓪᓕᖁᓪᓗᒋᑦ 
ᐃᓄᐃᑦ ᐊᕐᓇᐃᑦ ᐱᕙᓪᓕᐊᓂᖏᓐᓄᑦ ᐱᓕᕆᐊᔅᓴᖅ. 

ᑐᕌᖅᑐᑎᑦ ᐱᓕᕆᐊᖏᑦ ᐱᐅᓯᕚᓪᓕᖁᓪᓗᒋᑦ 
ᓇᓗᓇᐃᑦᑎᐊᖁᓪᓗᒋᓪᓗ ᒫᓐᓇᒧᑦ ᐃᓄᓕᕆᓂᕐᒧᑦ 
ᒪᑭᒪᔾᔪᑎᔅᓴᓂᑦ ᐃᒪᒃ:

 • ᓴᖅᑮᓗᑎᑦ ᐃᓄᓐᓂᑦ ᐊᕐᓇᓂᑦ ᓇᒻᒥᓂᖃᕐᓂᕐᒧᑦ ᑲᑎᒪᔨᓂᒃ; 
 • ᐱᑕᖃᖅᑏᓐᓇᕐᓗᒋᑦ ᐱᐅᓯᕚᓪᓕᕐᓗᒋᓪᓗ IWBN 
ᐱᕈᖅᐸᓪᓕᐊᓂᖏᑦ ᖃᓄᐃᓘᕐᓂᖏᓐᓂᓪᓗ; 

 • ᐸᕐᓇᐅᑎᓕᐅᕐᓗᑎᑦ ᖃᓄᐃᓘᕐᓂᐊᕐᓂᖏᓐᓂ ᐸᐅᑦᑑᑎᒃᑯᑦ 
ᐱᕙᓪᓕᐊᔪᓕᕆᓂᕐᒨᖓᔪᓂᒃ ᐱᒋᐊᕈᑎᓂᓪᓗ; ᐊᒻᒪᓗ 

 • ᑲᑎᑎᑦᑎᓗᑎᑦ ᐱᓕᕆᔨᒻᒪᕆᓐᓂᑦ ᑎᒍᒥᐊᖅᑎᓂᓪᓗ 
ᓱᓕᓂᕋᖅᓯᒪᔭᖏᓐᓂ ᐊᑐᓕᖅᑎᑦᑎᓗᑎᑦ.

ᑲᑎᒪᑎᑦᑎᓚᐅᖅᓯᔪᒍᑦ ᐃᓄᓐᓂᑦ ᐊᕐᓇᓂᑦ ᓇᒻᒥᓂᖃᖅᑎᓂᑦ 
ᑲᑎᒪᔨᖏᓐᓂ (IWBC) ᓅᕕᑉᐱᕆᒥ 2019−ᒥ ᐊᒻᒪᓗ  
ᕕᕝᕗᐊᕆᒥ 2020−ᒥ. ᑭᖑᓪᓕᕐᒥ ᖃᕋᓴᐅᔭᒃᑯᑦ ᑕᑯᔅᓴᐅᓗᑎᑦ 
ᑲᑎᒪᒍᒫᖅᑐᑦ ᐅᑭᐊᔅᓵᒥ 2020−ᒥ. ᑐᑭᓯᒋᐊᕐᕕᔅᓴᑦ 
ᐋᖅᑭᔅᓱᐃᓚᐅᖅᓯᒪᒻᒥᔪᒍᑦ ᐃᓄᓐᓂᑦ ᐊᕐᓇᓂᑦ ᓇᒻᒥᓂᖃᖅᑐᓂᑦ 
ᑲᓇᑕᒥ, ᐃᑲᔫᑎᖃᕋᔭᖅᑐᑦ ᐃᓄᓐᓄᑦ ᐊᕐᓇᓄᑦ ᓇᒥᑐᐃᓐᓇᖅ 
ᐅᖃᖃᑎᒌᒍᒪᔪᓄᑦ. 

ᓇᒻᒥᓂᖃᕐᓂᕐᒥᑦ ᐱᕙᓪᓕᐊᓂᕐᒧᑦ ᐃᓕᓐᓂᐊᕐᓂᐅᒐᔭᖅᑐᓂᑦ 
ᐱᔭᕇᔭᖅᐸᓪᓕᐊᔪᑦ. ᐱᔭᕇᖅᑲᑦ, ᐊᑐᐃᓐᓇᐅᑎᒍᒫᖅᑕᕗᑦ 
ᖃᕋᓴᐅᔭᒃᑯᑦ ᐊᒻᒪᓗ ᑳᓐᑐᓛᑦᑕᐅᓗᑎᑦ ᐃᓄᐃᑦ ᓄᓇᓕᓐᓂᑦ 
ᐃᓕᓐᓂᐊᑎᑦᑎᒍᓐᓇᕋᔭᖅᑐᓂᒃ ᑕᑯᓐᓇᖃᑦᑕᐅᑎᓗᑎᒃ. 

ᑕᒪᓐᓇᓕ ᐲᔭᖅᑕᐅᓂᖏᑦ ᐱᓕᕆᐊᔅᓴᐃᑦ, ᑭᖑᓪᓕᖅᐹᒥ ᐅᓂᒃᑳᑦ 
ᖃᐅᔨᓴᕐᓂᒻᒥ ᐱᔭᕇᔭᖅᐸᓪᓕᐊᓕᖅᑐᑦ. ᐱᖃᓯᐅᔾᔨᓯᒪᒐᔭᖅᑐᖅ 
ᑐᓴᐅᒪᖃᑦᑕᐅᑎᓕᕆᓂᕐᒥᑦ ᐅᖃᐅᓯᕐᓗᑎᑦ ᑲᒪᒋᔭᕆᐊᓕᖏᓐᓂ 
ᐃᖅᑲᓇᐃᔭᕐᕕᓐᓂ ᐊᑦᑕᓇᖅᑐᒦᖁᓇᒋᑦ ᐃᓄᐃᑦ ᐊᕐᓇᐃᑦ.  
ᑕᒪᓐᓇ ᐱᓕᕆᐊᖓ ᐅᖃᓕᒫᒐᕐᓂᑦ ᕿᒥᕐᕈᓯᒪᔪᖅ 
ᐱᔭᕇᖅᓯᒪᓪᓗᑎᑦ ᑐᓂᐅᖅᑲᖅᑕᐅᓗᑎᑦ. ᖁᕕᐊᒋᔭᐅᑦᑎᐊᖅᑐᑦ 
ᒐᕙᒪᒃᑯᓐᓄᑦ, ᓄᓇᓕᓐᓄ ᐱᓕᕆᐊᖑᔪᓄᑦ ᐊᒻᒪᓗ  
ᐱᓕᕆᐊᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ.

ᐃᑲᔪᖃᑎᒌᓐᓂᖅ, 
ᐃᓄᐃᑦ ᐃᓅᓱᑦᑐᑦ 
ᓯᕗᒧᐊᖅᐸᓪᓕᐊᓂᖏᑦ 
(Pathways) 
ᓂᖓᖅᑕᐃᓕᒪᓂᕐᒧᑦ: 
ᓯᕗᓕᖅᑎᔅᓴᓄᑦ ᐃᓕᓐᓂᐊᕐᓂᖅ 
ᐅᓪᓗᒥᓕᓴᐃᑦ
ᐃᑲᔪᖃᑎᒌᓐᓂᖅ ᐃᓄᐃᑦ ᐃᓅᓱᑦᑐᓂᑦ ᓂᖓᖅᑕᐃᓕᒪᑎᑦᑎᓂᕐᒧᑦ 
ᓯᕗᓕᖅᑎᔅᓴᐅᓂᕐᒧᑦ ᑲᑎᒪᓂᐅᔪᖅ ᐸᓐᓂᖅᑑᒦᒃᑲᔭᖅᑐᖅ 
ᐅᓪᓗᓄᑦ ᑕᓪᓕᒪᓄᑦ, ᑕᒪᓐᓇ ᐱᓕᕆᐊᖅ ᑮᓇᐅᔭᖃᖅᑎᑕᐅᔪᖅ 
ᓄᓇᖃᖅᑳᖅᑐᒥᓂᕐᓄᑦ ᐱᔨᑦᑎᕋᖅᑏᑦ ᑲᓇᑕᒥ ᐃᓚᒌᓐᓂᒃ 
ᓂᖓᖅᑕᐅᑦᑕᐃᓕᒪᓂᕐᒧᑦ (FVPP) ᐊᒻᒪᓗ ᐊᓪᓚᓄᑦ ᐃᓄᓐᓄᓪᓗ 
ᐋᓐᓂᐊᖅᑕᐃᓕᒪᓂᕐᒧᑦ (FNIBH).

ᐱᔾᔪᑎᖃᖅᑐᑎᑦ ᐳᕝᕕᕆᓂᕐᒧᑦ ᐊᐅᓪᓚᖃᑦᑕᖅᑐᖃᕆᐊᖃᓐᖏᒻᒪᑦ, 
ᐸᐅᑦᑑᑎᒃᑯᑦ ᐃᓱᒪᔪᑦ ᓄᓇᓕᓐᓂ ᐊᐅᓚᑕᐅᓗᑎᑦ 
ᑲᑎᒪᖃᑎᖃᕋᔭᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 

ᑭᒡᒐᖅᑐᐃᔨᖓᓐᓂ. ᑕᒪᓐᓇ ᐱᓕᕆᐊᑉ ᐃᓱᓕᕝᕕᔅᓴᖓ 
ᐅᖓᕙᕆᐊᖅᑕᐅᓯᒪᔪᖅ ᒫᔾᔨᒧᑦ 2021-ᒧᑦ, ᑭᖑᕙᕆᐊᓚᕿᔪᖅ 
ᖃᓂᒪᓐᓈᓗᒃ ᐱᔾᔪᑎᒋᓪᓗᒍ.

ᑐᕌᒐᖓ ᐊᑐᐊᕈᑎᓕᐅᕐᓗᑎᑦ ᐃᑲᔫᑎᐅᓇᓱᑦᑐᓂᒃ ᐃᓅᓱᑦᑐᓂᑦ 
ᑲᑎᒪᑎᑦᑎᓂᕐᒥᑦ ᐃᓅᓱᑦᑐᓄᑦ ᓇᒻᒥᓂᖅ ᐊᐅᓚᑕᐅᓗᓂ. 
ᓯᕗᓪᓕᖅᐹᒥ ᐆᑦᑐᕈᒫᖅᑐᖅ ᐊᒻᒪᓗ ᖃᓄᐃᑦᑑᓂᖓᓐᓂ 
ᓇᓗᓇᐃᕋᔭᖅᑐᑎᑦ ᐊᓯᖏᑦ ᑭᖑᓂᖓᓐᓂ.

ᐃᑲᔪᖃᑎᒌᓐᓂᖅ ᑐᕌᖓᔪᖅ 
ᐱᐅᓯᕚᓪᓕᑲᓐᓂᖁᓪᓗᒋᑦ ᐃᓅᓱᑦᑐᐃᑦ 
ᓇᒻᒥᓂᖅ ᐱᔪᓐᓇᕐᓗᑎᑦ ᓴᓐᖏᓇᓱᖁᓪᓗᒋᑦ 
ᑭᓱᑐᐃᓐᓇᐃᑦ ᓴᖅᑭᖃᑦᑕᖅᑐᑦ 
ᐱᐅᓐᖏᑦᑐᑦ ᐱᔾᔪᑎᒋᓪᓗᒋᑦ. ᐱᓇᓱᐊᖅᑐᑦ 
ᓂᖓᖅᑕᐃᓕᒪᑎᑦᑎᓇᓱᐊᕐᓂᕐᒥᑦ, 
ᐃᑲᔫᑎᖃᕐᓗᑎᑦ ᐃᓅᓱᑦᑐᓂᑦ 
ᓂᖓᕐᓂᖅᑕᖃᓐᖏᑦᑎᐊᖅᑐᒥᑦ 
ᐃᓅᓯᖃᖁᓪᓗᒋᑦ.  

99



ᐱᖁᔭᐃᑦ ᖃᐅᔨᓴᕐᓂᐅᔪᓪᓗ 
ᐅᓪᓗᒥᓕᓴᐃᑦ:  
ᓂᖓᖅᑎᑦᑎᑦᑕᐃᓕᒪᓂᖅ, 
ᐋᓐᓂᖅᑎᕆᑦᑕᐃᓕᒪᑎᑦᑎᓂᖅ 
ᐊᓪᓚᑦᑎᖏᓪᓗ 
ᐃᖅᑲᖅᑐᐃᕕᓕᕆᓂᒃᑯᑦ 

ᖃᔨᐅᓴᖅᑕᐅᒋᐊᓖᑦ ᐃᓄᓐᓄᑦ ᑐᕌᖓᓪᓗᑎᑦ 
ᓄᓇᓕᐸᐅᔭᕐᓂᑦ ᐊᕐᓇᐃᑦ ᕿᒫᕕᖏᑦ ᐃᓪᓗᐃᓗ 
ᐋᑐᕚᒥ, ᐊᓐᑎᐅᕆᔪᒥ

ᐱᔾᔪᑎᖏᑦ:
ᕿᒥᕐᕈᔭᕆᐊᖃᖅᑑᔮᓐᖏᑦᑐᕐᓕ ᒫᓐᓇ ᓄᓇᓕᐸᐅᔭᕐᒥᐅᑕᐃᑦ 
ᐃᓄᓐᓄᑦ ᑐᕌᖓᔪᓂᒃ ᐊᕐᓇᓄᑦ ᕿᒫᕕᒻᒥᑦ. 
ᖃᐅᔨᓴᖅᑕᐅᓯᒪᑦᑎᐊᖏᒻᒪᑕ ᑕᒪᓐᓇ ᖃᐅᔨᒪᓐᖏᓇᑦᑕ ᐃᓄᐃᑦ 
ᐊᕐᓇᐃᑦ ᐃᑲᔪᖅᑐᖅᑕᐅᒻᒪᖔᑕ ᒫᓐᓇᐅᔪᖅ ᕿᒫᕕᒻᒧᑦ. 

ᐱᑕᖃᕆᐊᖃᓗᐊᖅᑑᔮᓐᖏᑦᑐᖅ ᐃᓄᐃᑦ ᐊᕐᓇᓄᑦ 
ᐊᖏᕐᕋᔅᓴᖅᑖᕆᐊᖃᕐᓂᖏᓐᓂ ᐋᑐᕚᒥ. 

ᑐᕌᒐᕆᓪᓗᐊᖅᑕᖏᑦ: 
ᓯᕗᓪᓕᖅᐹᒥ, ᖃᔨᐅᓴᖅᑕᐅᔭᕆᐊᖃᕐᖓᑕ ᑕᒪᒃᑯᐊ ᕿᒫᕕᒻᒥ 
ᐃᑲᔪᖅᑐᐃᔾᔪᑏᓪᓗ ᐱᑕᖃᕆᐊᖃᕐᓂᖏᑦ ᓄᓇᓕᐸᐅᔭᕐᓂᑦ 
ᐃᓐᓄᐃᑦ ᐊᕐᓇᓄᑦ ᐋᑐᕚᒥ, ᐊᔾᔨᖏᓐᓂ ᐱᓇᓱᐊᕐᓗᑎᑦ ᐊᓯᖏᓐᓂ 
ᓄᓇᓕᐸᐅᔭᕐᓂᑦ ᐃᓄᓪᓚᕆᑦᑕᖃᐅᖅᑐᓂᑦ. 

ᐊᐃᑉᐸᖓᓕ, ᕿᒥᕐᕈᓂᐊᖅᑐᑦ ᒫᓐᓇ ᖃᓄᐃᓕᖓᓂᖏᓐᓂ 
ᓄᓇᓕᐸᐅᔭᕐᓃᑦᑐᓂᑦ ᐃᓄᓐᓂᑦ ᐊᕐᓇᓂᑦ ᐃᓪᓗᔅᓴᖏᓐᓂ 
ᐊᖏᕐᕋᖃᓐᖏᓐᓂᖏᓐᓂᓪᓗ ᐋᑐᕚᒥ. 

ᑕᒪᓐᓇ ᖃᔨᐅᓴᖅᑕᐅᑦᑎᐊᕆᐊᓕᒃ, 
ᑐᑭᓯᒋᐊᕈᑎᑕᖃᑦᑎᐊᖏᓪᓚᕆᒻᒪᑦ ᖃᐅᔨᒪᓗᐊᓐᖏᑕᕗᑦ 
ᐊᑐᖅᓯᒪᔪᑦ ᐃᓄᐃᑦ ᐊᕐᓇᐃᑦ ᓄᓇᓕᐸᐅᔭᕐᓂᑦ 
ᑕᐃᒪᐃᑦᑐᖃᕐᓂᖏᓐᓂ. ᓇᓗᓇᓐᖏᑦᑑᒐᓗᐊᖅ 

ᐱᑕᖃᓐᖏᓗᐊᕐᓂᖏᓐᓂ ᐊᑑᑎᖃᑦᑎᐊᖅᑐᓂᑦ ᐱᖅᑯᓯᖏᓐᓂᓪᓗ 
ᒪᓕᑦᑐᓂᑦ ᐱᔨᑦᑎᕋᐅᑎᓂ ᐊᑐᐃᓐᓇᖅᑕᖃᕐᒪᖔᕐᓗ. 

ᐊᑦᑐᐊᓂᖓᓐᓄᑦ ᕿᒫᕕᓐᓄᑦ ᐊᑐᖅᑕᐅᔪᓄᑦ, 
ᐃᓪᓗᓕᕆᓂᕐᒧᑦ, ᐊᖏᕐᕋᖃᓐᖏᑦᑐᓄᓪᓗ ᖃᐅᔨᓴᕐᓂᕐᒥᑦ 
ᖃᐅᔨᒐᓱᐊᕋᔭᖅᑐᑦ ᑐᑭᓯᓇᓱᓪᓗᑎᓪᓗ ᖃᓄᐃᑦᑐᓂ 
ᐱᔭᕆᐊᖃᕐᒪᖔᑕ ᐊᑐᖅᑕᐅᖃᑦᑕᖅᑐᓂᓪᓗ ᐃᓄᓐᓄᑦ ᐊᕐᓇᓄᑦ 
ᓱᕈᓯᖏᓐᓄᓪᓗ ᐋᑐᕚᒥ. 

ᖃᐅᔨᓴᕋᔭᖅᑐᑦ ᑐᑭᓯᓇᓱᐊᕐᓗᑎᑦ ᖃᓄᐃᑦᑐᓪᓚᕆᓐᓂᑦ 
ᐱᔭᕆᐊᖃᕐᒪᖔᑕ ᕿᒫᕕᒻᒥᑦ, ᑲᒪᒋᔭᐅᓗᑎᓪᓗ ᐃᓪᓗᓂᑦ 
ᓇᓖᕌᕈᑎᔅᓴᓂᒃ ᐃᓄᓐᓄᑦ ᐊᕐᓇᓄᑦ ᓄᓇᓕᐸᐅᔭᓐᓃᑦᑐᓂᑦ. 

ᑕᐃᒪᓕ, ᐱᔭᕆᐊᖃᖅᑕᓐᓂ ᖃᐅᔨᓴᕐᓗᑎᑦ ᖃᐅᔨᓴᕐᓂᒃᑯᑦ 
ᓇᓗᓇᐃᑦᑎᐊᕐᓂᖅᓴᐅᒐᔭᖅᑐᖅ ᑐᓴᐅᒪᓂᖅᓴᐅᓕᕐᓗᑎᓪᓗ 
ᐸᕐᓇᐅᑎᓕᐅᕈᓐᓇᕋᔭᖅᑐᑦ ᐊᑐᐃᓐᓇᐅᑎᑦᑎᓕᕐᓗᑎᓪᓗ. 
ᓇᓗᓇᐃᖅᓯᒐᔭᕐᒥᔪᑦ ᐊᓯᖏᓐᓂ ᐱᔭᕆᐊᓕᓐᓂ 
ᐊᑦᑕᓇᖅᑕᐃᓕᒪᓂᕐᒨᖓᔪᓂᒃ ᐃᓅᓇᓱᐊᑦᑎᐊᕐᓂᒥᓪᓗ ᐃᓄᐃᑦ 
ᐊᕐᓇᖏᑦ ᕿᑐᕐᖓᖏᓪᓗ ᓯᕗᓪᓕᖅᐹᒥ ᐋᖅᑭᓱᖅᑕᐅᒐᔭᖅᑐᖅ 
ᖃᓄᐃᑦᑑᒻᒪᖔᖅ ᐃᓄᓐᓄᑦ ᐃᓕᓐᓂᐊᕈᑎᓄᑦ.

ᖃᓄᐃᑦᑑᓯᒪᓂᖏᑦ:
ᖃᐅᔨᓴᕆᐊᖃᖅᑐᑦ, ᑮᓇᐅᔭᖃᖅᑎᑕᐅᓪᓗᑎᑦ ᑲᓇᑕᒥ 
ᓇᒻᒥᓂᕆᔭᐅᔪᓄᑦ ᐊᖏᕐᕋᓄᑦ ᖃᒪᖃᑦᑕᖅᑐᓂᒃ ᐊᒻᒪᓗ 
ᐃᓪᓗᓕᕆᔨᕐᔪᐊᒃᑯᓐᓂ (CMHC), ᑲᒪᒋᔭᐅᔪᑦ ᐱᓕᕆᖃᑎᖃᖅᑐᑎᑦ 
ᐸᐅᑦᑑᑎᒃᑯᑦ ᐃᓄᓐᓄᑦ ᐊᓇᕐᓄᑦ ᑲᓇᑕᒥ, ᐃᓅᖃᑎᒌᑦ 
ᐃᓄᓐᓄᑦ ᓱᕈᓯᕐᓄᑦ, ᐃᓅᓱᑦᑐᓄᑦ ᐃᓚᒌᓐᓄᓪᓗ ᐊᒻᒪᓗ 
ᑐᓐᖓᓱᕝᕕᖓᑦ ᐃᓄᐃᑦ. 

ᐸᐅᑦᑑᑎᒃᑯᑦ ᖃᐅᔨᓴᕐᓂᖏᑦ ᓄᓇᓕᐸᐅᔭᕐᓂᑦ ᐃᓄᓐᓂᑦ 
ᐊᕐᓇᓂᑦ ᐱᔭᕆᐊᓕᖏᓐᓂ, ᖃᔨᐅᓴᓚᐅᖅᓯᒪᔪᑦ 2017−ᒥ, 
ᖃᐅᔨᓚᐅᖅᓯᒪᔪᑦ ᐃᓄᐃᑦ ᐊᕐᓇᐃᑦ ᑐᐊᕕᕐᓇᖅᑐᓂᑦ 
ᕿᒫᕕᑦᑕᖃᕆᐊᖃᓪᓚᕆᓐᓂᖏᓐᓂ ᓄᓇᓕᐸᐅᔭᕐᓂᑦ. 

ᐊᕐᓇᐃᑦ ᓇᓗᓇᐃᖅᓯᓚᐅᖅᓯᒪᒻᒥᔪᑦ ᕿᓚᒥᒧᑦ 
ᐃᓪᓗᒋᔭᐅᑲᐃᓐᓇᖃᑦᑕᕈᓐᓇᕋᔭᖅᑐᓂᑦ ᐃᓚᒌᓐᓄᑦ 
ᐅᑭᐅᖅᑕᖅᑐᒥᐅᑕᕐᓂᑦ ᖃᓪᓗᓈᓕᐊᖅᑐᓄᑦ, ᐃᓚᒌᓐᓂᒃ ᕿᒫᕕᓐᓂᑦ 
ᐃᓅᓱᑦᑐᓄᑦ ᐊᖏᔪᑦᑎᓄᑦ.

ᑭᖑᓪᓕᖅᐹᕐᓕ, ᐊᑭᑭᔾᔫᒥᔪᓂᒃ, ᐊᑦᑕᓇᓐᖏᑦᑐᓂᑦ, ᐊᑯᓂᒧᓪᓗ 
ᐃᓪᓗᑕᖃᕆᐊᓕᒃ ᑕᒪᓐᓇᓗ ᐅᖃᐅᓯᐅᖏᓐᓇᖅᑐᓂ.

ᐃᓚᒋᖃᓯᐅᑎᓗᓂᐅᒃ ᐱᖁᔭᐃᑦ 
ᖃᐅᔨᓴᖅᐸᑦᑐᓂᓪᓗ ᐸᐅᑦᑑᑎᒃᑯᓐᓂ, 
SED ᐃᖅᑲᓇᐃᔭᕐᕕᖏᑦ ᐃᓚᖏᔭᐅᓯᒪᔪᑦ 
ᑲᓇᑕᒥ ᑲᑎᒪᓂᐅᔪᓂᑦ ᑲᒪᖃᑕᐅᓪᓗᑎᑦ 
ᐊᑦᑐᐃᓂᖃᕐᓂᖓᓐᓂ ᐳᕝᕕᕆᓐᓈᓗᒃ 
ᓄᓇᖃᖅᑳᖅᑐᒥᓂᕐᓄᑦ ᒪᑭᒪᔾᔪᑎᖏᓐᓂ 
ᐃᓅᓇᓱᐊᑦᑎᐊᕐᓂᒥᓪᓗ. 

ᑕᒪᒃᑯᐊ ᐱᖃᓯᐅᔾᔨᔪᑦ ᓄᓇᖃᖅᑳᖅᑐᒥᓂᑦ ᓇᒻᒥᓂᕆᔭᖏᓐᓂ 
ᐳᕝᕕᕆᓐᓇᒧᑦ ᑲᒪᔨᖏᑦ ᐱᓕᕆᔩᑦ (ᐱᒋᐊᖅᑕᐅᓚᐅᖅᓯᒪᔪᖅ 
ᒐᕙᒪᑐᖃᒃᑯᓐᓄ), ᐊᒻᒪᓗ ᓄᓇᓕᓐᓂᑦ ᐱᕙᓪᓕᐊᓂᕐᒧᑦ 
ᐸᕐᓇᑦᑎᖏᓐᓂ ᓯᕗᒃᑲᑕᖅᑕᐅᓪᓗᑎᑦ ᐃᓄᐃᑦ ᑕᐱᕇᑦ 
ᑲᓇᑕᒥ (ITK). 

ᑲᑎᒪᖃᑦᑕᖅᑐᑦ ᐱᓇᓱᐊᕈᓱᖅᑕᒫᑦ ᒫᔾᔨᒥᓂᒃ 2020−ᒥ ᐃᓚᖏᓪᓗ 
ᐱᒋᐊᕈᑕᐅᓯᒪᔪᑦ ᐱᖃᓯᐅᔾᔨᒻᒥᔪᑦ ᑲᓇᑕᒥ ᐊᐅᔨᓴᕐᓂᐅᓚᐅᖅᑐᓂᑦ 
ᓇᓗᓇᐃᖅᓯᒪᔪᓂᑦ ᐊᑦᑐᐃᓂᖃᕐᓂᖏᓐᓂ ᐳᕝᕕᕆᓐᓇᒥᑦ ᐃᓄᓐᓄᑦ 
ᐊᕐᓇᓄᑦ ᓇᒻᒥᓂᖃᖅᑎᓄᑦ ᐊᒻᒪᓗ ᒪᑭᒃᑲᓐᓂᕋᓱᐊᕐᓂᖏᓐᓄᑦ 
ᐸᕐᓇᐅᑎᓂᑦ (ᐱᕙᓕᐊᔪᑦ ᑕᒪᒃᑯᐊ).  

ᖃᓄᐃᓕᖓᓂᐊᓕᕐᓂᖏᑦ ᑭᖑᓂᖓᓂ: 
ᐆᑦᑐᕋᕐᓗᒋᑦ ᑕᒪᒃᑮᒃ ᕿᒫᕕᒃ ᐱᔨᑦᑎᕋᖅᑎᓄᑦ, ᐃᖅᑲᓇᐃᔭᖅᑎᓄᑦ 
ᐃᓪᓗᓕᕆᓂᕐᒥᓪᓗ, ᖃᐅᔨᓴᖅᑏᑦ ᐋᖅᑮᓗᑎᑦ ᒪᕐᕉᓐᓂᒃ 
ᑕᑯᓐᓇᖅᑕᐅᒐᔭᓐᖑᐊᖅᑑᓐᓂᒃ ᖃᐅᔨᓴᕐᓂᕐᒧᑦ (ᑕᒪᒃᑮᒃ 
ᖃᕋᓴᐅᔭᒃᑯᑦ ᖃᐅᔨᓴᐅᑎᓂᒃ ᐸᐃᑉᐹᑎᒍᓪᓗ). 

ᐊᐱᖅᑯᑎᓕᐅᕇᖅᓯᒪᓕᖅᑐᑦ ᐊᑐᖅᓯᒪᔪᓂᒃ ᒫᓐᓇᓗ ᐃᓄᓐᓂᑦ 
ᐊᕐᓇᓂ ᕿᒫᕕᒻᒦᖃᑦᑕᖅᓯᒪᔪᓂᒃ; ᑕᐃᒃᑯᐊᓗ ᐅᕝᕙᓘᓐᓃᑦ 
ᐊᑭᑦᑐᓂᑦ ᐃᓪᓗᔅᓴᖃᕆᐊᓕᓐᓂᒃ, ᐊᑐᖅᑐᐊᕐᓗᑎᑦ ᐊᑐᖅᑕᓂᒃ, 
ᐊᑐᖅᑐᐊᖅᑕᐅᔪᑦ ᐊᐅᓚᑕᐅᓗᑎᒃ, ᑯᐊᐸᒃᑯᑦ ᐃᓪᓗᖁᑎᖏᓐᓂ, 
ᑭᒃᑯᑐᐃᓐᓇᕐᓄᓪᓗ ᐃᓪᓗᒋᔭᐅᔪᓂᒃ ᐊᑐᖅᑐᐊᖅᑕᐅᕙᑦᑐᓂᒃ. 

ᐊᐃᑉᐸᖓᓕ ᑕᑯᓐᓇᓐᖑᐊᕐᓗᒍ ᖃᐅᔨᓴᕐᓂᖓ ᑐᕌᖓᔪᖅ 
ᐱᔨᑦᑎᕋᖅᑎᓂᒃ ᑭᒡᒐᖅᑐᐃᔪᓂᒃ ᑎᒥᐅᔪᓂᒃ ᐊᒥᓱᑲᓪᓚᓐᓂᒃ (ᓲᕐᓗ 
ᑐᐊᕕᕐᓇᖅᑐᒃᑯᑦ ᕿᒫᕕᓐᓂᑦ, ᐅᐸᑲᑦᑕᕕᓐᓂᒃ, ᐃᑲᔪᖅᑐᓲᕐᓂᑦ 
ᐃᓪᓗᓕᕆᓂᕐᒧᑦ, ᓄᓇᓐᓂ ᑲᑐᔾᔨᖃᑎᒌᑦ, ᓄᓇᓕᓐᓂ 
ᐋᓐᓂᐊᕕᑦ ᐊᓯᖏᓪᓗ).

ᖃᐅᔨᓴᕐᓃᑦ ᒫᓐᓇ ᐱᒋᐊᖅᓯᒪᓕᖅᑐᑦ ᖃᕋᓴᐅᔭᒃᑯᑦ ᐊᒻᒪᓗ 
ᐱᔭᕇᖅᑕᐅᓪᓗᑎᑦ ᐊᑦᑑᑉᐱᕆᒥ 2020−ᒥ. 

ᖃᐅᔨᓴᖅᑏᑦ ᐋᖅᑭᔅᓱᐃᕙᓪᓕᐊᓕᓚᐅᖅᑐᑦ ᐅᖄᓚᐅᑎᒃᑯᑦ 
ᐊᐱᖅᓱᓐᓂᕆᓛᖅᑕᖏᓐᓂ ᐃᓄᓐᓂᑦ ᐊᕐᓇᓂᑦ ᐊᒻᒪᓗ 
ᐋᑐᕚᒥ-ᒑᑦᓄᒥᓗ ᕿᒫᕕᒻᒦᑦᑐᓂᒃ ᐅᕝᕙᓘᓐᓃᑦ 
ᕿᒫᕕᒻᒦᖃᑦᑕᖅᓯᒪᔪᓂᒃ ᓄᓇᓕᐸᐅᔭᕐᓂᑦ. 

ᐊᐱᖅᓱᖅᑕᐅᓂᖏᓐᓂ ᐅᓂᒃᑳᕈᓐᓇᖅᓯᓛᖅᑐᑦ ᐃᓅᓯᕐᒥᓂᒃ 
ᐊᑐᖅᓯᒪᔭᒥᓂᒃ ᐊᒻᒪᓗ ᐊᑐᖅᓯᒪᔭᖏᓐᓂ ᐅᓂᒃᑳᕐᓗᑎᑦ 
ᐱᔭᐅᒋᐊᓕᓐᓂᒃ, ᐊᔅᓱᕉᑕᕙᑦᑐᓂᒃ ᐊᑐᖅᓯᒪᔭᖏᓐᓂᓪᓗ. 

ᑭᖑᓪᓕᖅᐹᒥᓕ, ᖃᐅᔨᓴᖅᑏᑦ ᐊᒥᓱᑲᓪᓚᓐᓂᒃ 
ᑕᑯᓐᓇᖃᑦᑕᐅᑎᓗᑎᑦ ᐅᖄᓚᐅᑎᒃᑯᓪᓗ ᐊᐱᖅᓱᕈᓐᓇᕐᓗᑎᑦ 
ᐃᓄᓐᓂᑦ ᐊᕐᓇᓂᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ ᐊᑐᖅᓯᒪᔪᓂᒃ 
ᐊᔾᔨᒌᓐᖏᑦᑐᓂᑦ ᐱᔨᑦᑎᕈᑕᐅᕙᑦᑐᓂᒃ ᒪᑯᓂᖓ:

 • ᑐᐊᕕᓐᓇᖅᑐᓂᑦ ᕿᒫᕕᑦ; 
 • ᑐᐊᕕᓐᓇᖅᑐᓂᑦ ᕿᒫᕕᑦ; 
 • ᐅᐸᑦᑕᐅᑐᐃᓇᕈᓐᓇᖅᑐᓂᒃ;
 • ᐃᑲᔪᓲᑦ ᐃᓪᓗᓕᕆᓂᕐᒧᑦ;
 • ᓄᓇᓕᓐᓂ ᑲᑐᔾᔨᖃᑎᒌᑦ; ᐊᒻᒪᓗ
 • ᓄᓇᓕᓐᓂ ᐋᓐᓂᐊᕕᑦ.

ᑐᓴᕐᕕᒋᔪᒪᔭᕗᑦ ᐊᐱᖅᓱᖅᑕᐅᑎᓪᓗᒋᑦ ᖃᐅᔨᒪᓂᖏᓐᓂ 
ᐊᑐᖅᓯᒪᔭᖏᓐᓂᓪᓗ ᐊᑦᑐᐊᔪᓄᑦ ᖃᓄᖅ ᐃᓄᐃᑦ ᐱᔨᑦᑎᖅᑕᐅᔪᑦ 
ᖃᐅᔨᓴᖅᑕᐅᕙᒻᒪᖔᑕ ᐊᒻᒪᓗ ᐅᖃᖃᑕᐅᕙᒻᒪᖔᑕ 
ᕿᒫᕕᓐᓂᑦ ᐃᓪᓗᓕᕆᓂᕐᒥᓪᓗ.

ᓂᕆᐅᒋᔭᑦ ᖃᓄᐃᑦᑑᓂᐊᕐᒪᖔᑕ: 
ᐊᕐᕌᒍᓕᒫᖅ ᐱᖃᑕᐅᔪᑦ ᖃᐅᔨᓴᕐᓂᕐᒥᑦ ᓴᖅᑮᓂᐊᖅᑐᑦ 
ᐱᔭᐅᒋᐊᓕᓐᓂᒃ ᖃᐅᔨᓴᖅᑕᐅᒋᐊᓕᓐᓂᒃ ᓂᐅᒃᑳᓕᐅᕐᓗᑎᓪᓗ 
ᐅᐱᕐᖓᔅᓵᖅ 2021. 

ᐅᓂᒃᑳᖅ ᐅᖃᐅᓯᖃᕋᔭᖅᑐᖅ ᐊᐳᖅᑕᕈᑕᐅᖃᑦᑕᖅᓯᒪᔪᓂᒃ 
ᐃᓄᓐᓂᑦ ᐊᕐᓇᓂᑦ ᕿᒫᕕᒻᒦᖃᑦᑕᖅᑐᓂᒃ. ᓇᓗᓇᐃᖅᓯᓗᑎᓪᓗ 
ᐱᓕᕆᓗᑎᓪᓗ ᑎᒍᒥᐊᖅᑎᐅᖃᑕᐅᔪᓂᒃ ᐅᓂᒃᑳᕈᒪᔪᓂᒃ. 

ᐋᖅᑮᒐᔭᖅᑐᑦ ᖃᐅᔨᒪᔭᐅᒋᐊᓐᓂᒃ ᐋᖅᑭᔅᓱᐃᓗᑎᓪᓗ 
ᐊᑐᓕᖁᔭᐅᔪᓂᒃ ᐸᕐᓇᐅᑎᔅᓴᓂᓪᓗ ᐱᐅᓯᕚᓪᓕᖁᓪᓗᒋᑦ ᐃᓄᐃᑦ 
ᐊᕐᓇᐃᑦ ᐊᑦᑕᓇᖅᑐᒦᖁᓇᒋᑦ ᐅᐊᑦᑎᔭᐅᑦᑎᐊᕐᓗᑎᓪᓗ ᐋᑐᕚᒥ.

ᑕᐃᒪᐃᑦᑑᖃᑎᒥᓂᑦ ᐊᐃᐸᖃᖃᑦᑕᖅᑐᑦ 
ᑕᐃᒪᐃᓪᓗᐊᖅᑎᑕᐅᓗᑎᑦ ᐅᑭᐅᖅᑕᖅᑐᒥ:  
ᐱᖓᔪᐊ ᐱᓕᕆᐊᖑᔪᓂᒃ (GEAIII)

ᐱᔾᔪᑎᖏᑦ: 
ᐃᓄᐃᑦ ᐊᕐᓇᐃᑦ ᐊᓇᑕᒦᑦᑐᑦ ᐊᒥᓱᓂᒃ 
ᐅᖃᐅᓯᖃᖅᓯᒪᔪᑦ ᐃᓚᒋᔭᐅᔪᒪᓪᓗᑎᒃ ᐅᑭᐅᖅᑕᖅᑐᒥ 
ᑲᑎᒪᔨᓂᒃ ᐊᒻᒪᓗ ᐱᓕᕆᖃᑎᖃᕐᓗᑎᑦ ᒪᑯᓂᖓ 
ᐃᓱᒫᓘᑕᐅᖃᑦᑕᖅᑐᓂᑦ ᐃᓚᒌᓐᓂᓪᓗ.

ᐊᑐᐃᓐᓇᖃᑦᑎᑦᑎᑦᑎᐊᓂᖅᓴᐅᓗᑎᑦ ᓯᕗᓂᑦᑎᐊᕙᒻᒥ  
ᐃᓄᓐᓄᑦ ᐊᕐᓇᓄᑦ ᐃᓚᒌᓐᓄᓪᓗ, ᐱᒻᒪᕆᐅᒻᒪᑦ 
ᐃᓄᐃᑦ ᐊᕐᓇᐃᑦ ᐃᓚᒋᔭᐅᑦᑎᐊᕐᓗᑎᑦ, ᐸᐅᑦᑑᑎᒃᑯᑦ, 
ᐱᕙᓪᓕᐊᓂᖏᓐᓂᓪᓗ ᐅᑭᐅᖅᑕᖅᑐᒥ ᓇᒥᓕᒫᖅ  
(pan-Arctic) ᐅᓂᒃᑳᓕᐅᕐᓗᑎᑦ ᑕᐃᒪᐃᑦᑑᖃᑎᒥᓂᒃ 
ᐊᐃᑉᐸᓕᓐᓂᑦ ᐊᔾᔨᐅᖏᓐᓂᖏᓐᓂᓪᓗ ᐅᑭᐅᖅᑕᖅᑐᒥ.

ᑐᕌᒐᕆᓪᓗᐊᖅᑕᖏᑦ: 
ᐸᐅᑦᑑᑎᒃᑯᑦ ᕿᓂᖅᑐᑦ ᑐᑭᖃᑦᑎᐊᖅᑐᓂᑦ ᓴᖅᑮᔪᒪᓪᓗᑎᑦ 
ᐅᑭᐅᖅᑕᖅᑐᒥ ᑲᑎᒪᔨᓂᒃ ᐱᕙᓪᓕᐊᔪᓕᕆᔨᐅᒐᔭᖅᑐᓂᒃ 
ᐅᓂᒃᑳᓕᐅᕐᓗᑎᑦ ᓴᖅᑭᔮᖅᑎᑦᑎᒍᓐᓇᕐᓗᑎᑦ ᐃᓄᐃᑦ 
ᐊᕐᓇᐃᑦ ᐸᕐᓇᐅᑎᖏᓐᓂ ᑲᔪᓯᑦᑎᐊᖁᓪᓗᒋᑦ 
ᑕᐃᒪᐃᓪᓗᐊᖃᑕᐅᖃᑦᑕᖁᓪᓗᒋᑦ ᐊᒻᒪᓗ 
ᑎᒍᓯᒍᓐᓇᕐᓗᑎᑦ ᓴᓐᖏᓂᖏᓐᓂ ᐃᓄᐃᑦ ᐊᕐᓇᓂᑦ 
ᓂᓪᓕᐊᒍᓐᓇᕐᓗᑎᑦ ᐃᓱᒪᓕᐊᖏᓐᓂ.

ᖃᓄᐃᑦᑑᓯᒪᓂᖏᑦ: 
ᑏᓰᑉᐱᕆᒥ 2019, ᐸᐅᑦᑑᑎᒃᑯᑦ ᑮᓇᐅᔭᖅᑖᖅᑎᑕᐅᓚᐅᖅᑐᑦ 
ᒐᕙᒪᑐᖃᒃᑯᓐᓂ ᐱᓕᕆᓂᐊᕐᖓᑕ ᐱᓕᕆᖃᑎᖃᕐᓗᑎᓪᓗ 
ᐅᑭᐅᖅᑕᖅᑐᒥ ᑲᑎᒪᔨᖏᓐᓂ ᐱᕙᓪᓕᐊᓂᕐᒧᑦ ᐸᕐᓇᑦᑎᖏᓐᓄᑦ, 
ᐊᒻᒪᓗ ᐱᓕᕆᖃᑎᒌᓐᓂᒃ ᐅᑭᐅᖅᑕᖅᑐᒥ ᓇᒥᓕᒫᖅ  
(pan-Arctic) ᐅᓂᒃᑳᓕᐅᕐᓗᑎᑦ ᐊᕐᓇᖅ/ᐊᖑᑦ 
ᐊᒻᒪᓗ ᐊᔾᔨᐊᖏᑦᑐᑦ ᐅᑭᐅᖅᑕᖅᑐᒥ, ᐱᖃᑕᐅᓗᑎᓪᓗ 
ᐋᖅᑭᔅᓱᐃᔨᓂᒃ ᑲᑎᒪᔨᕋᓛᓂᑦ. 

ᐸᐅᑦᑑᑎᒃᑯᑦ ᐋᖅᑭᔅᓱᐃᓇᓱᐊᖅᑐ ᑐᓂᓛᖅᑕᒥᓂᒃ ᐱᖃᓯᐅᑎᓗᒋᑦ 
ᓴᓐᖏᓂᕐᒥᑦ ᑎᒍᓯᕙᓪᓕᐊᓂᕐᒥᑦ ᐊᒻᒪᓗ ᓂᖓᕐᓂᖅ ᐊᒻᒪᓗ 
ᒪᒥᓴᕐᓂᑦᒥᑦ ᑎᑎᕋᖅᓯᒪᓂᐊᖅᑐᓂᒃ. 

ᖃᓄᐃᓕᖓᓂᐊᓕᕐᓂᖏᑦ ᑭᖑᓂᖓᓂ: 
ᐸᐅᑦᑑᑎᒃᑯᑦ ᑎᑎᕋᖅᐸᓪᓕᐊᒻᒥᔪᑦ ᑐᓂᓛᖅᑕᒥᓂᒃ ᐅᑕᖅᑎᓪᓗᑎᓪᓗ 
ᑎᑎᕋᖅᐸᑦᑐᓂᑦ ᕿᒥᕐᕈᔨᓂᒃ ᑲᑎᒪᔨᕋᓛᖏᓐᓂ ᕿᒥᕐᕈᔭᐅᓛᖅᑐᓂᒃ. 

ᐸᐅᑦᑑᑎᒃᑯᑦ ᑮᓇᐅᔭᖅᑖᓚᐅᕐᒥᔪᑦ ᖃᖓᑦᑕᐅᑎᔅᓇᓂᒃ ᐱᓕᕆᐊᓄᑦ 
ᑲᑎᒪᖃᑎᖃᕆᐊᖅᑐᓛᖅᑐᑎᑦ, ᑲᑎᒪᔩᑦ ᐅᖃᖃᑎᒌᓪᓗᑎᒃ, 
ᐊᒻᒪᓗ ᖃᓄᐃᓘᕆᐊᖃᕈᑎᓪᓗ ᖃᓄᐃᓘᕐᓗᑎᒃ. ᐳᕝᕕᕆᓐᓇᓗᒃ 
ᐱᔾᔪᑎᒋᓪᓗᒍ, ᖁᔭᓈᖅᑕᐅᓂᐊᖅᑐᑦ ᐊᑕᖏᐸᓗᓪᓗᑎᑦ 
ᑲᑎᒪᓂᐅᒐᔭᖅᑐᑦ. 

ᐸᐅᑦᑑᑎᓯᒃᑯᑦ ᑲᑎᒪᖃᑎᖃᕈᒫᖅᓯᒪᔪᑦ ᐊᔾᔨᒌᓐᖏᑦᑐᓂᒃ 
ᐱᓕᕆᖃᑎᒋᖃᑦᑕᖅᑕᖏᓐᓂ ᑎᑎᕋᖅᑎᓂᓪᓗ ᐅᑭᐅᖅᑕᖅᑐᒥ 
ᖃᐅᔨᓴᖅᑐᓕᕆᓂᕐᒧᑦ ᑲᑎᒪᓂᐅᒐᔭᖅᑐᒥᑦ ᐱᓇᓱᐊᕈᓯᕐᒥᑦ 
(ASSW), ᓯᓚᕐᔪᐊᒥᓗ ᑲᑎᒪᓂᕐᒥᑦ ᐅᑭᐅᖅᑕᖅᑐᒥ ᐃᓄᓕᕆᓂᕐᒥᑦ 
ᖃᐅᔨᓴᕐᓂᕐᒥᑦ (ICASS), ᑕᒪᒃᑮᒃ ᖁᔭᓈᖅᑕᐅᔫᒃ, ᐸᐅᑦᑑᑎᒃᑯᑦ 
ᖃᕋᓴᐅᔭᒃᑯᑦ ᑲᑎᒪᖃᑕᐅᔪᒫᖅᑐᑦ ᐊᔾᔨᒌᓐᖏᑦᑐᓄᑦ. 

ᑭᖑᓪᓕᖅᐹᒥ ᐅᓂᒃᑳᓕᐅᕐᖓᑕ ᐊᕐᓇᖅ/ᐊᖑᑦ 
ᑕᐃᒪᐃᓪᓗᐊᖃᑕᐅᒋᐊᖃᕐᓂᖏᓐᓂ ᐅᑭᐅᖅᑕᖅᑐᒥ  
ᑲᔪᓯᓂᐊᖅᑐᖅ ᓄᓐᖑᐊᓂ ᐊᐃᔅᓛᓐᑎᒃ (Icelandic)  
ᐅᑭᐅᖅᑕᖅᑐᒥ ᑲᓇᑕᒥ ᐃᔅᓯᕙᐅᑕᖏᓐᓂ ᒪᐃᒥ  
2021−ᖑᓕᖅᑲᑦ.

ᓂᕆᐅᒋᔭᑦ ᖃᓄᐃᑦᑑᓂᐊᕐᒪᖔᑕ: 
ᑕᒪᓐᓇ ᐱᓕᕆᐊᖑᔪᖅ ᓴᖅᑮᓛᖅᑐᖅ ᑕᑯᓐᓇᖅᑕᖏᓐᓂ 
ᑐᑭᓯᐅᒪᒃᑲᓐᓂᓕᕐᓗᑎᓪᓗ ᐱᒻᒪᕆᐅᓂᖏᓐᓂ ᐊᕐᓇᖅ/
ᐊᖑᑦ ᐅᖃᐅᓯᐅᕙᑦᑐᓂᒃ ᐅᑭᐅᖅᑕᖅᑐᒥ ᓇᓗᓇᐃᕐᓗᒋᓪᓗ 
ᓯᕗᓪᓕᖅᐸᐅᑎᒋᐊᓖᑦ ᓴᓐᖓᕕᑦᑎᐊᕙᓐᓂᓪᓗ ᐸᕐᓇᐅᑎᓕᐅᕐᓗᑎᑦ 
ᐊᔾᔨᐅᖏᑦᑐᓂᑦ ᓴᖅᑮᓂᐊᕐᖓᑕ ᐊᒻᒪᓗ ᐊᕐᓇᖅ/
ᐊᖑᑦ ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᓐᓂ ᐱᖁᔭᖅᑎᒍᑦ 
ᐃᓱᒪᓕᐅᕐᓂᑎᒍᓗ. ᑐᑭᓯᐅᒪᒍᑎᔅᓴᓂᓪᓗ ᐱᑕᖃᕋᔭᖅᑐᑎᑦ 
ᐊᑐᖅᑕᐅᔪᓐᓇᕋᔭᖅᑐᓂᒃ ᓯᕗᓂᑦᑎᓐᓂ  
ᐱᖁᔭᓕᐅᖅᑐᖃᖅᑎᓪᓗᒍ.

ᐃᓄᐃᑦ ᑕᐱᕇᑦ ᑲᓇᑕᒥ (ITK) — ᑲᓇᑕᒥ 
ᐋᓐᓂᐊᖅᑕᐃᓕᒪᓂᕐᒧᑦ ᖃᐅᓴᕐᓂᖅ 
ᑲᑐᔾᔨᔩᑦ ᓯᕗᒃᑲᖅᑕᐅᓪᓗᑎᑦ ᐊᔅᑐ ᐋᔅᐳᐊᒧᑦ ITK−ᒥᑦ —  
ᑲᑐᔾᔨᔪᑦ ᐅᓂᒃᑳᖏᑦ NICOH

ᖃᓄᐃᑉᐱᑕ? ᑲᓇᑕᒥ ᐃᓄᐃᑦ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᖅᑎᓂᒃ ᐸᕐᓇᑦᑏᑦ 

ᐱᔾᔪᑎᖏᑦ:
ᖃᓄᐃᑉᐱᑕ? ᑲᓇᑕᒥ ᐃᓄᐃᑦ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᖅᑕᐅᓂᖏᑦ ᑲᔪᓰᓐᓇᖃᑦᑕᕐᓂᐊᖅᑐᖅ ᖃᐅᔨᓴᐅᑎᖏᑦ, 
ᑮᓇᐅᔭᖃᖅᑎᑕᐅᓯᒪᓪᓗᑎᑦ 2018−ᒥ ᒐᕙᒪᑐᖃᒃᑯᑦ 
ᑮᓇᐅᔭᖅᑐᕈᑎᓐᓃᓐᖔᖅᑐᓂᒃ $82−ᒥᓕᐊᓂᒃ ᐅᑭᐅᓄᑦ ᖁᓕᓄᑦ 
ᐊᒻᒪᓗ $6−ᒥᓕᐊᓂᒃ ᐊᕐᕌᒍᑕᒫᑦ ᑕᒪᓐᓇᓗ ᑲᔪᓰᓐᓇᕐᓗᓂ. 

ᓄᐊᑦᑎᒍᒫᕐᓂᐊᖅᑐᒍᑦ ᐱᒋᐊᕐᖓᕐᓂᖓᓂ ᐊᐅᔭᐅᓛᖅᑐᖅ 2021−ᒥ 
ᐊᒻᒪᓗ ᐊᕐᕌᒍᓄᑦ ᑕᓪᓕᒪᓄᑦ ᑕᐃᒪᐃᓪᓗᑎᑦ. ᑐᑭᓯᒋᐊᕈᑎᓕᒫᑦ 
ᓇᒻᒥᓂᕆᔭᐅᓗᑎᑦ ᐃᓄᓐᓄᑦ ᐊᒻᒪᓗ ᖃᐅᔨᓴᐅᑎᓄᒃ 
ᐊᐱᖅᓲᑎᓂᒃ ᒪᓕᒃᑲᔭᕐᒥᔪᑦ ᐃᓄᐃᑦ ᐋᓐᓂᐊᖅᑕᐃᓕᒪᓂᕐᒧᑦ 
ᓯᕗᓪᓕᖅᐸᐅᔾᔭᐅᒋᐊᖃᕐᓂᖏᓐᓂ.

ᑐᕌᒐᕆᓪᓗᐊᖅᑕᖏᑦ: 
ᖃᓄᐃᑦᑑᒻᒪᑦ ᑐᕌᒐᖓ ᖃᓄᐃᑉᐱᑕ? ᑐᕌᒐᖓ 
ᐊᑐᐃᓐᓇᐅᑎᑦᑎᓗᑎ ᐋᓐᓂᐊᖅᑕᐃᓕᒪᓂᕐᒥᑦ 
ᐃᓅᓇᓱᐊᑦᑎᐊᕐᓂᒥᓪᓗ ᐃᓄᓐᓄᑦ ᑲᓇᑕᒥ ᐊᑯᓂᒧᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᓄᐃᓪᓗ ᑕᐃᒪᐃᓪᓗᐊᖅᑎᑕᐅᖃᑦᑕᕐᓗᑎᑦ.  

ᐊᑐᓕᖁᔭᐅᔪᑦ ᐃᓗᓕᖏᓪᓗ ᖃᐅᔨᓴᕐᓂᐅᔪᑦ, ᕿᒥᕐᕈᔭᐅᓗᑎᑦ 
ᑐᑭᓯᒋᐊᕈᑏᑦ, ᖃᐅᔨᓴᕐᓗᑎᑦ ᖃᐅᔨᓴᐅᑎᒥᓃᑦ ᐃᓐᓄᑦ 
ᓇᓗᓇᐃᖅᑕᐅᒐᔭᖅᑐᑦ ᑕᒪᒃᑯᐊ. ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ 
ᐊᐅᓚᑦᑎᖃᑕᐅᒐᔭᖅᑐᑦ ᖃᔨᐅᓴᕐᓂᕐᒥᑦ, ᖃᓄᖅᑑᕈᓐᓇᕐᓗᑎᑦ 
ᐃᑲᔪᖅᑐᐃᓗᑎᓪᓗ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥ  
ᐃᒻᒥᒃᑰᖅᑐᓂᒃ, 

ᐋᖅᑭᓪᓗᒋᓪᓗ ᖃᓄᐃᓕᖓᓂᐊᕐᓂᖏᓐᓂ ᖃᐅᔨᓴᕐᓂᐅᔪᖅ 
ᐊᑐᓂ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᒥ ᐱᔪᒪᓂᖏᓐᓂ 
ᐱᔭᕆᐊᖃᓂᖏᓐᓂᓪᓗ ᐊᔾᔨᐅᖏᒻᒪᑕ.

ᖃᓄᐃᑦᑑᓯᒪᓂᖏᑦ: 
ᖃᓄᐃᑉᐱᑕ? ᐊᐅᓚᑕᑐᐊᑦᑎᐊᖅ ᓯᕗᒃᑲᖅᑕᐅᓪᓗᓂᓗ 
ᐃᓄᓐᓄᑦ ᑕᒪᓐᓇ ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᕐᓂᖅ.
ᐋᖅᑭᓱᖅᑕᐅᕙᓪᓕᐊᔪᖅ ᑲᔪᓯᑎᑕᐅᓂᐊᖅᑐᓂᓗ 
ᐱᓕᕆᖃᑎᖃᕐᓗᑎᑦ ᐃᓄᓐᓂᑦ ᐊᕕᑦᑐᖅᓯᒪᔪᓂᑦᑕᐅ 
ᑲᑐᔾᔨᖃᑎᒌᓐᓂᒃ, ᐃᓅᕕᐊᓗᐃᑦ ᑯᐊᐳᕇᓴᒃᑯᖏᑦ,  
ᓄᓇᕗᑦ ᑐᓐᖓᕕᒃᑯᑦ, ᒪᑭᕕᒃ ᑯᐊᐳᕇᓴᒃᑯᑦ ᐊᒻᒪᓗ  
ᓄᓇᑦᓯᐊᕙᑦ ᒐᕙᒪᒃᑯᖏᑦ, ᐊᒻᒪᓗ ᐃᓄᐃᑦ ᐅᑭᐅᖅᑕᖅᑐᒥ 
ᑲᑎᒪᔨᖏᓄᑦ ᑲᓇᑕᒥ, ᐸᐅᑦᑑᑎᒃᑯᑦ ᐃᓄᐃᑦ ᐊᕐᓇᐃᑦ  
ᑲᓇᑕᒥ ᐊᒻᒪᓗ ᑲᓇᑕᒥ ᐃᓄᓐᓄᑦ ᐃᓅᓱᑦᑐᑦ  
ᑲᑎᒪᔨᖏᓐᓄᑦ. 

ᐊᓯᖏᑦ ᐱᓕᕆᖃᑕᐅᓂᐊᕐᒥᔪᑦ ᒪᑯᐊ ᓄᓇᑦᑎᐊᑉ  
ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ, ᓄᓇᕕᒃ ᑲᑎᒪᔨᖏᑦ  
ᐋᓐᓂᐊᖅᑕᐃᓕᒪᓂᕐᒧᑦ ᐃᓅᓯᓕᕆᓂᕐᒥᓪᓗ ᐊᒻᒪᓗ ᓛᐸᑐᐊ 
(Grenfell) ᐋᓐᓂᐊᖅᑕᐃᓕᒪᔪᓕᕆᔨᒃᑯᖏᑦ. 

ᑐᕌᒐᕗᑦ ᑕᐃᒃᑯᐊ ᖃᐅᔨᓴᕈᒪᔭᑦᑎᓐᓂ ᐃᓄᐃᑦ ᓱᕈᓰᑦ, 
ᐃᓅᓱᑦᑐᐃᑦ, ᐃᓐᓇᐃᑦ ᐃᓐᓇᓪᓚᕇᓪᓗ ᐱᓗᐊᖅᑐᒥᑦ ᐃᓄᐃᑦ 
ᓄᓇᖓᓐᓂ ᐊᒻᒪᓗ ᐋᑐᕚᒥ.

ᐋᒡᒌᔅᓯᐅᑎᓪᓗᒍ 2018−ᒧ, ᐊᖏᔪᖅᑲᐅᑏᑦ ᖃᐅᔨᓴᕐᓂᕐᒥᑦ 
ᐱᖁᔭᕐᓂᓪᓗ ᐅᖃᐅᔾᔨᒋᐊᖅᑏᑦ, ᐃᓚᓕᐅᑎᓚᐅᖅᑐᑦ 
ᐃᓄᐃᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ 
ᐸᕐᓇᑦᑎᓄᑦ ᑭᒡᒐᖅᑐᐃᓪᓗᑎᑦ ᐸᐅᑦᑑᑎᒃᑯᓐᓂᑦ. ᐃᓄᐃᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᖃᐅᔨᓴᕐᓂᒥᑦ ᐸᕐᓇᑦᑏᑦ 
ᐊᕕᑦᑐᖅᓯᒪᔪᑦ ᐊᒥᓱᑲᓪᓚᐅᓪᓗᑎᒃ ᑲᑎᒪᔨᕋᓚᖑᓪᓗᑎᒃ, 
ᓲᕐᓗ ᑐᑭᓯᒋᐊᕈᑎᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᑲᒪᒋᐊᕆᐊᓖᑦ 
ᓇᓗᓇᐃᒃᑯᑎᑖᕐᓂᕐᒧᑦ ᑲᑎᒪᔨᕋᓛᖏᑦ. 

ᓴᒫᓐᑕ ᐃᓚᒋᔭᐅᔪᖅ ᐱᓕᕇᓐᓇᖅᑐᓂᓗ ᐃᓄᐃᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ 
ᐱᕙᓪᓕᐊᔪᓂᒃ ᐸᕐᓇᑦᑎᓂᒃ. ᑕᒪᒃᑯᐊ ᐊᕐᓇᑦ/ᐊᖑᑦ 
ᐃᓚᓕᐅᔾᔭᐅᑦᑎᐊᓕᕋᓗᐊᕐᒪᖔᑕ ᑎᑎᕋᖅᑕᓂᒃ ᖃᐅᔨᓴᕐᓂᒥᑦ 
ᖃᐅᔨᓴᖅᐸᑦᑐᖅ (ᓲᕐᓗ ᖃᓄᐃᑦᑐᓂᑦ ᑐᓐᖓᕕᖃᕐᓂᐊᕐᒪᖔᑕ, 
ᐃᓗᓕᖏᑦ ᐊᐱᖅᑯᓰᓪᓗ). 

ᖃᐅᔨᒪᓇᓱᑦᑎᐊᖃᑦᑕᖅᑐᖅ ᒪᓕᑦᑎᐊᓕᕋᓗᐊᕐᒪᖔᑕ ᐸᐅᑦᑑᑎᒃᑯᑦ 
ᐱᔪᒪᔭᖏᓐᓂ ᑐᑭᓯᒋᐊᕈᑎᓂᒃ, ᓲᕐᓗ ᐊᑦᑐᖅᑕᐅᓂᖏᑦ ᑎᒥᒃᑯᑦ 
ᑯᔭᓐᓂᑯᓪᓗ ᓂᖓᖅᑕᐅᕙᑦᑐᓂᒃ ᐃᓅᓇᓱᐊᑦᑎᐊᖅᑎᓪᓗᒋᑦ ᐃᓄᐃᑦ 
ᐊᕐᓇᐃᑦ ᓱᕈᓯᖏᓪᓗ ᐊᒻᒪᓗ ᐊᓯᖏᑦ ᐊᕐᓇᑦ/ᐊᖑᑦ ᑐᕌᖓᔪᓂᒃ 
ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ.

ᖃᓄᐃᓕᖓᓂᐊᓕᕐᓂᖏᑦ ᑭᖑᓂᖓᓂ:
ᑖᓐᓇ ᖃᓄᐃᑉᐱᑕ? ᐃᓗᓕᖏᑦ ᐱᕙᓪᓕᐊᓂᕐᒧᑦ ᐸᕐᓇᑏᑦ 
ᐱᓇᓱᐊᕈᓯᖅᑕᒫᑦ ᐅᖄᓚᐅᑎᒃᑯᑦ ᑲᑎᒪᖃᑦᑕᖅᑐᑦ ᕿᒥᕐᕈᓪᓗᑎᑦ 
ᖃᐅᔨᓴᐅᑎᓄᑦ ᐊᐱᖅᑯᓯᕐᓂᑦ. ᐸᕐᓇᑦᑏᑦ ᐱᔭᕇᖅᓯᓯᒪᓕᖅᑐᑦ 
ᓯᕗᓪᓕᖅᐹᖅᓯᐅᑎᒥᑦ ᐋᖅᑭᒋᐊᕆᐊᓕᓐᓂᑦ ᓱᕈᓯᕐᓄᑦ, ᐃᓅᓱᑦᑐᓄᑦ 
ᐃᓐᓇᓄᓪᓗ ᐊᐱᖅᑯᓯᐅᓂᐊᖅᑐᓂᒃ. 

ᖃᐅᔨᓴᕐᓂᕐᒧᑦ ᐊᐱᖅᑯᓯᐅᓂᐊᖅᑐᑦ ᐊᒥᓱᐊᖅᑎ 
ᕿᒥᕐᕈᔭᐅᖃᑦᑕᕐᓂᐊᖅᑐᑦ ᐆᑦᑐᕋᖅᑕᐅᖃᑦᑕᕐᓗᑎᓪᓗ 
ᓴᖅᑭᖅᑕᐅᓚᐅᓐᖏᓐᓂᖏᓐᓂ ᓄᐊᑦᑎᔾᔪᑕᐅᓗᑎᑦ 
ᐊᐅᔭᐅᓛᖅᑐᖅ 2021−ᒥ. 

ᓂᕆᐅᒋᔭᑦ ᖃᓄᐃᑦᑑᓂᐊᕐᒪᖔᑕ:
ᖃᓄᐃᑉᐱᑕ? ᓄᐊᑦᑎᒐᔭᖅᑐᑦ ᐅᓪᓗᒥᓕᓴᕐᓂᑦ ᐃᑲᔫᑎᐅᒐᔭᖅᑐᓂᒃ 
ᐃᑲᔫᑎᔅᓇᓄᑦ ᐱᖁᔭᓕᐅᖅᑎᓄᓪᓗ ᓄᓇᓕᓐᓂᑦ, ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓂᒃ ᐊᒻᒪᓗ ᑲᓇᑕᒥ ᑐᑭᓯᑦᑎᐊᑲᓐᓂᖁᓪᓗᒋᑦ ᖃᓄᖅ 
ᐋᓐᓂᐊᖅᑕᐃᓕᒪᔪᓕᕆᓂᖅ ᐅᓪᓗᒥ ᖃᓄᐃᓕᖓᒻᒪᖔᖅ  
ᐃᓄᐃᑦ ᐊᓯᔾᔨᐸᓪᓕᐊᑎᓪᓗᒋᑦ ᐊᒻᒪᓗ ᐊᑐᐊᖅᑕᐅᔪᓐᓇᖅᑐᓂ 
ᐃᓄᓐᓄᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᐃᑲᔫᑎᔅᓴᖅ  
ᐋᖅᑭᑦᑕᐅᑉᐸᑦ. 

ᐱᔭᕇᖅᓯᒪᓕᖅᑲᑕ ᓂᕆᐅᒋᔭᐅᒻᒥᔪᑦ ᐊᑐᐃᓐᓇᐅᑎᑦᑎᓗᑎᑦ 
ᐃᓄᐃᑦ ᐃᓕᓐᓂᐊᖅᑎᑕᐅᔪᓐᓇᕐᓂᖏᓐᓂ ᐊᑐᐃᓐᓇᖃᕐᕕᐅᓗᑎᓪᓗ 
ᑐᑭᓯᒋᐊᕈᑎᓂᒃ ᐃᓄᓐᓄᑦ ᓯᕗᒃᑲᖅᑕᐅᒐᔭᖅᑐᓂᒃ ᖃᐅᔨᓴᕐᓂᕐᒥᑦ 
ᑕᒪᓐᓇᓗ ᑲᔪᓰᓐᓇᕐᓗᓂ. 

ᑕᒪᓐᓇ ᐃᑲᔫᑎᖃᕋᔭᖅᑐᖅ ᐃᓄᓐᓄᑦ 
ᐊᐅᓚᑦᑎᒍᓐᓇᓂᖅᓴᐅᓕᕐᓗᑎᑦ ᖃᐅᔨᓴᕐᓂᒥᑦ, ᖃᐅᔨᓴᐅᑎᓂᒃ 
ᐊᑐᐃᓐᓇᐅᑎᑦᑎᓗᑎᒃ ᐊᒻᒪᓗ ᖃᐅᔨᓂᕐᓂᕐᒨᖓᔪᓂᒃ 
ᐱᔨᕆᔨᒻᒪᕆᖃᕐᓗᑎᑦ ᐃᖅᑲᓇᐃᔮᕐᓂᓪᓗ ᐃᓄᐃᑦ 
ᓄᓇᓕᖏᓐᓃᖏᓐᓇᕐᓂᐊᕐᓗᑎᑦ.

ᓂᖓᖅᑕᐃᓕᒪᑎᑦᑎᓂᖅ, ᐋᓐᓂᖅᑎᕆᑎᑦᑎᑦᑕᐃᓕᒪᓂᖅ 
ᐊᒻᒪᓗ ᐊᓪᓚᕕᓕᕆᓂᖅ ᐃᖅᑲᖅᑐᐃᕕᓕᕆᓂᕐᒥᑦ: 
ᐊᖏᕈᑎᖃᖅᑎᑕᐅᒃᑲᓂᖅᑐᑦ ᐸᕐᓇᑦᑎᖏᑦ 

ᐱᔾᔪᑎᖏᑦ: 
ᓂᖓᖅᑕᐃᓕᒪᑎᑦᑎᓂᖅ, ᐋᓐᓂᖅᑎᕆᑎᑦᑎᑦᑕᐃᓕᒪᓂᖅ 
ᐊᒻᒪᓗ ᐊᓪᓚᕕᓕᕆᓂᖅ ᐃᖅᑲᖅᑐᐃᕕᓕᕆᓂᕐᒧᑦ ᐸᕐᓇᑦᑎᖏᑦ 
ᑲᒪᒋᔭᖃᓚᐅᖅᑐᑦ ᐊᑕᐅᓯᕐᒥᑦ ᑎᓴᒪᐅᔪᓃᓐᖔᖅᑐᖅ ᒪᓕᑦᑐᒋᑦ 
ᑲᓇᑕᒥ-ᐸᐅᑦᑑᑎᒃᑯᑦ ᐊᖏᕈᑎᖓᓐᓂ. 

ᐸᕐᓇᑦᑏᑦ ᓇᓗᓇᐃᖅᓯᓯᒪᔪᑦ ᐱᖓᓱᓂᒃ ᐊᖏᓂᖅᐹᕐᓂᑦ 
ᑲᒪᒋᓂᐊᖅᑕᖏᓐᓂ ᐱᐅᓯᕚᓪᓕᑎᑦᑎᑲᓐᓂᕋᓱᕐᓗᑎᑦ 
ᐊᑦᑕᓇᖅᑕᐃᓕᒪᓂᖏᓐᓂ ᑲᒪᒋᔭᕆᐊᖃᖅᑕᖏᓐᓂᓪᓗ 
ᐱᔭᕆᐊᓕᖏᓐᓂ ᐊᑦᑐᖅᑕᐅᓯᒪᔪᑦ ᐋᓐᓂᑎᖅᑕᐅᓂᒃᑯᑦ. ᑕᒪᒃᑯᐊ 
ᖃᐅᔨᓴᕐᓗᒋᑦ ᐊᑦᑕᓇᖅᑐᒦᑎᒋᓂᖏᓐᓂ (ᐱᓗᐊᖅᑐᒥᑦ ᕿᒫᕕᑦ, 
ᐊᐃᑉᐸᖓᓐᓂ ᑕᐃᒪᐃᑦᑐᒥᓂᕐᓂᑦ ᐃᓪᓗᒨᖅᑕᐅᕙᓪᓕᐊᓂᖓᓂᓗ), 
ᓱᕈᓰᑦ ᐃᓅᓱᑦᑐᐃᓗ ᐊᑦᑕᓇᖅᑐᒦᓐᓂᖏᑦ, ᐊᒻᒪᓗ 
ᐱᕋᔭᑦᑐᓕᕆᓂᕐᒥᑦ ᕿᒥᕐᕈᔭᐅᒋᐊᖃᖅᑐᑎᑦ.

ᑐᕌᒐᕆᓪᓗᐊᖅᑕᖏᑦ: 
ᑐᕌᒐᒋᓗᐊᖅᑕᖓᓪᓕ ᐱᓕᕆᖃᑎᖃᕐᓗᑎᑦ ᐸᐅᑦᑑᑎᒃᑯᑦ 
ᓈᒻᒪᒋᔭᖏᓐᓂ ᒐᕙᒪᑐᖃᒃᑯᓐᓂ ᐋᖅᑮᓗᑎᑦ ᐊᑐᓕᖅᑎᑦᑎᓗᑎᓪᓗ 
ᐸᕐᓇᐅᑎᖏᓐᓂ ᓄᖅᑲᑎᑦᑎᖁᓪᓗᒋᑦ ᓂᖓᖅᑕᐅᖃᑦᑕᕐᓂᖏᑦ 
ᐃᓄᐃᑦ ᐊᕐᓇᐃᑦ ᓄᑲᑉᐱᐊᓪᓗ ᐱᐅᓯᕚᓪᓕᑲᓐᓂᖁᓪᓗᒋᓪᓗ 
ᐃᖅᑲᖅᑐᐃᕕᓕᕆᓂᐅᕙᑦᑐᑦ ᐱᕋᔭᑦᑐᒥᓂᕐᒧᑦ ᐊᑦᑐᖅᑕᒥᓂᕐᓄᓪᓗ. 

ᖃᓄᐃᑦᑑᓯᒪᓂᖏᑦ: 

ᐸᕐᓇᑦᑏᑦ, ᐃᔅᓯᕙᐅᑕᐅᓪᓗ ᑐᖏᓕᖓ ᐸᐅᑦᑑᑎᒃᑯᓐᓂ 
ᒐᕙᒪᑐᖃᒃᑯᓂᓪᓗ (CIRNAC), ᐋᖅᑮᓚᐅᖅᑐᑦ ᐊᖏᔪᖅᑲᐅᑎᓄᑦ 
ᐳᖅᑐᓂᖅᓴᓄᑦ ᒐᕙᒪᑐᖃᒃᑯᓐᓂ ᐸᕐᓇᐅᑎᓕᐅᕐᓗᑎᑦ ᐊᒻᒪᓗ 
ᐱᓕᕆᐊᔅᓴᓂᒃ ᑲᔪᓯᑎᑦᑎᓗᑎᑦ ᐊᑦᑕᓇᖅᑕᐃᓕᒪᓂᕐᒧᑦ 
ᐃᓅᓇᓱᐊᑦᑎᐊᕆᐊᖃᕐᓂᖏᓐᓄᓪᓗ ᐃᓄᐃᑦ ᐊᕐᓇᐃᑦ ᓱᕈᓰᓪᓗ. 

ᐃᓚᒋᔭᐅᔪᑦ ᐸᕐᓇᑦᑎᓂᒃ ᐅᑯᐊᖑᓪᓗᑎᑦ, ᑭᓯᐊᓂᓕ ᐃᓱᖃᓐᖏᒻᒥᔪᑦ, 
ᑭᒡᒐᖅᑐᐃᔩᑦ ᒐᕙᒪᑐᖃᒃᑯᓐᓃᓐᖔᖅᑐᑦ: ᐊᑦᑕᓇᖅᑕᐃᓕᒪᔪᓕᕆᔨᒃᑯᑦ, 
ᐃᖅᑲᖅᑐᐃᕕᓕᕆᔨᒃᑯᑦ, ᓄᓇᖃᖅᑳᖅᑐᒥᓃᑦ ᐱᔨᑦᑎᕋᖅᑏᑦ, 
ᐊᓪᓚᐃᑦ ᐃᓄᐃᓪᓗ ᐋᓐᓂᐊᖅᑕᐃᓕᒪᔪᓕᕆᔨᖏᒃᑯᖏᑦ, ᑲᓇᑕᒥ 
ᐃᓪᓗᓂᒃ ᓇᒻᒥᓂᖃᖅᑐᓄᑦ ᑲᒪᔩᑦ ᐃᓪᓗᓕᕆᔨᕐᔪᐊᒃᑯᓪᓗ ᐊᒻᒪᓗ 
ᑭᓪᓕᓯᓂᐊᖅᑏᑦ ᑲᓇᑕᒥ. 

ᐃᓚᒋᔭᐅᔪᑦ ᐸᕐᓇᑦᑎᐅᖃᑕᐅᓪᓗᑎᑦ ᑭᒡᒐᖅᑐᐃᔩᑦ 
ᐃᖅᑲᓇᐃᔭᕐᕕᓐᓂᑦ, ᐱᓕᕆᔪᓐᓇᕐᓂᖏᓐᓂ ᐊᑐᖅᑐᑎᑦ 
ᐃᑲᔪᖃᑦᑕᖅᑐᑦ. ᐸᕐᓇᑦᑏᑦ ᐅᓂᒃᑳᑲᓐᓂᕈᓐᓇᕐᒥᔪᑦ ᐊᔾᔨᐅᖏᑦᑐᓂᑦ 
ᑲᔪᓯᑎᑦᑎᓇᓱᐊᕐᓗᑎᑦ ᑐᕌᐸᒐᖏᓐᓂ ᐋᖅᑭᔅᓯᒪᔪᓂᑦ ᑲᓇᑕᒥ-
ᐸᐅᑦᑑᑎᒃᑯᑦ ᐊᖏᕈᑎᖓᓐᓂ, ᑕᒪᒃᑯᓂᖓ ᑐᓴᕈᒪᒐᔭᕐᒥᔪᖅᑲᐃᑦ 
ᐱᖃᑕᐅᔪᓂᒃ ᑲᑎᒪᔨᕋᓛᖑᓂᖅᓴᓂᑦ ᐊᓯᖏᓐᓂᓪᓗ, ᓈᒻᒪᑉᐸᑦ.

ᖃᓄᐃᓕᖓᓂᐊᓕᕐᓂᖏᑦ ᑭᖑᓂᖓᓂ:
ᐱᒋᐊᕈᑎᖓᓐᓂ ᓯᕗᓪᓕᕐᒥ, ᓴᖅᑮᓗᑎᑦ ᐱᖃᑕᐅᑎᑦᑎᓗᑎᑦ 
ᐊᓪᓚᕕᐅᑉ ᐃᓗᐊᓃᑦᑐᓂᑦ ᑲᑎᒪᑎᑦᑎᓚᐅᖅᓯᒪᒋᓪᓗᑎᑦ 
ᔮᓐᓄᐊᕆᒥ 2020−ᒥ ᒪᑐᐃᖅᓯᒋᐊᕐᖓᖅᑐᑎᑦ ᖃᓄᐃᑦᑐᓂᓪᓗ 
ᓯᕗᓪᓕᖅᐸᐅᑎᓂᐊᖅᑕᖏᓐᓂ ᐅᖃᐅᓯᖃᖅᑐᑎᑦ. 

ᑲᑎᒪᑲᓐᓂᕈᒫᕐᓂᐊᓚᐅᖅᓯᒪᔪᖅ ᐸᕐᓇᐅᑎᖏᑦ ᖃᓄᐃᓕᖓᓕᕐᖔᑕ 
ᐅᑭᐊᔅᓵᖅ 2020. ᑕᒪᓐᓇ ᑲᑎᒪᓂᐅᔪᖅ ᐅᖃᐅᓯᖃᕐᓗᑎᑦ 
ᓱᕈᓰᑦ ᐊᑦᑕᓇᖅᑐᒦᒋᐊᖃᓐᖏᓐᓂᖏᓐᓂ ᐃᓅᓇᓱᐊᑦᑎᐊᕐᓗᑎᑦ. 
ᐸᐅᑦᑑᑎᒃᑯᑦ ᐃᑲᔪᖅᑐᖅᑕᐅᔪᒪᓪᓚᕆᑦᑐᑦ ᑕᒪᑐᒥᖓ 
ᐋᖅᑭᔅᓱᐃᓗᑎᑦ ᓱᕈᓯᕐᓄᑦ ᐃᓅᓱᑦᑐᓄᓪᓗ ᓂᓪᓕᐊᔨᐅᒍᓐᓇᖅᑐᓂᒃ, 
ᐱᖅᑯᓯᕐᒥᑎᒍᑦ ᐊᑦᑕᓇᐃᖅᓯᒪᒍᓐᓇᕐᓗᒋᑦ ᐱᔭᕆᐊᓕᖏᑦ ᓱᕈᓰᑦ, 
ᐃᓅᓱᑦᑐᐃᑦ ᐃᓚᖏᓪᓗ. 

ᐸᐅᑦᑑᑎᒃᑯᑦ ᑐᔅᓯᕋᕐᒥᔪᑦ ᑮᓇᐅᔭᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ, 
ᐋᖅᑭᔅᓱᐃᔾᔪᑎᔅᓴᓂᒃ ᐱᐅᓯᕚᓪᓕᒍᑎᔅᓴᓂᓪᓗ ᐊᑦᑕᓇᖅᑐᒦᖁᓇᒋᑦ 
ᓄᓇᓕᓐᓂ ᐊᑐᖅᑕᐅᕙᑦᑐᑦ ᐃᓄᓐᓄᑦ ᐃᓅᓱᑦᑐᓄᑦ ᓱᕈᓯᕐᓄᓪᓗ 
ᐅᐸᑦᑕᐅᔪᓐᓇᖅᑐᓂᑦ ᐃᖅᑲᓇᐃᔭᕐᓇᐅᑎᓐᓇᒍ, ᓲᕐᓗ 
ᐃᓅᓱᑦᑐᒃᑯᕕᒻᒥᑦ.

ᓂᕆᐅᒋᔭᑦ ᖃᓄᐃᑦᑑᓂᐊᕐᒪᖔᑕ:
ᐱᓕᕆᖃᑎᒋᓗᒋᑦ ᒐᕙᒪᑐᖃᒃᑯᑦ ᓄᖅᑲᑎᑦᑎᑲᓐᓂᕋᐊᕐᓗᑎᑦ 
ᒥᑭᓪᓕᕚᓪᓕᑎᑦᑎᓗᑎᓪᓘᓐᓃᑦ ᓂᖓᖅᑕᐅᕙᑦᑐᓂᒃ, 
ᐋᓐᓂᑎᖅᑕᐅᕙᑦᑐᓂᒃ, ᐃᑉᐱᒋᔭᐅᓐᖏᑦᑐᓂᑦ ᐃᓄᓐᓂᑦ 
ᓱᕈᓯᕐᓂᑦ ᐃᓅᓱᑦᑐᓂᓪᓗ ᓯᕗᓪᓕᖅᐸᐅᑎᓗᒋᑦ 
ᓇᓗᓇᐃᔭᑦᑎᐊᕐᓗᒋᑦ, ᐊᑦᑕᓇᖅᑐᒦᑎᑦᑕᐃᓕᒪᓇᓱᐊᕐᓗᒋᑦ ᐊᒻᒪᓗ 
ᖁᓄᔪᓐᓂᐊᖅᑕᒥᓃᑦ ᑲᒪᒋᑦᑎᐊᕈᓐᓇᕐᓗᒋᑦ ᐊᒻᒪᓗ ᐊᕐᓇᑦ/ᐊᖑᑦ 
ᓂᖓᑕᐅᖃᑦᑕᖏᓪᓗᑎᑦ ᑕᐃᒪᐃᓪᓗᐊᖅᑎᑕᐅᖃᑦᑕᕐᓗᑦ.

ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᑐᒥᓃᑦ 
ᐊᕐᓇᐃᑦ ᓄᑲᑉᐱᐊᓪᓗ ᖃᐅᔨᓴᖅᑕᐅᔪᑦ  
ᐊᓯᖏᓐᓄᓪᓗ ᐸᕐᓇᑦᑎᓄᑦ

ᐱᔾᔪᑎᖏᑦ:
ᐱᒋᐊᕐᖓᕐᓂᖓᓂ ᔪᓚᐃ 2020, ᐸᐅᑦᑑᑎᒃᑯᑦ 
ᐃᓚᒋᔭᐅᓕᓚᐅᖅᑐᑦ ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ 
ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᓄᑲᑉᐱᐊᓪᓗ 
ᖃᐅᔨᓴᖅᑕᐅᔪᑦ ᐸᕐᓇᑦᑎᓄᑦ. 

ᑐᕌᒐᕆᓪᓗᐊᖅᑕᖏᑦ: 
ᐸᕐᓇᑦᑎᐅᑲᓐᓂᖅᑐᑦ ᑖᒃᑯᐊ ᒪᑯᓂᖓ ᐱᒋᐊᖅᐸᓪᓕᐊᓕᖅᑐᑦ:

a. ᐋᖅᑭᔅᓱᐃᓪᓗᑎᑦ ᑐᑭᓯᐅᒪᔾᔪᑎᑦᑎᐊᕙᐅᓂᖅᓴᐅᓂᐊᖅᑐᓂᑦ 
ᑐᑭᓯᒋᐊᕈᑎᒃ ᑕᒪᑐᒧᖓᖓᔪᓂᒃ, ᐊᒻᒪᓗ 
ᐱᐅᓂᖅᐹᖑᓇᓱᐊᕐᓗᑎᑦ ᐊᒥᓱᓂᖅᐹᖑᓇᓱᐊᕐᓗᑎᓪᓗ 
ᑐᑭᓯᒋᐊᕈᑏᑦ ᖃᐅᔨᓴᖅᑕᐅᓂᖏᓐᓂ ᑲᓇᑕᒥ, ᐊᒻᒪᓗ 
ᐋᖅᑭᔅᓱᐃᓗᑎᑦ ᐱᓕᕆᐊᖑᓂᐊᖅᑐᓄᑦ ᐃᑲᔪᖅᑐᐃᔾᔪᑎᓂᒃ 
ᑕᒪᓐᓇᓗ ᑲᔪᓰᓐᓇᕐᓂᐊᖅᑐᓂ ᐱᕙᓪᓕᐊᓂᖓ ᑲᓇᑕᒥ 
ᐱᒋᐊᕈᑎᓂᒃ ᐸᕐᓇᐅᑎᖓ ᓂᖓᖅᑕᐅᖃᑦᑕᕐᓂᖏᓐᓄᑦ 
ᓄᓇᖃᖅᑳᖅᑐᒥᓂᑦ ᐊᕐᓇᐃᑦ, ᓄᑲᑉᐱᐊ ᐊᒻᒪᓗ 2SLGBTQI; 

b. ᓇᓗᓇᐃᔭᖅᑕᓂᖏᑦ ᑐᑭᓯᒋᐊᕈᑏᑦ ᐱᕙᓪᓕᐊᔭᐅᒋᐊᓖᑦ 
ᑲᓇᑕᒥ ᐱᒋᐊᕈᑎᓂᒃ ᐸᕐᓇᐅᑎᓂᒃ, ᐱᖃᓯᐅᑎᓪᓗᒋᑦ 
ᐃᓱᖃᓐᖏᒻᒥᔪᑦ ᓇᓗᓇᐃᒃᑯᓯᖅᓱᖃᑦᑕᕐᓗᒋᑦ, ᑭᓱᓂᓪᓗ 
ᐱᔾᔪᑎᖃᖅᑐᑎᑦ ᓂᖓᖅᑕᐅᕙᒻᒪᖔᑕ, ᐊᒻᒪᓗ ᑐᑭᓯᒋᐊᕈᑏᑦ 
ᖃᐅᔨᓇᓱᐊᕐᓗᒋᑦ ᐱᒻᒪᕆᐅᓂᖏᑦ ᐊᑑᑎᖃᕐᓂᖅᐹᖏᓪᓗ 
ᐱᒋᐊᕈᑕᐅᓯᒪᔪᓂᒃ, ᐃᑲᔫᑎᓂᒃ ᐃᓗᓕᖏᓐᓂᓪᓗ 
ᓄᖅᑲᑎᑦᑎᓇᓱᐊᕐᓂᖏᓐᓂ ᓂᖓᕐᓂᕐᒥᑦ; 

c. ᓇᓗᓇᐃᔭᕐᓗᒋᑦ ᑐᑭᓯᒋᐊᕈᑏ ᖃᐅᔨᔭᐅᔪᑦ ᐆᑦᑐᑦᑎᐊᕐᓗᒋᓪᓗ 
ᓇᓪᓕᐊ ᐱᕙᓪᓕᐊᒍᑕᐅᒻᒪᖔᑖ ᐊᑐᓕᖅᑎᑕᐅᓗᑎᑦ ᑲᓇᑕᒥ 
ᐱᒋᐊᕈᑎᓂᒃ ᐸᕐᓇᐅᑎᖏᓐᓂ; ᐊᒻᒪᓗ,

d. ᐱᓕᕆᖃᑎᖃᕐᓗᑎᑦ ᐸᕐᓇᑦᑎᓗᐊᖑᔪᓂᒃ 
ᐊᒻᒪᓗ ᐃᑲᔪᖅᑐᖅᑕᐅᓗᑎᑦ ᐸᕐᓇᑦᑏᑦ ᐊᓯᖏᑦ 
ᐱᒋᐊᕈᑕᐅᓯᒪᔪᓂᒃ ᐊᔾᔨᐸᓗᖏᓐᓂ.

ᖃᓄᐃᑦᑑᓯᒪᓂᖏᑦ: 

ᑲᓇᑕᒥ ᖃᐅᔨᓴᖅᑕᐅᔪᑦ ᑕᒪᒃᑯᐊ ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ 
ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᓄᑲᑉᐱᐊᓪᓗ ᐱᔭᕇᖅᑕᐅᔪᑦ 
ᐅᓂᒃᑳᓕᐅᖅᑕᐅᓪᓗᑎᑦ ᔫᓂᒥ 3, 2019, ᐃᒪᐃᑦᑑᓕᖅᑐᓂ  
231 ᐃᖅᑲᖅᑐᐃᕕᑎᒎᖅᑕᐅᖁᓪᓗᒋᑦ. 

ᓴᖅᑭᖅᑕᐅᓚᐅᖅᑎᓪᓗᒍ, ᓯᕗᓕᖅᑎᕐᔪᐊᖅ ᐅᖃᓚᐅᖅᑐᖅ 
ᐱᕙᓪᓕᐊᓂᖏᓐᓂ ᑲᓇᑕᒥ ᐱᒋᐊᕈᑎᓂᒃ ᐸᕐᓇᐅᑏᑦ. 
ᑕᒪᓐᓇ ᓯᕗᓪᓕᖅᐹᖑᓪᓗᓂ ᑲᒪᒋᔭᐅᒋᐊᓯᓚᐅᖅᑐᖅ 
ᐃᖅᑲᖅᑐᐃᕕᓕᕆᓂᕐᒃᑰᕐᓂᐊᕐᓗᓂ 1.1, ᐊᑐᓕᖁᔨᓪᓗᑎᒃ 
ᒐᕙᒪᑐᖃᒃᑯᓐᓂ, ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ, ᐅᑭᐅᖅᑕᖅᑑᓪᓗ 
ᐊᕕᑦᑐᖅᓯᒪᓂᖏᓐᓂ, ᐊᒻᒪᓗ ᓄᓇᖃᖅᑳᖅᑐᒥᓃᑦ ᒐᕙᒪᒃᑯᖏᓐᓂ 
ᐱᓕᕆᖃᑎᒌᓐᓂᐊᕐᓗᑎᑦ ᐊᖅᑮᔅᓱᐃᓗᑎᑦ ᑲᓇᑕᒥ 
ᐱᒋᐊᕈᑎᔅᓴᓂᒃ ᐸᕐᓇᐅᑎᓂᒃ. 

ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᖃᑎᖃᕐᓂᐊᕐᓂᕋᓕᓚᐅᖅᑐᑦ 
ᓄᓇᖃᖅᑳᖅᑐᒥᓂᕐᓂᑦ, ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ, 
ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂ ᐋᖅᑭᔅᓱᐃᓗᑎᑦ ᑲᓇᑕᒥ 
ᐱᒋᐊᕈᑎᔅᓴᓂ ᐸᕐᓇᐅᑎᓕᐅᕐᓗᑎᑦ ᐊᒻᒪᓗ ᐊᓯᔾᔩᕙᓪᓕᐊᓗᑎᒃ 
ᓄᖅᑲᖁᔨᓪᓗᑎᑦ ᐅᕕᓂᖃᑎᒋᓐᖏᑕᒥᒃᓂ ᐃᓚᐃᓐᓈᓂᕐᒥᑦ 
ᐊᒻᒪᓗ ᓂᖓᖅᑕᐅᖃᑦᑕᕐᓂᖏᓐᓂ ᓄᓇᖃᖅᑳᖅᑐᒥᓃᑦ  
ᐊᕐᓇᐃᑦ, ᓄᑲᑉᐱᐊᑦ, ᐊᒻᒪᓗ 2SLGBTQI ᐊᒻᒪᓗ ᐅᑯᐊ  
(Two-Spirit people). 

ᐊᒥᓱᑲᓪᓚᐃᑦ ᐱᓕᕆᖃᑎᒌᒻᒥᔪᑦᑕᐅ, ᒪᑯᐊ ᑐᑭᓯᒋᐊᕈᑎᓂᒃ 
ᐸᕐᓇᐅᑦᑎᐅᖃᑕᐅᔪᑦ, ᐃᑲᔪᖅᑐᐃᒐᔭᖅᑐᑦ ᐸᕐᓇᑦᑎᓪᓗᐊᑕᕐᓂᑦ 
ᐱᕙᓪᓕᐊᓕᖅᑎᓪᓗᒋᑦ ᑲᓇᑕᒥ ᐱᒋᐊᕈᑏᑦ ᐸᕐᓇᐅᑎᖏᑦ 
ᐊᑐᓕᖅᑎᑕᐅᓂᖏᓐᓂᓪᓗ.

ᖃᓄᐃᓕᖓᓂᐊᓕᕐᓂᖏᑦ ᑭᖑᓂᖓᓂ:
ᑐᑭᓯᒋᐊᕈᑎᓂᒃ ᐸᕐᓇᑦᑎᐅᖃᑕᐅᔪᑦ ᑲᑎᔾᔫᒥᖃᑦᑕᕐᓂᐊᖅᑐᑦ 
ᐅᖃᐅᓯᖃᖃᑦᑕᕐᓗᑎᑦ ᐊᔾᔨᒌᓐᖏᓐᓂᖏᓐᓂ ᓄᐊᑕᐅᓯᒪᔪᑦ. 
ᖃᕋᓴᐅᔭᒃᑯᑦ ᑲᑎᒪᖃᑎᒌᖃᑦᑕᕐᓂᐊᖅᑐᑦ. 

ᑲᑎᒪᒐᔪᓐᓂᖅᓴᐅᖃᑦᑕᕐᓂᐊᖅᑐᐃᖅᑲᐃ ᐱᕙᓪᓕᐊᓂᖏᓐᓂ ᑲᓇᑕᒥ 
ᐱᒋᐊᕈᑏᑦ ᐸᕐᓇᐅᑎᖏᑦ ᐊᑐᓕᖅᑎᑕᐅᕙᓪᓕᐊᓕᖅᑎᓪᓗᒋᑦ ᐊᒻᒪᓗ 
ᐱᓇᓱᐊᕈᓯᖅᑕᒫᑦ ᒪᕐᕉᓪᓘᓐᓃᒃ ᐊᓂᒍᕋᐃᑉᐸᑕ, ᐃᑲᕐᕋᐅᓗᐊᒐᓛᑦᑐᒥ 
ᑲᑎᒪᖃᑦᑕᕐᓗᑎᑦ. 

ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᖃᑦᑕᖅᑐᑦ ᑐᑭᓯᒋᐊᕈᑎᓂᒃ 
ᐸᕐᓇᐅᑦᑎᐅᑲᐃᓐᓇᖅᑐᖅ ᒪᑯᓂᖓ ᐃᓚᒌᓐᓄᒃ, ᐊᓐᓇᔅᓯᒪᔪᓄᑦ, 
ᐊᓯᖏᓐᓄᓪᓗ ᐸᕐᓇᑦᑎᓄᑦ, ᐱᓕᕆᔨᒻᒪᕆᓐᓄᑦ, ᑲᓇᑕᒥ 
ᓄᓇᖃᖅᑳᖅᑐᒥᓃᑦ ᑲᑐᔾᔨᖃᑎᒌᖏᓐᓄᑦ, ᓄᓇᖃᖅᑳᖅᑐᒥᓂᕐᓄᑦ 
ᐊᕐᓇᓂᑦ ᐊᒻᒪᓗ ᐊᓯᖏᓐᓂ ᑲᑐᔾᔨᔨᓂᒃ ᐱᖃᑕᐅᔪᓐᓇᕆᓪᓗᑎᑦ 
ᐱᖃᑕᐅᒋᐊᖃᖃᑦᑕᓂᖅᑲᑕ. 

ᓂᕆᐅᒋᔭᑦ ᖃᓄᐃᑦᑑᓂᐊᕐᒪᖔᑕ:
ᐸᕐᓇᑦᑎᓪᓗᐊᑕᖏᑦ ᑎᓕᓯᖃᑦᑕᕋᔭᖅᑐᑦ ᑕᐃᒃᑯᓂᖓ ᒥᑭᓂᖅᓴᓂᑦ 
ᐸᕐᓇᑦᑎᓂ ᕿᒥᕐᕈᖁᓪᓗᒋᓪᓗ ᐊᑐᓕᖁᔭᐅᔪᑦ. ᑐᑭᓯᒋᐊᕈᑎᓄᑦ 
ᐸᕐᓇᑦᑏᑦ ᒥᑭᓂᖅᓴᐃᑦ ᐱᑕᖃᕆᐊᖃᖅᑐᑦ ᐅᓂᒃᑳᕈᓐᓇᕐᓗᑎᓪᓗ 
ᐸᕐᓇᑎᓪᓗᐊᑕᕐᓄᑦ ᐳᖅᑐᓂᖅᓴᓄᑦ. 

ᐸᐅᑦᑑᑎᒃᑯᑦ ᐱᖃᑕᐅᓂᖏᓐᓂ ᑕᒪᑐᒧᖓ ᑲᔪᓯᑦᑎᐊᖁᓪᓗᒋᑦ 
ᐃᓄᓐᓅᖓᔪᓂᒃ ᑐᑭᓯᒋᐊᕈᑎᑕᖃᕆᐊᖃᕐᓂᖏᓐᓂ 
ᒪᓕᑦᑎᐊᖁᓪᓗᒋᓪᓗ ᑲᓇᑕᒥ ᐱᒋᐊᕈᑏᑦ ᐸᕐᓇᐅᑎᖏᑦ.

ᐸᐅᑦᑑᑎᒃᑯᑦ, ᐸᓖᓯᒃᑯᑦ ᐊᑦᑕᓇᖅᑕᐃᓕᒪᔪᓕᕆᔨᒃᑯᓪᓗ 
ᑲᓇᑕᒥ ᐸᕐᓇᑦᑎᖏᑦ 

ᐱᔾᔪᑎᖏᑦ: 
ᔮᓐᓄᐊᕆᒥ 2020, ᐸᐅᑦᑑᑎᒃᑯᑦ ᓴᖅᑮᓚᐅᖅᓯᔪᑦ 
ᖃᐅᔨᓴᐅᑎᒥᓂᕐᒥᓂᑦ ᐊᑎᓕᒻᒥ ᑕᐃᒪᐃᑦᑑᖃᑎᒌᑦ 
ᓂᖓᖅᑕᐅᖃᑦᑕᕐᓂᖏᑦ ᐃᓄᐃᑦ ᐊᕐᓇᑦ: ᕿᒥᕐᕈᔭᐅᓪᓗᑎᑦ 
ᐸᓖᓯᒃᑯᑦ ᐱᖁᔭᖏᑦ ᐃᓕᖅᑯᓯᕆᖃᑦᑕᖅᑕᖏᓪᓗ 
ᐃᓄᐃᑦ ᓄᓇᖓᓐᓂ. 

ᖃᐅᔨᓴᐅᑎᒥᓂᕐᓂᑦ ᐅᓂᒃᑰᑦ 15−ᓂᒃ ᓇᓗᓇᐃᔭᐃᓯᒪᔪᑦ 
ᐊᑐᓕᖁᔭᐅᔪᓂᒃ. ᐸᐅᑦᑑᑎᒃᑯᑦ ᐸᕐᓇᑦᑎᓂᒃ ᓴᖅᑮᓚᐅᖅᑐᑦ 
ᑎᒍᒥᐊᖅᑎᐅᖃᑕᐅᓂᐊᖅᑐᓂᑦ, ᐱᓗᐊᖅᑐᒥᑦ ᐸᓖᓯᒃᑯᓐᓂ  
ᐊᒻᒪᓗ ᑭᒃᑯᑐᐃᓐᓇᕐᓂᑦ ᐊᑦᑕᓇᖅᑕᐃᓕᒪᑎᑦᑎᓂᕐᒥᑦ ᑲᓇᑕᒥ.

ᑐᕌᒐᕆᓪᓗᐊᖅᑕᖏᑦ: 
ᑐᕌᖓᔪᑦ ᑖᒃᑯᐊ ᐸᕐᓇᑦᑏᑦ ᐊᑐᓕᖅᑎᑦᑎᓗᑎᑦ ᐅᓂᒃᑳᑦ 
ᐊᑐᓕᖁᔭᖏᓐᓂ ᕿᒥᕐᕈᖃᑦᑕᕐᓗᑎᓪᓗ ᐱᕙᓪᓕᐊᓂᖏᓐᓂ 
ᑕᒪᒃᑯᐊ ᐊᑐᐃᓐᓇᐅᑎᑕᐅᔪᓪᓗ ᐱᔭᐅᕙᑦᑐᑦ ᐸᓖᓯᒃᑯᓐᓂ 
ᐱᔨᑦᑎᕐᓂᖏᓐᓂ ᐃᓄᐃᑦ ᓄᓇᖓᓐᓂ.

ᖃᓄᐃᑦᑑᓯᒪᓂᖏᑦ:

ᑮᓇᐅᔭᖃᖅᑎᑕᐅᔪᑦ ᑭᒃᑯᑐᐃᓐᓇᕐᓂᑦ ᐊᑦᑕᓇᖅᑕᐃᓕᒪᑦᑎᓂᕐᒧᑦ 
ᑲᓇᑕᒥ, ᐸᐅᑦᑑᑎᒃᑯᑦ ᐅᓂᒃᑳᕐᓂᑦ ᓴᖅᑮᓚᐅᖅᑐᑦ 
ᔮᓐᓄᐊᕆᒥ 2020−ᒥ ᐸᓖᓯᒃᑯᑦ ᑭᐅᓂᕆᓚᐅᖅᑕᖏᓐᓂ 
ᑕᐃᒪᐃᓪᓗᐊᖃᑎᒌᑦᑐᑦ ᓂᖓᖅᑕᐅᖃᑦᑕᕐᓂᖏᓐᓂ ᐃᓄᐃᑦ 
ᓄᓇᖓᓐᓂ. ᐅᓂᒃᑳᖅ ᐅᖃᐅᓯᖃᖅᑐᓂ ᐃᓕᖅᑯᓯᐅᕙᑦᑐᓂᑦ 
ᐸᓖᓯᐅᑎᓪᓗᒋᑦ ᐅᕕᓂᖃᑎᒋᓐᖏᑕᒥᓂᒃ ᐱᑦᑎᐊᖏᓐᓂᖏᓐᓂ, 
ᑕᒪᒃᑯᐊ ᐊᑐᖅᑕᐅᖏᓐᓇᖃᑦᑕᕐᖓᑕ ᐸᓖᓯᒃᑯᓐᓂ ᓇᒥᓕᒫᑦ 
ᐃᓕᖅᑯᓯᐅᕙᑦᑐᑎᓪᓗ.  

ᒪᓕᑦᑐᒋᑦ ᐅᓂᒃᑳᑦ ᐊᑐᓕᖁᔭᐅᔪᓂᒃ, ᓯᕗᒧᐊᑉᐸᓪᓕᐊᓂᐊᖅᑲᑕ 
ᐊᓯᔾᔨᕐᓗᒋᑦ ᑭᓯᐊᓂ ᖃᓄᖅ ᐅᑭᐅᖅᑕᖅᑐᒥ 
ᐸᓖᓯᐅᓇᓱᖃᑦᑕᕐᒪᖔᑕ ᑲᒪᑎᓪᓗᒋᑦ ᖃᓄᐃᓐᓂᐅᖃᑦᑕᖅᑐᓂᒃ 

ᐊᒻᒪᓗ ᓲᖑᓇᓱᓪᓗᑎᓪᓗ ᓂᖓᖅᓯᕙᑦᑐᓂᒃ ᐃᓄᐃᑦ ᐊᓐᓇᑦᑐᓂᑦ 
ᐊᑐᖅᑕᐅᖃᑦᑕᖅᑐᓂᒃ, ᐊᒻᒪᓗ ᐊᔅᓱᕉᑕᐅᕙᑦᑐᓂᒃ ᑕᒪᒃᑯᓂᖓ 
ᐊᑦᑕᓇᖅᑕᐃᓕᒪᔪᒦᒋᐊᖃᖅᑎᓪᓗᒋᑦ ᐅᐊᑦᑎᔭᐅᑦᑎᐊᕐᓗᑎᓪᓗ 
ᓂᖓᖅᑕᐅᕋᑖᖅᑎᓪᓗᖏᑦ.

ᐊᖏᔪᖅᑳᒻᒪᕆᒃ ᐊᒫᓐᑕ ᔫᓐᔅ, ᐊᐅᓚᑦᑎᔨ, “V−ᒥᑦ” 
ᓇᓗᓇᐃᒃᑯᑎᓕᓐᓂᒃ (ᓄᓇᕗᑦ) ᐊᕐᕌᒍᑕᒫᖅᓯᐅᑎᑦᑎᓐᓂ 
ᑲᑎᒪᖃᑕᐅᓚᐅᖅᓯᒪᔪᖅ ᕕᕝᕗᐊᕆᒥ 2020−ᒥ. 
ᐊᕐᕌᒍᑕᒫᖅᓯᐅᑎᑦᑎᓐᓂ ᑲᑎᒪᓚᐅᖅᑎᓪᓗᒋᑦ ᐸᐅᑦᑑᑎᒃᑯᑦ  
ᐃᓚᖓ ᐃᖅᑲᓇᐃᔭᖅᑎ ᐅᖃᖃᑎᖃᕐᔫᒥᔭᒐᐃᓐᓇᖅᑐᖅ 
ᐊᖏᔪᖅᑳᒻᒪᕆᒻᒥᑦ ᐊᒫᓐᑕ ᔫᓐᔅᒥᓂᑦ.

ᔪᓚᐃᒥ 2020, ᐊᖏᔪᖅᑳᖅ ᕇᐱᑲ ᑯᑦᓗ ᐅᖄᓚᐅᑎᒃᑯᑦ 
ᑲᑎᒪᖃᑎᖃᑦᑎᐊᓚᐅᖅᑐᖅ ᐊᖏᔪᖅᑲᖓᓐᓂ ᐳᕋᓐᑕ ᓚᑭᒥᑦ 
ᐊᒻᒪᓗ ᒐᕙᒪᑐᖃᒃᑯᑦ ᒥᓂᔅᑕᖓᓐᓂ ᐊᑦᑕᓇᖅᑕᐃᓕᒪᔪᓕᕆᔨᒃᑯᓐᓂ, 
ᒥᓂᔅᑕ ᐱᐅᓪ ᐱᓕᐅ. 

ᐅᖄᓚᖃᑎᒌᑦᑎᓪᓗᒋᑦ, ᐊᖏᔪᖅᑳᖅ ᑯᑦᓗ ᐅᖃᐅᓯᖃᓚᐅᕐᖓᑦ 
ᑐᐊᕕᕐᓇᖅᑑᒋᐊᖓᓐᓂ ᐊᖏᖃᑎᒌᒍᑎᓂᒃ ᐋᖅᑮᒋᐊᖃᕐᓂᖏᓐᓄ, 
ᐸᐅᑦᑑᑎᒃᑯᑦ, ᐊᑦᑕᓇᖅᑕᐃᓕᒪᔪᓕᕆᔨᒃᑯᑦ, ᐸᓖᓯᒃᑯᓪᓗ 
ᐱᐅᓯᕚᓪᓕᑲᓐᓂᖁᓪᓗᒋᑦ ᐊᑦᑕᓇᐃᖅᑕᐅᓕᒪᔪᒦᒋᐊᖃᕐᓂᖏᓐᓂ 
ᐃᓅᓇᓱᐊᑦᑎᐊᕐᓗᑎᓪᓗ ᐃᓄᐃᑦ ᐊᕐᓇᐃᑦ ᓱᕈᓯᖏᓪᓗ.  
ᑖᒃᑯᐊ ᐃᑲᔪᖅᑐᐃᔪᐃᓐᓇᐅᓚᐅᖅᑐᑦ ᑕᒪᑐᒥᖓ. ᐊᖏᔪᖅᑳᖅ  
ᑯᑦᓗ ᑎᑎᕋᓚᐅᖅᑐᖅ ᓄᓇᕗᑦ ᒥᓂᔅᑕᖓᓐᓄ 
ᐃᖅᑲᖅᑐᐃᕕᓕᕆᓂᕐᒧᑦ, ᒥᓂᔅᑕ ᔩᓂ ᐃᕼᐊᓗᐊᒃ, ᐅᐱᒋᔪᒪᓪᓗᓂᐅᒃ 
ᐱᓕᕆᑲᐃᓐᓇᕐᓂᕐᓂᖓᓐᓂ ᑕᒪᑐᒥᖓ ᑎᒥᐅᔪᓂᒃ ᐊᔾᔨᐅᓐᖏᑦᑐᓂᑦ 
ᖃᓄᐃᒍᑎᐅᖃᑦᑕᖅᓯᒪᔪᓂᒃ ᐸᓖᓯᒃᑯᓐᓃᓐᖔᖅᑐᓂᒃ ᓄᓇᕗᒻᒥ. 

ᐊᖏᔪᖅᑳᖅ ᑯᑦᓗ ᐱᓕᕆᖃᑎᖃᕈᒪᓚᐅᖅᑐᖅ ᒥᓂᔅᑕ 
ᐃᕼᐊᓗᐊᕐᒥᑦ ᐃᖅᑲᓇᐃᔭᖃᑎᖏᓐᓂᓪᓗ, ᐃᑲᔫᑎᖃᕈᓐᓇᕐᖓᑦ. 
ᑎᑎᕋᖅᑐᓂᓗ ᐊᔾᔨᐸᓗᖓᓐᓂ ᒥᓂᔅᑕ ᐃᓕᓴᐱ ᓯᐅᑎᐊᐱᒃ, ᒥᓂᔅᑕ 
ᑲᒪᕙᑦᑐᖅ ᖃᓄᐃᓕᖓᓕᕐᓂᖏᓐᓂ ᐊᕐᓇᐃᑦ ᓄᓇᕗᒻᒥ.

ᐸᐅᑦᑑᑎᒃᑯᑦ ᐃᖅᑲᓇᐃᔭᖅᑎᖓ ᐅᖃᖃᑎᖃᐃᓐᓇᖃᑦᑕᖅᑐᖅ 
ᐸᓖᓯᒃᑯᓐᓂ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᐊᑦᑕᓇᖅᑕᐃᓕᒪᔪᓕᕆᔨᒃᑯᓐᓂ ᑲᓇᑕᒥ ᐱᓕᕆᔨᒥᑦ. 

ᖃᓄᐃᓕᖓᓂᐊᓕᕐᓂᖏᑦ ᑭᖑᓂᖓᓂ: 
ᐸᐅᑦᑑᑎᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐸᓖᓯᒃᑯᓐᓂ 
ᐊᑦᑕᓇᖅᑕᐃᓕᒪᔪᓕᕆᔨᒃᑯᓂᓪᓗ ᑲᓇᑕᒥ ᐱᓕᕆᔨᖏᓐᓂ 
ᐱᒋᐊᕈᑎᔅᓴᓂᒃ ᐸᕐᓇᐅᑎᓕᐅᕐᓗᑎᑦ ᒪᓕᓪᓗᒋᑦ  
ᐊᖏᕈᑕᐅᓯᒪᔪᑦ ᐱᓕᕆᐊᖑᔭᕆᐊᓖᑦ ᖃᖓᒃᑰᓂᖏᓐᓂᓪᓗ 
ᑲᔪᓯᒋᐊᖃᕐᓂᖏᓐᓂ ᐊᒻᒪᓗ ᐊᑐᓕᖅᑎᑕᐅᓗᑎᑦ ᐊᖏᕈᑕᐅᓯᒪᔪᑦ 
(MOU) ᒪᓕᓪᓗᒋᑦ. 

ᐸᐅᑦᑑᑎᒃᑯᑦ ᐱᓕᕆᖃᑎᖃᖃᑦᑕᕐᓂᐊᖅᑐᑦ ᐊᖏᔪᖅᑳᖓᓐᓂ 
ᓅᐸᓪᓛᑦ ᓛᐸᑐᐊᓪᓗ, ᐊᒻᒪᓗ ᓄᓇᑦᑎᐊᕐᒥ, ᑭᓪᓕᖏᓐᓂ 
ᓄᓇᑦᓯᐊᕗᒻᒥ ᐊᒻᒪᓗ ᐃᓅᕕᐊᓗᐃᑦ ᐊᕕᑦᑐᖅᓯᒪᓂᖏᓐᓂ. 

ᓂᕆᐅᒋᔭᑦ ᖃᓄᐃᑦᑑᓂᐊᕐᒪᖔᑕ:
ᐊᖏᕈᑎᒃ ᐱᔨᑦᑎᕈᑕᐅᓂᐊᖅᑐᖅ ᐋᖅᑭᓱᖅᓯᒪᑦᑎᐊᓪᓚᕆᓪᓗᓂ 
ᐸᕐᓇᐅᑎ ᐱᒋᐊᕈᑕᐅᒋᐊᓕᒃ ᐱᔭᕆᐊᑭᓐᓂᖅᓴᐅᒐᔭᖅᑐᓂᓗ 
ᓇᓗᓇᐃᑦᑎᐊᕐᓗᒋᑦ ᑐᕌᒐᐃᑦ, ᐊᒻᒪᓗ ᖃᔨᓴᖃᑦᑕᕐᓗᒋᑦ 
ᐱᕙᓪᓕᐊᕙᑦᑐᑦ ᐊᒻᒪᓗ ᑕᐃᒪᐃᓪᓗᐊᖅᑎᑕᐅᑎᖃᑦᑕᕐᓗᑎᑦ  
ᐊᕐᓇᑦ/ᐊᖑᑦ ᓂᖓᖅᑕᐅᖁᓇᒋᓪᓗ ᐃᓄᐃᑦ 
ᐊᕐᓇᐃᑦ ᓄᑲᑉᐱᐊᓪᓗ.  

ᐃᓚᒌᑦ ᓂᖓᖅᑕᐅᕙᑦᑐᑦ 
ᓄᓇᕗᒻᒥ ᐱᔪᓐᓇᖅᑎᑕᐅᓂᖏᑦ 
ᐃᖅᑲᖅᑐᐃᕕᓕᕆᓂᕐᒥᑦ: 
ᖃᐅᔨᓴᕐᓂᐅᔪᑦ 
ᐅᔾᔨᕈᓱᑉᐹᓪᓕᑎᑦᑎᓇᓱᐊᕐᓂᓪᓗ
ᐸᐅᑦᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᒻᒪᓗ ᒪᓕᒐᓕᕆᓂᕐᒧᑦ 
ᓴᓴᐃᔭᑎᒃᑯᑦ ᓄᓇᕗᒻᒥ ᐃᓕᓐᓂᐊᑎᑦᑎᕙᑦᑐᑦ ᐱᓕᕆᖃᑎᖃᖅᑐᑦ 
ᑕᒪᑐᒥᖓ ᐱᓕᕆᐊᒥᑦ ᐅᔾᔨᕈᓱᖅᐹᓪᓕᑎᑦᑎᑲᓐᓂᕋᓱᐊᖅᑐᑎᑦ 
ᐃᓚᒌᑦ ᓂᖓᖅᑕᐅᖃᑦᑕᕐᓂᖏᑦ – ᐱᓗᐊᖅᑐᒥᑦ ᑎᒍᔭᐅᓯᒪᔪᓂᒃ 
ᐊᐃᑉᐸᖏᑦ ᓂᖓᖅᓯᖃᑦᑕᖅᓯᒪᔪᑦ – ᐊᒻᒪᓗ ᒪᓕᒐᖅᑎᒍᑦ ᖃᓄᖅ 
ᐃᑲᔪᖅᑕᐅᔪᓐᓇᕐᓂᖏᓐᓂ ᑕᒪᒃᑯᓂᖓ ᓄᓇᕗᒻᒥ. 

ᑮᓇᐅᔭᖃᖅᑎᑕᐅᔪᑦ ᒪᓕᒐᓕᕆᓂᕐᒧᑦ ᑎᒥᐅᔪᒧᑦ ᐊᓐᑎᐅᕆᔪᒥ, 
ᑖᓐᓇ ᐱᓕᕆᐊᔅᓴᖅ ᒪᕐᕉᓕᖅᑲᖓᔪᖅ: ᖃᐅᔨᓴᖅᑐᓕᓂᕐᒧᑦ  
ᐊᒻᒪᓗ ᐅᔾᔨᕈᓱᑉᐹᓪᓕᑎᑦᑎᒐᓱᐊᕐᓂᕐᒧᑦ. ᐱᔭᕇᕋᔭᓐᖑᐊᖅᑕᕗᑦ 
ᑖᓐᓇ ᓯᕗᓪᓕᖅᐹᖅ ᐊᕝᕙᖓ 2021−ᒥ. 

ᑖᓐᓇ ᐱᓕᕆᐊᖅ ᑐᕌᖓᔪᖅ ᑲᒪᒐᓱᐊᖅᑐᑎᑦ 
ᐱᑕᖃᓐᖏᓗᐊᕐᓂᖓᓐᓄ ᖃᐅᔨᓴᕐᓂᐅᓯᒪᔪᓂᒃ 
ᐃᖅᑲᖅᑐᐃᕕᓕᕆᓂᕐᒥᑦ ᐱᓇᓱᐊᖃᑦᑕᖅᑐᓂᒃ 
ᐊᐳᖅᑕᕈᑎᖃᖃᑦᑕᕐᖓᑕ ᒪᑯᐊ ᐃᓚᒌᑦ ᓂᖓᖅᑕᐅᔪᑦ 

ᐱᓪᓗᒋᑦ ᐊᒻᒪᓗ ᐃᓚᒌᑦ ᓂᖓᖅᑕᐅᑦᑕᐃᓕᒪᓂᕐᒧᑦ ᐱᖁᔭᖅ 
(FAIA) ᐱᔭᐅᒋᐊᓕᓐᓂᒃ ᒪᓕᑦᑎᐊᕋᓗᐊᕐᒪᖔᖅ ᐊᓐᓇᔅᓯᒪᔪᓂᒃ 
ᑎᒍᔭᐅᓯᒪᔪᓂᒃ ᐊᐃᑉᐸᖏᓐᓂ ᓂᖓᖅᑕᐅᓂᑰᓪᓗᑎᑦ. 

ᐸᐅᑦᑑᑎᒃᑯᑦ ᐊᒻᒪᓗ ᒪᓕᒐᓕᕆᔨᔅᓴᐅᓂᕐᒧᑦ ᐃᓕᓐᓂᐊᕈᑎᒃ 
ᓄᓇᕗᒻᒥ ᐊᐱᖅᓱᖃᑦᑕᖅᓯᒪᒻᒪᑕ ᑕᑯᓐᓇᖅᑐᑎᑦ ᐃᓄᓐᓂᑦ ᐊᕐᓇᓂᑦ 
ᐊᑐᖅᓯᒪᔪᓂᒃ ᑕᒪᒃᑯᓂᖓ ᐱᔨᑦᑎᖃᑦᑕᖅᑐᓂᓪᓗ ᕿᑭᖅᑖᓘᑉ 
ᓂᒋᐊᓄᑦ/ᕿᑭᖅᑖᓗᒃ, ᕿᑎᕐᒥᐅᑦ ᑭᕙᓪᓕᕐᓗ. 

ᑲᑐᔾᔨᓚᐅᖅᓯᒪᔪᒍᑦ ᖃᐅᔨᓴᐅᑎᒥᓂᕐᓂᑦ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᖅᑐᐃᕕᓕᕆᔨᒃᑯᖏᓐᓄ ᐊᒻᒪᓗ ᐱᔨᑦᑎᕋᖅᐸᑦᑐᓄᑦ ᐊᒻᒪᓗ 
ᑎᒍᒥᐊᖅᑎᐅᖃᑕᐅᔪᓄᑦ, ᒪᑯᓂᖓᓗ:

 • ᓄᓇᓕᓐᓂᑦ ᐃᖅᑲᖅᑐᐃᔨᕋᓛᓄᑦ ᐃᖅᑲᓇᐃᔭᖅᑎᒥᑦ;
 • ᐃᓚᒌᑦ ᐱᔨᑦᑎᕋᖅᑎᖏᑦ;
 • ᐸᓖᓯᒃᑯᑦ;
 • ᐃᓱᒪᓕᕆᔨᒃᑯᑦ ᐃᖅᑲᓇᐃᔭᖅᑎᖓ; ᐊᒻᒪᓗ
 • ᐊᔾᔨᒌᓐᖏᑦᑐᓪᓗ ᐊᓯᖏᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᓃᑦᑐᑦ.

ᓇᓗᓇᐃᔭᑦᑎᐊᕐᓗᒋᑦ ᑲᑎᒪᓂᐅᔪᑦ ᐅᓂᒃᑳᖃᑦᑕᓚᐅᖅᑐᑦ 
ᖃᓄᑎᒋ ᐊᑑᑎᖃᕐᒪᖔᑕ ᒪᓕᒐᕐᔪᐊᑦ, ᐊᒻᒪᓗ ᐊᑐᓕᖁᔭᐅᓯᒪᔪᑦ 
ᓴᓐᖓᑎᒃᑲᓐᓂᕆᐊᖃᖅᑐᑎᑦ. ᑕᒪᒃᑯᐊ ᖃᐅᔨᔭᕗᑦ ᑲᑐᑎᓪᓗᑎᒍᑦ 
ᐊᕐᓇᓄᑦ ᐃᓚᒋᔭᐅᓚᐅᖅᑐᓄᑦ ᐊᐱᖅᓱᖅᑕᐅᔪᖃᖅᑎᓪᓗᒍ 
ᑕᐃᒫᑦᑎᐊᖑᓐᓂᕋᓗᐊᕐᒪᖔᑕ ᓇᓗᓇᐃᕋᓱᐊᖅᑐᑎᒍ 
ᐱᔭᕇᖅᓯᒪᓕᖅᑎᓪᓗᒋᑦ. 

ᐋᖅᑭᔅᓱᐃᓚᐅᕐᒥᔪᒍᑦ ᓈᒪᔪᓂᒃ 
ᑭᒃᑯᑐᐃᓐᓇᕐᓄᑦ ᐅᔾᔨᕈᓱᑦᑎᑦᑎᒐᓱᐊᕐᓂᕐᒧᑦ 
ᓴᓐᖓᑎᒃᑲᓐᓂᕋᓱᐊᖅᑐᑎᓪᓗᒍ ᓄᓇᕗᒻᒥᐅᑦ 
ᐃᓕᖅᓯᖁᓪᓗᒋᑦ ᓂᖓᖅᑕᐅᖃᑦᑕᖅᑐᓂᑦ 
ᑐᑭᓯᑎᒃᑲᓐᓂᕋᓱᐊᖅᑐᑎᒍᓪᓗ ᑕᒪᒃᑯᓂᖓ 
FAIA ᒪᓕᒐᕐᔪᐊᖏᓐᓂ ᐊᓯᖏᓐᓂᓪᓗ 
ᒪᓕᒐᕐᓂᑦ ᓂᕈᐊᕋᔅᓴᐅᔪᓂᒃ.
ᖃᐅᔨᓴᕐᓂᐅᓚᐅᖅᑐᓂᒃ ᐊᑦᑐᐃᓂᖃᕐᓂᐊᖅᑐᖅ 
ᐅᔾᔨᕈᓱᖅᐹᓪᓕᑎᑦᑎᑲᓐᓂᕐᓗᑎᑦ ᐊᒻᒪᓗ ᐃᓱᒪᒋᔭᐅᓂᖏᑦ 
FAIA ᓄᓇᕗᒻᒥ, ᐃᖅᑲᖅᑐᐃᕕᓕᕆᓂᒃᑯᓪᓗ ᐊᐳᖅᑕᕈᑕᐅᕙᑦᑐᑦ 
ᐊᓐᓇᔅᓯᒪᔪᓂᒃ ᐃᓚᒌᓐᓂᒃ ᓂᖓᖅᑕᐅᓯᒪᔪᓂᒃ 
ᐃᑲᔪᖅᑕᐅᔪᓐᓇᕐᓗᑎᑦ. 

ᑭᒃᑯᑐᐃᓐᓇᕐᓂᑦ ᐅᔾᔨᕈᓱᖅᐹᓪᓕᑎᑦᑎᓇᓱᐊᕐᓂᖅ ᓄᓇᓕᓐᓂ 
ᐱᔨᑦᑎᕋᖅᑎᓂᓪᓗ. ᑲᑎᒪᖃᑦᑕᕐᓗᑎᑦ, ᑕᕐᕆᔮᒃᑯᑦ, ᐊᑭᓐᓇᕐᒥᐅᑕᒃᑯᑦ, 
ᐅᖄᓚᐅᑎᕋᓛᒃᑯᑦ ᑕᑯᔅᓴᐅᔪᓐᓇᕐᓗᑎᑦ, ᑐᑭᓯᔭᕐᓂᕐᓗᑎᑦ, 

ᓈᓴᐅᑎᒃᑯᑦ ᐊᐱᖅᓱᑎᑦᑎᓗᑎᑦ, ᕿᒥᕐᕈᐊᖅᑕᐅᒍᔪᑦᑐᑯᓪᓗ 
ᑕᑯᔅᓴᐅᑎᑦᑎᖃᑦᑕᕐᓗᑎᑦ.

ᖃᐅᔨᓴᕈᒫᖅᑐᑦ ᑲᑐᔾᔨᓗᑕᓗ ᐅᑭᐊᔅᓵᖑᓂᐊᖅᑐᒥᑦ. ᓂᕆᐅᑦᑐᒍᑦ 
ᖃᐅᔨᓴᕐᓂᕐᒧᑦ ᐅᓂᒃᑳᕐᓂᑦ ᐊᑐᐃᓐᓇᖅᑕᖃᕈᒫᕐᖓᑦ 
ᑭᖑᓂᑦᑎᐊᖓᓐᓂ. ᑐᑭᓯᔭᕐᓂᖅᑐᒥᓪᓗ ᐅᖃᐅᓯᒃᑯᑦ ᓇᐃᑦᑐᒥᑦ 
ᐱᑕᖃᕋᔭᕐᒥᔪᖅ, ᓱᓕᔪᓂᓪᓗ ᑎᑎᕋᖅᓯᒪᔪᓂᒃ ᖃᓪᓗᓈᑎᑐᑦ, 
ᐃᓄᑦᑎᑐᑦ ᐅᐃᕕᑎᑐᓪᓗ ᖃᐅᔨᓴᖅᑎᓪᓗᑕ ᐱᖃᑕᐅᓚᐅᖅᑐᓄᓪᓗ 
ᑐᓂᓗᒋᑦ ᐊᒻᒪᓗ ᑎᒍᒥᐊᖅᑎᐅᖃᑕᐅᓚᐅᖅᑐᓂᒃ. 

ᓴᖅᑭᕈᒫᓐᖑᐊᖅᑕᕗᑦ ᑭᒃᑯᐃᓐᓇᕐᓄᑦ ᐅᔾᔨᕈᓱᑦᑎᑦᑎᓂᕐᒥᑦ 
ᐅᑭᐅᖅ 2021−ᒥ. 

ᐅᔾᔨᕈᓱᑦᑎᑦᑎᑲᓐᓂᕋᓱᓛᖅᑐᒍᑦ ᒪᑯᑎᒎᓇ ᐸᐃᑉᐹᖅᒍᑦ 
ᐱᕙᓪᓕᐊᔪᒃᑯᑦ, ᑕᕐᕆᔮᑎᒍᑦ, ᐊᑭᓐᓇᕐᒦᑦᑐᓂᑦ, ᐅᖄᓚᐅᑎᕋᓛᒃᑯᑦ 
ᑕᑯᔅᓴᐅᔪᓐᓇᖅᑐᓂᑦ, ᓈᓴᐅᑎᒃᑯᑦ ᐊᒻᒪᓗ ᕿᒥᕐᕈᔭᐅᒐᔪᑦᑐᒃᑯᑦ 
ᑕᑯᔅᓴᐅᑎᑦᑐᓗᑕ, ᐃᓕᓐᓂᐊᑎᑦᑎᓗᑕᓗ ᑲᑎᒪᓂᒃᑯᑦ, 
ᑕᕐᕆᔭᕐᕕᒻᒥᓪᓗ ᑕᕐᕆᔭᖅᑎᑦᑎᓗᑕ (ᐃᖃᓗᓐᓂ) ᐊᓯᖏᓐᓂᓪᓗ 
ᑐᑭᓯᔭᕐᓂᖅᑐᓂᑦ ᐅᖃᐅᓯᒃᑯᑦ ᐊᑐᕐᓗᑕ, ᒪᓕᑦᑐᑦ ᖃᓄᖅ 
ᑐᓴᖅᑎᑦᑎᓂᐊᕐᓂᑎᓐᓂ ᖃᐅᔨᓴᕐᓂᐅᓚᐅᖅᑐᓂᒃ. 

ᓄᓇᖃᖅᑳᖅᑐᒥᓃᑦ 
ᑐᑭᒧᐊᑦᑎᖓ 
ᐱᓕᕆᖃᑎᖃᖃᑦᑕᖅᑐᓪᓗ:  
ᐃᓄᓕᕆᓂᖅ ᐱᕙᓪᓕᐊᔪᓕᕆᔨᒃᑯᓪᓗ 
ᐱᖁᔭᖏᑦ ᐅᓪᓗᒥᓕᓴᐃᑦ
ᐸᐅᑦᑑᑎᒃᑯᑦ ᐱᕙᓪᓕᐊᖏᓐᓇᕐᓂᐊᖅᑐᑦ 
ᐱᓕᕆᖃᑎᖃᕐᓂᖅᓴᐅᓗᑎᓪᓗ ᐱᖁᔭᓕᕆᓂᕐᒥᑦ 
ᑎᒍᓯᕙᓪᓕᐊᓂᕐᒥᓪᓗ ᐊᒻᒪᓗ ᐃᓄᓕᕆᓂᕐᒥᑦ ᐱᕙᓪᓕᐊᓗᑎᑦ 
ᑲᓇᑕᒥ (ESDC). ᑖᒃᑯᐊ ESDC ᐊᖏᔪᐊᓘᒻᒪᑕ ᒐᕙᒪᒃᑯᓐᓂ, 
ᐃᓚᖏᑦ 2,800−ᓂᒃ ᐃᖅᑲᓇᐃᔭᖅᑎᓖᑦ ᓴᓐᖏᔪᐊᓗᓐᓂ  
ᐊᒻᒪᓗ ᓯᕗᒃᑲᑕᖅᑕᐅᓗᑎᑦ ᑎᓴᒪᓄᑦ ᒥᓂᔅᓴᑕᓄᑦ. 

ᑕᐃᒪᐃᓛᒃ, ESDC ᐱᐅᓯᕚᓪᓕᑎᑦᑎᒐᓱᐊᕐᖓᑦ ᐃᓅᓯᕐᓂᑦ 
ᐱᐅᓂᖅᓴᓂᑦ ᐃᓅᓱᖃᕐᓗᑎᑦ ᑲᓇᑕᒥᐅᑕᓕᒫᑦ. ᔪᓚᐃᒥ 
2020−ᒥ ᓇᓪᓕᐅᓂᖅᓯᐅᓚᐅᖅᑐᑦ ᐸᐅᑦᑑᑎᒃᑯᑦ ᑲᑐᔾᔨᓪᓗᑎᑦ 
ᐱᓕᕆᖃᑎᖃᖅᓯᒪᔪᑦ ᐊᑐᐊᒐᕐᓂᑦ ᐊᖏᕈᑎᑎᒍᑦ (EPA) 
ᑖᔅᓱᒥᖓ ESDC−ᒥᑦ.

ᑖᓐᓇ ᐊᖏᕈᑎᒃ ᐱᓕᕆᖃᑎᒌᒃᑲᓐᓂᕈᓐᓇᖅᓯᓚᐅᖅᑐᒍᑦ 
ᑖᒃᑯᓂᖓ ESDC−ᓂᑦ ᓯᕗᓪᓕᖅᐸᐅᑎᒋᐊᖃᖅᑕᑎᓐᓂ 
ᐊᒻᒪᓗ ᐱᓕᕆᐊᖑᔭᕆᐊᓕᓐᓂᒃ ᐃᓅᓇᓱᐊᑦᑎᐊᕐᓂᒨᖓᔪᓂᒃ 
ᐊᑦᑕᓇᖅᑐᒦᖁᓇᒋᓪᓗ ᐃᓄᐃᑦ ᐊᕐᓇᐃᑦ, ᓱᕈᓲᑦ ᐃᓚᒌᓪᓗ. 

ᖃᐅᔨᒪᔭᐅᒋᐊᓕᒃ, ᐸᐅᑦᑑᑎᒃᑯᑦ ᑕᑯᓐᓇᕐᖓᑕ ᒪᑯᓂᖓ  
ᐱᖁᔭᕐᓂᑦ, ᐃᑲᔫᑎᓂᒃ ᐱᔨᑦᑎᕋᐅᑎᓂᓪᓗ: 

 • ᓯᕗᓂᖓᓐᓂ ᐃᓕᓐᓂᐊᖅᓯᒪᔮᖅᑕᐅᑎᒋᓗᑎᑦ 
ᓱᕈᓯᕐᓂᓪᓗ ᐱᓯᒪᑦᑎᒍᓐᓇᓂᕐᒥᑦ;

 • ᐱᓕᒻᒪᖅᓴᖅᑕᐅᖃᑦᑕᕐᓗᑎᑦ;
 • ᐃᓯᕈᓐᓇᖅᑎᑕᐅᑦᑎᐊᕐᓗᑎᑦ ᑲᓇᑕᒥᐅᑦ 
ᑎᒥᒥᑎᒍᑦ ᐊᔪᕈᑎᓕᓐᓂᒃ; ᐊᒻᒪᓗ

 • ᐊᔪᖅᓴᖅᑕᐃᓕᒪᑎᑦᑎᑲᓐᓂᕋᓱᐊᕐᓂᖅ, ᐱᖃᓯᐅᑎᓪᓗᒋᑦ 
ᓂᕿᔅᓴᖃᑦᑎᐊᕐᓂᖅ ᐊᖏᕐᕋᖃᓐᖏᑎᑦᑎᑦᑕᐃᓕᒪᓂᕐᓗ

ᑖᓐᓇ ᒪᑐᐃᖅᓯᕗᖅ ᐊᕐᕌᒍᒥ ᐱᓕᕆᒃᑲᓐᓂᕋᓱᐊᕐᓗᑎᑦ 
ᐱᓕᕆᖃᑎᒌᑦ ᑲᔪᓯᑦᑎᐊᖁᓪᓗᒋᑦ, ᓇᓗᓇᓐᖏᒻᒪᑦ 
ᐱᕙᓪᓕᐊᒋᐊᖃᕐᖓ ᑕᒪᒃᑯᐊ ᐊᔾᔨᒌᓐᖏᑦᑐᑦ ESDC 
ᐱᓕᕆᐊᖏᑦ ᐸᐅᑦᑑᑎᒃᑯᓐᓂ. 

ᖃᐅᔨᓴᕈᑎᔅᓴᓂᑦ ᑎᑎᕋᓚᐅᖅᑐᑦ ᐅᖃᐅᓯᒥᐅᓂᐊᖅᑐᓂᒃ 
ᐊᑐᖅᑕᐅᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᓗᓂ 
ᐱᖅᑯᓯᓕᕆᓂᕐᒨᖓᔪᓂᒃ ᖃᐅᔨᓴᐅᑎᓂᒃ. ᐱᐅᓂᖅᐹᖑᓇᓱᐊᖅᑐᒃᑯᑦ 
(evergreen) ᐱᓕᕆᐊᔅᓴᐃᑦ ᐅᖓᕙᕆᐊᖅᑕᐅᓪᓗᑎᑦ 
ᕿᓚᒥᒧᑦ−, ᐊᑯᓐᓈᕿᔪᒧᑦ ᕿᓚᒥᐅᓗᐊᓐᖏᑦᑐᖅ, ᐊᑯᓂᒧᓪᓗ 
ᐱᓕᕆᐊᖑᒌᖅᑎᓪᓗᒋᑦ ᖃᖓᒃᑯᓪᓗ ᓯᕗᓪᓕᖅᐸᐅᔾᔭᐅᒋᐊᓕᓐᓂᒃ 
ᓇᓗᓇᐃᖅᑕᐅᓗᑎᑦ ᐱᒋᐊᕈᑎᓃᑦᑐᓂᒃ.

ᑕᑯᓯᒪᒐᑦᑕ ᐃᓚᓕᐅᔾᔭᐅᓂᖅᓴᐅᕙᓪ–
ᓕᐊᓯᒪᓕᖅᑎᓪᓗᒋᑦ ᐃᓄᐃᑦ 
ᐊᕐᓇᐃᑦ ᐃᓱᒪᒋᔭᓂ ᐊᑑᑎᓕᓐᓂᒃ 
ᐱᖁᔭᕐᓂᑦ, ᐃᓱᒪᓕᐅᕈᑎᓕᐅᓂᕐᒥᑦ 
ᐊᒻᒪᓗ ᐱᔭᕇᕐᓂᖏᓐᓂ. 
ᐸᐅᑦᑑᑎᒃᑯᑦ ᐱᖃᓯᐅᔾᔭᐅᓪᓗᑎᒃ 
ᐸᕐᓇᑦᑎᓂᒃ, ᐅᖃᐅᔾᔨᒋᐊᖅᑎᓂᑦ 
ᑲᑎᒪᔨᓛᕐᓂᑦ, ᐱᕙᓪᓕᐊᓂᖏᓐᓂ, 
ᑐᓂᐅᖅᑲᖅᑕᐅᓂᐊᕐᓂᖏᓐᓂ 
ᐱᕕᖃᖅᑎᑕᐅᒻᒪᑕ ᐊᐅᓚᑦᑎᓂᕐᒥᑦ  
ᐅᕝᕙᓘᓐᓃᑦ ᐃᖅᑲᖅᑐᐃᕕᓕᕆᓂᑦ–
ᑎᒍᑦ ᑲᑎᒪᔨᕋᓛᓂᑦ.
Tᑕᕝᕙᓂ ᐊᕐᕌᒍᒥ, ᐊᓪᓚᕕᓕᕆᓂᕐᒥᑦ ᐊᔅᓱᕈᓇᖃᑦᑕᖅᑐᓂᒃ 
ᐊᒥᓲᓂᖅᓴᐅᓚᐅᕋᓗᐊᖅᑐᑎᑦ ᒥᑭᓪᓕᕚᓪᓕᖅᓯᒪᔪᑦ ᐱᔭᔅᓴᑦ. ᓲᕐᓗ, 
ᓄᓇᖃᖅᑳᖅᑐᒥᓂᕐᓂᑦ ᑐᑭᒧᐊᑦᑎᑦᑎᔨ ᐱᓕᕆᖃᑎᖃᖃᑦᑕᖅᑐᓪᓗ 
(ICED) ᐃᖅᑲᓇᐃᔭᖅᑎᑖᖅᑐᑎᓪᓗᒋᑦ ᐃᑲᔪᖃᑦᑕᕐᖓᑕ ᑲᓇᑕᒥ 
ᑲᑎᒪᔨᐅᓂᐊᖅᑐᓂᓪᓗ. 

ᑕᒪᓐᓇ ᐃᓚᓕᐅᔾᔨᓯᒪᒻᒪᑦ ᐊᑐᓕᖅᑎᑦᑎᒋᐊᖃᕐᓂᕐᒥᑦ 
ᐱᓕᕆᐊᓂᒃ ᐊᒻᒪᓗ ᐊᑐᖅᑕᐅᒋᐊᖃᕐᓂᖏᓐᓂ ᐊᒻᒪᓗ 
ᑎᒃᑯᐊᖅᓯᔭᕆᐊᖃᕐᓂᖏᓐᓂ ᑲᑎᒪᔨᐅᓂᐊᖅᑐᓂᑦ 
ᐱᕕᖃᖅᑎᒋᐊᖃᕋᑦᑎᒍ. 

ᒫᓐᓇᓕ, ᐊᑐᖅᑕᖁᐅᕙᓕᖅᑐᑦ ᑭᔾᔪᓯᖃᑦᑕᐅᑎᒋᓪᓗᑎᑦ 
ᐋᖅᑭᓱᖅᓯᒪᓪᓗᑎᓪᓗ ᑕᑕᑎᕆᐊᓖᑦ ᐱᔭᕆᐊᑭᒐᓱᐊᖅᑐᑎᑦ 
ᑕᖅᑭᑕᒫᑦ ᓂᐱᓕᐅᖅᓯᒪᔪᓂᒃ ᐅᓂᒃᑳᓕᐅᖅᓯᒪᓪᓗᑎᑦ, ᑖᒃᑯᐊᓗ 
ICED−ᑯᑦ ᓇᓗᓇᐃᖅᓯᕙᑦᑐᑎᑦ ᖃᐅᔨᒪᔭᐅᒋᐊᓕᓐᓂᒃ 
ᑲᔪᓯᓯᒪᔪᓂᓪᓗ ᐱᓕᕆᐊᖑᔪᓂᒃ ᐊᒻᒪᓗ ᑲᒪᒋᔭᕆᐊᖃᖅᑐᓂᒃ 
ᑕᑎᒋᔭᐅᒋᐊᖃᕐᓂᖏᓐᓂ.

ᐸᐅᑦᑑᑎᒃᑯᑦ ᓴᓂᕐᕙᐃᓚᐅᖅᑐᑦ ᑮᓇᐅᔭᓂᒃ 
ᐃᑲᔪᖅᑐᐃᔾᔪᑕᐅᓂᐊᖅᑐᓂᑦ ᐱᕙᓪᓕᐊᓂᖏᓐᓂ ᐃᓄᓐᓄᑦ 
ᑐᕌᖓᔪᓂᒃ ᐊᕐᓇᑦ/ᐊᖑᑦ ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᕐᒧᑦ 
ᖃᐅᔨᓴᕐᓂᖏᓐᓂ (GBA+) ᐊᑐᐊᕈᑎᐅᓂᐊᖅᑐᓂᒃ. 

ᐱᔭᕇᖅᓯᒪᓕᖅᑲᑕ, ᑕᒪᒃᑯᐊ ᐊᑐᐊᕈᑏᑦ ᐱᕙᓪᓕᐊᒍᑕᐅᒐᔭᖅᑐᖅ, 
ᐊᑐᓕᖅᑎᑦᑎᓗᑎᓪᓗ ᖃᐅᔨᓴᕈᓐᓇᕐᓗᑎᓪᓗ ESDC ᐱᖁᔭᖏᓐᓂ, 
ᐃᑲᔫᑎᖏᓐᓂ, ᐱᔨᑦᑎᕋᐅᑎᖏᓐᓂᓪᓗ, ᒪᓕᑦᑎᐊᕋᓗᐊᕐᒪᖔᑕ 
ᐱᔪᓐᓇᐅᑎᓂᒃ, ᐱᔭᐅᒋᐊᓕᓐᓂᒃ ᐊᒻᒪᓗ ᓯᕗᓪᓕᖅᐸᐅᑎᒋᐊᓕᓐᓂᒃ 
ᐃᓄᓐᓂᑦ ᐊᕐᓇᓂᑦ, ᓱᕈᓯᕐᓂᑦ ᐃᓚᒌᓐᓂᓪᓗ. 

ᑕᒪᓐᓇ ᐱᓕᕆᐊᖑᔪᖅ ᓴᖅᑭᓛᖅᑐᖅ ᐅᑭᐊᔅᓵᒥ 
ᐅᑭᐅᖅᐸᓪᓕᐊᓕᖅᑎᓪᓗᒍᓗ, ᑐᕌᒐᖏᑦ ᓴᖅᑮᔪᒪᓪᓗᑎᑦ 
ᐱᓕᕆᐊᔅᓴᐅᔪᒫᖅᑐᓂᒃ ᓇᓗᓇᐃᑦᑕᐅᑦᑎᐊᕐᓗᑎᑦ  
ᓇᓗᓇᐃᒃᑯᑎᖏᑦ ᐊᕐᕌᒎᑉ ᓄᓐᖑᐊᓂ.

ᐱᓕᕆᖃᑎᖃᖅᐸᒻᒥᒐᑦᑕ ᐃᓄᐃᑦ ᑕᐱᕇᑦ ᑲᓇᑕᒥ (ITK), 
ᐱᓗᐊᖅᑐᒥᑦ ᐱᓕᕆᖃᑎᖃᕐᓗᑎᑦ ᐃᓄᐃᑦ ᒐᕙᒪᑐᖃᒃᑯᓐᓂ 
ᐱᓕᕆᖃᑎᖃᕐᓂᖏᓐᓂ ᑲᑎᒪᔨᕋᓛᓂᑦ, ᐃᓄᐃᑦ 
ᐸᐃᕆᕕᓕᕆᔨᖏᑦ ᐸᕐᓇᑦᑎᖏᑦ, ᑲᓇᑕᒥ ᐃᓄᐃᑦ ᓂᕿᓂᑦ 
ᓴᓂᕐᕙᐃᕙᑦᑐᑦ ᐸᕐᓇᑦᑎᖏᑦ, ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ 
ᐃᓕᓐᓂᐊᖅᑐᓕᕆᓂᕐᒥᑦ, ᑲᓇᑕᒥ ᐃᓄᐃᑦ  
ᐃᓪᓗᓕᕆᓂᕐᒧᑦ ᐸᕐᓇᑦᑎᖏᑦ ᐊᒻᒪᓗ ᐃᓄᐃᑦ  
ᓱᕈᓯᓂᓕᕆᓂᕐᒥᑦ ᒪᓕᒐᕐᔪᐊᖏᑕ ᐸᕐᓇᑦᑎᖏᑦ.

ᐳᕝᕕᕆᓂᖅ (COVID-19)
ᐸᐅᑦᑑᑎᒃᑯᑦ ᓱᓕ ᐱᓕᕆᖃᑎᖃᐃᓐᓇᖅᑐᑦ ᐊᔾᔨᒌᓐᖏᑦᑐᓂᒃ 
ᒐᕙᒪᑐᖃᒃᑯᓐᓃᑦᑐᓂᑦ, ᐱᓕᕆᔨᓂᒃ ᐊᒻᒪᓗ ᐸᕐᓇᑦᑎᓂᒃ  
ᐃᓄᐃᑦ ᐊᕐᓇᐃᑦ ᒐᕙᒪᑐᖃᒃᑯᓐᓃᓐᖔᖅᑐᓂᑦ ᐱᔪᓐᓇᖃᑕᐅᓗᑎᑦ 
ᑮᓇᐅᔭᓂᒃ ᐃᑲᔪᖅᑐᐃᔾᔪᑎᓂᒃ ᓂᕿᔅᓴᖃᑦᑎᐊᕐᓂᕐᒧᑦ, 
ᐊᖏᕐᕋᖃᓐᖏᑦᑐᓄᑦ, ᕿᒫᕕᓐᓄᑦ ᓄᓇᓕᐸᐅᔭᓐᓃᑦᑐᓂᒃ,  
ᐊᒻᒪᓗ ᓇᒻᒥᓂᖃᖅᑐᑦ ᐃᓄᐃᑦ ᐊᕐᓇᐃᑦ.

ᑐᔅᓯᕋᐅᑎᒥᑦ ᑐᓂᓯᓚᐅᕐᒥᔪᒍᑦ ᓄᓇᖃᖅᑳᖅᑐᒥᓂᕐᓂᑦ 
ᐱᔨᑦᑎᕋᐅᑎᓂᒃ ᑲᓇᑕᒥ (ISC) ᐱᔭᕇᕈᒪᓪᓗᑎᒍ ᖃᐅᓴᕐᓂᐅᔪᑦ 
ᐱᖁᔭᐃᓪᓗ ᖃᓄᐃᓕᖓᓂᖏᑦ ᐱᐅᓯᕚᓪᓕᖁᓪᓗᒋᑦ 
ᒪᑭᒪᔾᔪᑎᖃᒃᑲᓐᓂᕋᓱᐊᕐᓂᕐᒧᑦ ᐃᓄᓐᓂᑦ ᐊᕐᓇᓂᑦ ᓇᒻᒥᓂᖃᖅᑐᓄᑦ.

ᓴᖅᑭᐸᓪᓕᐊᓂᖏᑦ
ᑲᑎᖃᑎᒌᓐᓇᖃᑦᑕᕐᓂᐊᖅᑕᕗᑦ ᐱᓕᕆᖃᑎᕗᑦ ᐃᓗᐊᓂ ESDC, 
ᑕᑯᓐᓇᕐᓗᑕ ᓯᕗᓪᓕᖅᐸᐅᑎᒋᐊᓕᑦᑎᓐᓂ:

 • ᐃᓄᓐᓄᑦ ᑐᕌᖓᔪᓂᒃ ᐊᕐᓇᑦ/ᐊᖑᑦ ᑕᑯᓐᓇᖅᑕᐅᓂᖏᑦ;
 • ᐃᖅᑲᓇᐃᔭᖅᑐᓕᕆᓂᖅ; 
 • ᐃᓕᓐᓂᐊᑲᓐᓂᕐᓂᖅ; 
 • ᒪᑭᒪᔾᔪᑎᔅᓴᓂᑦ ᒪᓂᒪᔾᔪᑎᖃᕐᓗᑎᑦ; ᐊᒻᒪᓗ 
 • ᓂᕿᖃᑦᑎᐊᕈᓐᓇᕐᓂᖏᑦ ᐊᑦᑕᓇᓐᖏᑦᑐᓂᓪᓗ ᐃᓪᓗᖃᕐᓗᑎᑦ 
ᐃᓄᐃᑦ ᐊᕐᓇᐃᑦ ᓱᕈᓯᖏᓪᓗ ᑲᓇᑕᓕᒫᒥ.

ᐱᓕᕆᒻᒥᔪᒍᑦ “ᐊᖏᕐᕋᒥᑦ ᑎᑭᑦᑎᓇᓱᐊᕐᓂᕐᒥᑦ” ᐱᓕᕆᔪᓂᒃ 
ESDC−ᒥ ᖃᐅᔨᓴᕐᓂᐊᖅᑐᑕ ᐱᕙᓪᓕᐊᓗᑕᓗ ᓄᓇᓕᐸᐅᔭᕐᓂᑦ. 
ᑕᒪᓐᓇ ᐃᑲᔫᑎᖃᕐᓂᐊᖅᑐᖅ ᐊᖏᕐᕋᖃᓐᖏᑦᑐᓄᑦ 
ᕿᒫᕕᓐᓂᓪᓗ ᓄᓇᓕᐸᐅᔭᕐᓂᑦ. 

ᐊᔪᖅᓴᖅᑕᐃᓕᒪᑎᑦᑎᓇᓱᐊᕐᓂᕐᒧᑦ ᐸᕐᓇᑦᑎᓂᒃ ᓴᖅᑮᓚᐅᖅᓯᒪᔪᑦ 
ᐊᑕᐅᓯᕐᒥᑦ ᑎᓴᒪᐅᔪᓂᒃ ᓯᕗᓪᓕᖅᐸᐅᑎᒋᐊᓕᓐᓂᒃ ᐃᓗᐊᓂ 
ᑲᓇᑕᒥ-ᐸᐅᑦᑑᑎᒥ ᐊᖏᕈᑎᒥᑦ (MOU). 

ᑐᕌᒐᕆᓪᓗᐊᖅᑕᖏᓪᓗ ᐸᕐᓇᑦᑏᑦ ᐸᐅᑦᑑᑎᒃᑯᑦ 
ᐱᓕᕆᖃᑎᖃᕐᓗᑎᒃ ᒐᕙᒪᑐᖃᒃᑯᓐᓂ 
ᐋᖅᑮᓗᑎᑦ ᐊᑐᓕᖅᑎᑦᑎᓗᑎᓪᓗ ᐸᕐᓇᐅᑎᔅᓴᓂᑦ 
ᐊᔪᖅᓴᓐᖏᑎᑦᑎᓂᖅᓴᐅᑲᓐᓂᕋᓱᐊᕐᓗᑎᑦ ᐃᓄᓐᓂᑦ ᐊᕐᓇᓂᑦ 
ᓄᑲᑉᐱᐊᓂᓪᓗ ᓇᒥᑐᐃᓐᓇᖅ ᑲᓇᑕᒥ. 

ᐸᕐᓇᑦᑏᑦ ᐃᔅᓯᕙᐅᑕᖃᒃᑲᓂᖅᑐᑎᑦ ᐸᐅᑦᑑᑎᒃᑯᓐᓂ 
ᒐᕙᒪᑐᖃᒃᑯᓐᓂ ᓄᓇᕋᖅᑳᖅᑐᒥᕐᓂᑦ ᑲᓇᑕᒥ 
ᐃᓄᓕᕆᔨᑐᖃᒃᑰᓂᕋᖅᑕᐅᔪᑦ (CIRNAC). 

ᑖᑯᐊ ᒫᓐᓇ ᑲᑎᑎᑦᑎᕙᓪᓕᐊᔪᑦ ᐊᖏᔪᖅᑲᐅᑎᓂᒃ 
ᓈᒻᒪᑦᑐᓂᒃ ᒐᕙᒪᑐᖃᒃᑯᓐᓂ ᑲᒪᒐᔭᖅᑐᓂᒃ ᐸᕐᓇᐅᑎᓂᒃ 
ᐱᓕᕆᐊᖑᔭᕆᐊᓕᓐᓂᓪᓗ. ᑖᒃᑯᐊ ᐃᓗᐃᑑᔫᒥᓗᑎᑦ ᑐᑭᖏᑦ 
ᑐᑭᓯᔭᐅᑦᑎᐊᕐᓂᖏᓪᓗ ᐊᔪᖅᓴᖅᑐᒥᑦ ᐊᒻᒪᓗ ᖃᓄᖅ 
ᐊᑦᑐᐃᓂᖃᕐᒪᖔᑕ ᐃᓗᓕᖃᕐᓂᐊᖅᑐᑎᑦ.

ᐱᓯᒪᑦᑎᔨᓪᓗᐊᑕᐃᑦ ᓱᕈᓯᕐᓂᑦ, ᐃᓄᓐᓂᑦ ᐊᕐᓇᓂᑦ 
ᐱᔭᕆᐊᖃᕐᖓᑕ ᐱᔪᒪᓂᖃᑦᑎᐊᕐᓗᑎᓪᓗ ᐊᒻᒪᓗ 
ᐸᐃᕆᕕᓕᕆᑦᑕᖃᕆᐊᖃᕐᓂᖏᓐᓂ ᐃᖅᑲᓇᐃᔭᕈᓐᓇᕐᓂᐊᕐᖓᑕ 
ᑮᓇᐅᔭᓕᐅᖃᑦᑕᕐᓗᑎᑦ, ᐃᓕᓐᓂᐊᑲᓐᓂᕐᓗᑎᓪᓘᓐᓃᑦ 
ᓯᓚᑦᑐᖅᓴᕐᕕᓐᓂ ᐅᕝᕙᓘᓐᓃᒃ ᐃᓕᓐᓂᐊᑲᓐᓂᕆᐊᓕᖏᓐᓂ 
ᐃᑲᔫᑎᓂᒃ. ᐊᔅᓱᕈᖃᑦᑕᕐᖓᑕ ᒫᓐᓇ ᑕᐃᒪᐃᑦᑐᑎᒍᑦ. 

ᑕᒪᓐᓇ ᐋᑐᕚᒥ ᖃᓄᐃᓐᖏᑦᑐᖅ, ᐃᓄᓐᓅᖓᔪᓂᒃ 
ᓄᓇᖃᖅᑳᖅᑐᒥᓂᕐᓂᑦ ᐸᐃᕆᕕᓕᕆᓂᕐᒥᑦ 

ᐸᐃᕆᖃᑦᑕᓂᕐᒥᓪᓗ (IELCC) ᐱᔨᑦᑎᕋᐅᑎᓂᑦ ᓯᓚᑖᓃᒻᒪᑕ 
ᐃᓄᐃᑦ ᓄᓇᖓᓐᓂ, ᑕᐃᒪᐃᓐᓂᖓᓐᓄᑦ ᐱᖁᔭᐃᑦ 
ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᓐᓂᓪᓗ ᑮᓇᐅᔭᖅᑎᒍᑦ  
ᐃᓄᓕᒫᑦ ᐊᔪᕐᓇᖃᑦᑕᕐᖓᑕ. 

ᑕᒪᒃᑯᐊ ᑲᒪᒋᓂᐊᕐᓗᒋᑦ ᐱᑕᖃᓐᖏᓗᐊᖅᑐᑦ 
ᐱᔨᑦᑎᕋᐅᑎᓂᒃ ᐃᓄᓐᓂᑦ ᓱᕈᓯᕐᓂᑦ ᓯᓚᑖᓂ ᐃᓄᐃᑦ 
ᓄᓇᖓᓐᓃᑦᑐᓂᒃ, ᐱᓕᕆᖃᖅᖃᕐᒥᔪᒍᑦ ᐃᓄᐃᑦ ᑕᐱᕇᑦ 
ᑲᓇᑕᒥ (ITK) ᖃᐅᔨᓴᕐᓂᕐᒥᑦ ᐊᒻᒪᓗ ᐱᖁᔭᕐᓂᑦ 
ᐅᓂᒃᑳᓕᐅᕐᓗᑎᑦ ᑐᓐᖓᕕᖃᑦᑎᐊᕐᓗᑕ ᐊᑐᓕᖁᔭᑦᑎᓐᓂ 
ᓴᖅᑮᔪᓐᓇᖁᓪᓗᑕ ᖃᖓᒃᑯᑦ ᑲᒪᒋᔭᐅᔪᓐᓇᕐᓂᖏᓐᓂ 
ᓇᓗᓇᐃᑦᑕᐅᑦᑎᐊᖅᑕᐅᒍᓐᓇᕋᔭᕐᖓᑕ ᐊᑐᑕᐅᓗᑎᓪᓗ.

ᑎᒥᒥᑎᒍᑦ ᐊᔪᕈᑎᓖᑦ ᐊᒻᒪᓗ ᐱᔪᓐᓇᖅᑎᑕᐅᓂᖏᑦ
ᐱᔪᑦᑕᖅᑎᑕᐅᓂᖏᑦ ᑲᓇᑕᒥ ᓴᖅᑮᓗᑎᑦ ᓄᓇᓕᓐᓂᑦ, 
ᐃᖅᑲᓇᐃᔭᕐᕕᓐᓂᑦ, ᐱᔨᑦᑎᕋᐅᑎᓂᓪᓗ ᑭᒃᑯᑐᐃᓐᓇᐃᑦ ᐃᓄᐃᑦ 
ᐊᐳᖅᑕᕈᑎᖃᓐᖏᓪᓗᑎᑦ ᐱᔪᓐᓇᖅᑎᑕᐅᖃᑦᑕᕈᓐᓇᕐᓗᑎᑦ.

ᐱᐅᓯᕚᓪᓕᖁᓪᓗᒋᑦ ᑕᒪᒃᑯᐊ  
ᐃᓄᓐᓄᑦ ᐊᕐᓇᓄᑦ ᓱᕈᓯᕐᓄᓪᓗ  
ᑎᒥᒥᑎᒍᑦ ᐊᔪᕈᑎᓕᓐᓄᑦ, ᓯᕗᓪᓕᖅᐹᒥ 
ᖃᐅᔨᓴᕐᓗᑎᑦ ᖃᐅᔨᓇᓱᐊᕐᓗᑎᑦ 
ᑐᑭᓯᓇᓱᐊᕐᓗᑎᓪᓗ ᖃᓄᑎᒋ 
ᑲᒪᒋᐊᖃᕐᓂᐊᕐᒪᖔᑕ.

ᐸᐅᑦᑑᑎᒃᑯᑦ ᐋᖅᑮᓯᒪᒻᒪᑕ ᑐᓐᖓᕕᐅᓂᐊᖅᑐᓂᒃ 
ᑐᑭᓯᐅᒪᔾᔪᑎᒃᑲᓐᓂᐅᔪᓂᒃ ᑎᑎᒥᑎᒍᑦ ᐊᔪᕈᑎᓕᓐᓂᒃ ᐃᓄᓐᓂᑦ, 
ᑕᑯᓐᓇᖅᑐᓂᒃ ᐃᓄᐃᑦ ᐊᕐᓇᐃᑦ ᓱᕈᓯᖏᓪᓗ ᑲᓇᑕᒥ 
ᑕᑯᓐᓇᖅᑕᐅᓪᓗᑎᑦ. ᕿᓂᕋᑦᑕ ᐅᖃᖃᑎᔅᓴᓂᒃ ᖃᓄᖅ ᑕᒪᓐᓇ 
ᑲᔪᓯᓂᐊᕐᒪᖔᖅ ᖃᐅᔨᓴᐅᑎᔅᓴᖅ.  

ᐃᓄᐃᑦ ᐃᓕᑦᑐᕐᓂᖏᑦ 
ᓄᓇᓕᓐᓂ ᐸᕐᓇᓯᒪᔮᕐᓂᖏᓐᓄᑦ 
ᒪᓕᒐᑦ: 
ᓄᑖᕐᓂᑦ ᐃᓕᓐᓂᐊᕐᓂᖏᓐᓄᑦ  
ᑕᕐᕆᔮᔅᓴᑦ
ᖃᐅᔨᓴᖅᑏᑦ ᑕᐅᕼᐊᐅᓯ (Dalhousie) ᓯᓚᑦᑐᖅᓴᕐᕕᔾᔪᐊᖓᓐᓂ 
ᐊᒻᒪᓗ ᐸᐅᑦᑑᑎᒃᑯᑦ ᐋᖅᑭᔅᓱᐃᓚᐅᖅᑑᒃ ᐃᓄᐃᑦ ᐃᓕᑦᑐᕐᓂᖓᓐᓂ 
ᓄᓇᓕᓐᓂ ᐸᕐᓇᓯᒪᖁᓪᓗᒋᑦ ᐃᓕᖅᑯᓯᕐᓂᑦ (CRM) ᐃᑲᔫᑎᔅᓴᓂᑦ 
ᓴᖅᑮᓇᓱᐊᓕᖅᑐᑦ ᑕᕐᕆᔮᔅᓴᓂᒃ, ᐊᑐᐃᓐᓇᐅᓕᓛᖅᑐᓂᒃ ᐃᓄᐃᑦ 
ᓄᓇᓕᖏᓐᓄᑦ 2021−ᒥ.

ᓴᖅᑭᓚᐅᖅᓯᒪᔪᖅ ᐃᓱᐊᓂ 2019, ᐃᓕᑦᑐᕐᓂᖏᑦ ᐃᓄᐃᑦ 
CRM ᐃᑲᔫᑎᐅᓂᐊᖅᑐᖅ ᐊᑐᐊᕈᑎᐅᓗᓂ ᓄᓇᓕᓐᓄ 
ᖃᓄᖅ ᐸᕐᓇᓯᒪᒋᐊᖃᕐᒪᖔᑕ ᑲᒪᒋᖃᑦᑕᕐᓂᐊᖅᑕᖏᓐᓂ 
ᒪᑯᓂᖓ ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ, ᐃᓄᓕᕆᓂᕐᒥᑦ 
ᐊᕙᑎᑦᑎᓂᓪᓗ ᐃᓱᒫᓘᑕᐅᔪᓂᒃ. 

ᓴᖅᑮᓗᑎᑦ ᐊᒥᓱᑲᓪᓚᓐᓂᒃ ᐊᔪᕆᖅᓱᐃᔾᔪᑎᓂᒃ ᑕᕐᕆᔮᔅᓴᓂᒃ 
ᖃᓄᖅ ᐊᑐᕈᓐᓇᕐᒪᖔᑕ ᐃᓕᑦᑐᕋᓱᐊᕐᓂᕐᒥᑦ ᐃᓄᐃᑦ 
CRM−ᒥᑦ, ᐱᓕᕆᔪᑦ ᑕᒪᑐᒥᖓ ᑲᑐᔾᔨᖃᑦᑕᕈᒪᓂᐊᖅᑐᑦ 
ᐊᑐᖅᑕᐅᓗᑎᓪᓗ ᐃᓄᓐᓄᑦ.

ᐃᓕᑦᑐᖅᑕᐅᓂᕐᒧᑦ ᐃᓕᖅᑯᓯᐅᔪᑦ ᓴᖅᑭᕚᓪᓗᓚᐅᖅᓯᒪᔪᖅ 
ᐅᓪᓘᓐᓄᒃ ᒪᕐᕉᓐᓂᒃ ᐃᓕᓐᓂᐊᑎᑦᑎᔾᔪᑕᐅᓪᓗᑎᑦ ᐋᑐᕚᒥ, 

ᑲᑎᑦᑕᓕᖅᑯᑦ ᖃᐅᔨᓴᖅᑏᑦ, ᑲᓇᑕᒥᐅᑕᐃᑦ ᐃᓄᐃᑦ ᐊᓴᐱᔅᓴᓖᑦ/
ᐊᓴᐱᓖᑦ (HIV/AIDS) ᑐᑭᓯᒋᐊᖃᑦᑕᐅᑎᖃᑦᑕᕐᓂᖏᑦ 
(CIHAN) ᓄᓇᓕᓐᓂᓪᓗ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (CHR) 
ᐅᖃᐅᓯᖃᕐᓂᐊᖅᑐᑎ ᖃᐅᔨᓴᕐᓂᕐᒥᑦ ᐱᓕᕆᐊᔅᓴᒥᑦ ᓯᕗᓂᑦᑎᓐᓂ 
ᐱᓕᕆᐊᖑᒐᔭᖅᑐᓂᒃ. 

ᑲᑎᒪᑎᓪᓗᒋᑦ, CIHAN ᐊᒻᒪᓗ ᓄᓇᓕᓐᓂᖅ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (CHR) ᐅᖃᓚᐅᖅᑐᑦ 
ᐃᓕᓐᓂᐊᑎᑦᑎᔾᔪᑎᔅᓴᓂᑦ ᑕᕐᕆᔮᔅᓴᖅᑕᖃᕆᐊᖃᕐᖓᑦ 
ᐃᑲᔫᑎᒐᔭᖅᑐᓂᒃ ᓄᓇᓕᓐᓂ ᐱᓕᕆᖃᑕᐅᔪᓂᒃ 
ᐊᑐᓕᖅᑎᑦᑎᒍᒪᔪᓂᑦ ᓄᑖᕐᓂᑦ ᐃᓕᖅᑯᓯᐅᒐᔭᖅᑐᓂᒃ. ᑕᒪᒃᑯᐊ 
ᐊᑐᓕᖅᑎᑦᑎᔾᔪᑎᔅᓴᐃᑦ ᓴᖅᑭᖅᑐᑎᑦ ᐱᖓᓱᓂᒃ ᑕᕐᕆᔮᔅᓴᓂᒃ 
ᖃᓄᖅ ᐊᑐᖅᑕᐅᒋᐊᖃᕐᒪᖔᑕ ᐃᓕᑦᑐᓂᕐᒥᑦ ᐃᓄᓐᓂᑦ CRM−ᓂᑦ. 

ᑎᑎᕋᖅᓯᒪᔪᑦ ᑕᒪᒃᑯᓄ ᐱᔭᕇᖅᓯᒪᓕᖅᑐᑦ, ᐅᓂᒃᑳᔅᓴᐃᓪᓗ, 
ᓴᓇᒋᐊᖃᓕᕐᓂᖏᓪᓗ ᑕᕐᕆᔮᔅᓴᐃᑦ ᐅᑭᐊᔅᓵᕐᓗ ᐱᒋᐊᓚᐅᖅᑐᑎᑦ. 
ᓴᖅᑭᕈᒫᖅᑐᑦ 2021−ᒥ, ᒪᓕᒐᐃᑦ ᑕᕐᕆᔮᔅᓴᐃᑦ ᐊᑐᖅᑕᐅᔪᒫᖅᑐᑦ 
ᐃᖏᕐᕋᑦᑎᐊᖁᓪᓗᒋᑦ ᑕᒪᒃᑯᐊ CRM ᐅᖃᓕᒫᒐᐃᑦ ᐊᒻᒪᓗ 
ᐃᓕᑦᑐᕐᓂᖏᑦ ᐃᓄᐃᑦ CRM−ᒥᑦ.

ᑮᓇᐅᔭᖃᖅᑎᑕᐅᔪᑦ ᐱᓕᕆᐊᖅ ᑲᓇᑕᒥ ᑎᒥᐅᔪᓂᑦ 
ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᖅᑎᓂᒃ (CIHR), ᐊᐅᓚᑦᑎᔨᓂᒃ 
ᑐᓂᕐᕈᑎᓂᓪᓗ ᑮᓇᐅᔭᕐᓂᑦ (HIV/AIDS CBR ᐃᑲᔫᑏᑦ—
ᓄᓇᖃᖅᑳᖅᑐᒥᓃᑦ).  

ᓱᓇᐅᕙ ᓱᓕᖅᐱᑕ?
ᓱᓕᖅᐱᑕ ᒥᑦᓯᖃᖅᑐᖅ 

“ᓱᓕᕆᐊᖃᖅᐱᑕ.” ᓱᓕᖅᐱᑕ 
ᓴᖅᑭᖅᑎᑕᐅᕙᑦᑐᑦ ᑐᓴᕋᔅᓴᑦ 
ᑐᑭᓯᒋᐊᖅᑎᑦᓯᒍᑎᒋᕙᑦᑕᕗᑦ 

ᐅᓪᓗᒥᓕᓴᕐᓂᒃ  
ᐱᓕᕆᐊᑦᑎᓐᓂ ᓱᓇᐃᓪᓗ 
ᐊᒡᒋᕐᒪᖔᑕ ᐱᓕᕆᐊᑦᓴᐃᑦ.

ᑭᒃᑰᓂᕗᑦ
ᐸᐅᒃᑑᑎᑦ ᑎᒥᖓᑦ  

ᑭᒡᒐᖅᑐᐃᔨᐅᕗᑦ ᐊᕐᓇᓂᒃ ᑲᓇᑕᒥ. 
ᐅᔾᔨᕈᓱᒋᐊᖅᑎᔅᓯᕙᑦᑐᒍᑦ  

ᐱᒋᐊᓕᖏᓐᓂᒃ ᐃᓄᐃᑦ ᐊᕐᓇᐃᑦ,  
ᑭᒡᒐᖅᑐᐃᒍᑎᒋᕙᑦᑐᒍ 
ᓇᓕᒧᒌᑦᑎᔅᓯᒋᐊᕐᓂᖅ 

ᐃᓅᖃᑎᒌᑦᑐᓪᓗ ᐱᕚᓪᓕᕆᐊᖅᐸᑦᑐᒋᑦ, 
ᑲᔪᖏᖅᑐᐃᕙᑦᑐᑕᓗ ᐃᓄᓐᓂᒃ ᐊᕐᓇᓂᒃ 

ᐃᓚᐅᒋᐊᖁᔨᓪᓗᑕ ᓄᓇᓕᖏᓐᓂ, 
ᐊᕕᑦᑐᖅᓯᒪᔪᓂ ᓄᓇᖃᕐᕕᖏᓐᓂ 
ᑲᓇᑕᓕᒫᕐᒥᓪᓗ ᐃᓅᓯᕆᔭᐅᔪᓂᒃ. 

ᑐᓴᕆᐊᕐᕕᒋᑎᒍᑦ:
pauktuutit.ca  |  info@pauktuutit.ca

1 Nicholas Street, Suite 520 
Ottawa, ON K1N 7B7

ᐅᖄᓚᐅᑦ: 613-238-3977  
ᐅᒡᕙᓘᓐᓃᑦ 800-667-0749

ᑎᑎᕋᖅᓯᒪᓂᖓ 10, ᓴᖅᑭᖅᑎᑕᖅ 1, 
ᐅᑭᐊᖅ 2021

ᓱᓕᖅᐱᑕ ᑕᑕ ᑐᓴᕋᔅᓴᖏᑦ  
ᐃᓄᐃᑦ ᐊᕐᓇᐃᑦ ᑲᓇᑕᒥ

ᖁᕕᐊᓱᑦᑎᐊᕐᓂᐊᖅᑯᓯ ᖃᓄᐃᓐᖏᓪᓗᓯᓗ ᐊᕐᕌᒍᒥ ᓄᑖᒥ, ᓄᑖᕐᒥᓪᓗ 
ᓂᕆᐅᒋᔭᖃᑦᑎᐊᕐᓗᓯ ᐃᓱᒪᑐᑦᑎᐊᕋᓱᐊᕐᓗᓯᓗ.

– ᕇᐱᑲ ᑲᓪᓗ

ᑲᓇᑕᒥ ᐅᖃᐅᓯᐅᕙᑦᑐᑦ 
ᑭᓇᐅᓂᖏᓐᓂ 
ᑕᐃᒪᐃᓪᓗᐊᖅᑎᑕᐅᓂᖏᑦ 
ᐃᓅᓱᑦᑐᑦ ᑲᓇᑕᒥᐅᑕᑦ:  
ᐃᓚᓕᐅᔾᔨᓂᖅ ᐅᓪᓗᒥᓕᓴᐃᑦ 
ᑲᓇᑕᒥ ᐅᖃᐅᓯᐅᕙᑦᑐᑦ ᑭᓇᐅᓂᖏᓐᓂ 
ᑕᐃᒪᐃᓪᓗᐊᖅᑎᑕᐅᓂᖏᑦ ᐃᓅᓱᑦᑐᑦ ᑲᓇᑕᒥᐅᑕᑦ 
ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᔪᖅ ᒪᕐᕉᓐᓃᓐᖔᖅᑐᓂᒃ ᐊᕐᓇᓂᒃ 
ᑕᐃᒪᐃᓪᓗᐊᖅᑎᑕᐅᒋᐊᖃᓂᖏᓐᓂᓪᓗ ᑭᒃᑰᓂᖏᓐᓂ (WAGE). 

ᑲᓇᑕᒥ ᑕᑯᓐᓇᐅᔪᓐᓇᖅᑐᑦ, ᓴᖅᑭᖅᑕᐅᖃᓯᐅᔾᔭᐅᓯᒪᔪᖅ 
ᐊᔾᔨᐅᓐᖏᑦᑐᓂᑦ ᑲᑐᔾᔨᔨᓂᒃ ᐃᓅᓱᑦᑐᓂᒃ ᐊᓯᖏᓐᓂᓪᓗ 
ᓄᓇᖃᖅᑳᖅᑐᒥᓂᕐᓂᑦ ᓴᖅᑭᔮᕐᓂᖏᑦ, ᐱᓕᕆᖃᑎᖃᖅᑐᑎᑦ 
ᓄᓇᖃᖅᑳᖅᑐᒥᓂᕐᓂᑦ ᐃᓅᓱᑦᑐᓂᑦ ᐊᒻᒪᓗ ᓄᓇᖃᖅᑳᖅᑐᒥᓃᑦ 
ᑲᑐᔾᔨᖃᑎᒌᖏᓐᓂ. 

ᑕᒪᓐᓇ ᐱᓕᕆᐊᖑᔪᖅ ᐊᕐᕌᒍᒐᓴᓐᓄᖓᔪᖅ 
ᐊᖏᓪᓕᕚᓪᓕᑎᑦᑎᒍᒪᓪᓗᑎᑦ ᑲᓇᑕᒥ ᑐᑭᓯᒋᐊᕐᕕᐅᔪᓐᓇᖅᑐᓂᒃ 
ᐃᓅᓱᑦᑐᓂᒃ (ᐃᓅᓱᑦᑐᓂᒃ 29−ᒧᑦ) ᓂᓪᓕᐊᖃᑕᐅᔪᓐᓇᖅᑐᓂᑦ 
ᑕᐃᒪᐃᓪᓗᐊᖅᑎᑕᐅᒋᐊᖃᓂᖏᓐᓂ ᑭᒃᑰᓂᖏᓐᓂ, 
ᐱᓗᐊᖅᑐᒥᑦ ᐃᓚᓕᐅᔾᔭᐅᖃᑦᑕᕐᓗᑎᑦ ᓈᒻᒪᒋᔭᐅᖃᑦᑕᕐᓗᑎᓪᓗ 
ᑭᓇᐅᓂᖏᓐᓂ ᐊᓯᔾᔨᕐᓂᖅᑲᑕ ᐊᕐᓇᐅᖏᑦ/ᐊᖑᑕᐅᓂᖏᑦ. 

ᑕᒪᓐᓇ ᑎᒍᓯᒃᑲᓐᓂᕋᓱᐊᖅᑐᖅ ᐃᓅᓱᑦᑐᐃᑦ ᐅᓪᓗᒥᐅᔪᖅ 
ᐊᑐᖃᑦᑕᖅᑕᖏᓐᓂ ᑭᒃᑰᓂᖏᓐᓂ ᒪᓕᓪᓗᑎᑦ. ᑖᓐᓇ 
ᑲᓇᑕᒥ ᐅᖃᐅᓯᐅᕙᑦᑐᑦ ᐋᖅᑭᓱᖅᑕᐅᓗᓂ ᐃᓅᓱᑦᑐᓄᑦ 
ᓯᕗᒃᑲᖅᑕᐃᔪᓐᓇᕐᓗᑎᑦ ᐱᓕᒻᒪᔅᓯᒪᓂᖏᑦ ᐊᑐᕐᓗᒋᑦ ᐊᒻᒪᓗ 
ᓇᒻᒥᓂᖅ ᐅᐱᒋᑦᑎᐊᕐᓂᖏᓐᓂ. 

ᑲᔪᓯᑐᐃᓐᓇᕈᒪᒻᒪᑕ ᐊᐃᐳᓗᒧ 2023−ᒧᑦ. ᐸᐅᑦᑑᑎᒃᑯᑦ 
ᐃᓚᒋᔭᐅᓕᓚᐅᖅᑐᑦ ᐱᓕᕆᐊᒧᑦ ᐅᖃᐅᔾᔨᒋᐊᖅᑎᖃᖅᑐᑎᑦ 
ᑲᑎᒪᔨᕋᓛᓂᑦ ᐱᖃᑕᐅᒍᒪᔪᓂᒃ ᐊᓯᔾᔨᐸᓪᓕᐊᔪᓂᒃ 
ᐊᖑᑕᐅᓂᖓᓐᓂ/ᐊᕐᓇᐅᓂᖓᓐᓂ ᐊᒻᒪᓗ 
ᐃᓚᓕᐅᔾᔭᐅᓂᖅᓴᐅᖃᑦᑕᕐᓗᑎᑦ ᐃᓅᖃᑎᖏᓐᓄᑦ.

ᐳᕝᕕᕆᓐᓇᐅᓚᐅᖅᑎᓐᓇᒍ, ᐃᓅᓱᑦᑐᐃᑦ ᐊᒻᒪᓗ ᐱᓕᕆᔨᒻᒪᕆᓐᓂ 
ᐃᖅᑲᓇᐃᔭᖅᑕᓚᐅᖅᓯᒪᔪᑦ ᓯᕗᒃᑲᖅᑕᐃᓂᐊᖅᑐᓂᒃ 
ᐅᖃᐅᔾᔨᒋᖓᖅᑎᓂᒃ ᑲᑎᒪᔨᕋᓛᓂᒃ, ᐊᒻᒪᓗ 
ᑐᔅᓯᕋᐅᑎᓕᐅᕐᓗᑎᑦ ᐃᓗᓕᖃᕐᓗᑎᑦ ᐊᒻᒪᓗ ᐅᖃᐅᓯᖃᕐᓗᑎᑦ 
ᑲᑐᔾᔨᔨᐅᑉ ᖃᓄᐃᓕᖓᓂᖏᓐᓂ. 

ᐱᓕᕆᐊᖅ ᑐᑎᖃᕐᖓᑦ ᓂᓪᓕᐊᓂᖅᑎᒍᑦ, ᐱᕙᓪᓕᐊᒋᐊᖃᕐᖓᑕ 
ᑲᔪᓯᓗᑎᑦ ᓄᖅᑲᖓᔾᔪᑎᑕᖃᕋᓗᐊᖅᑎᓪᓗᒍ ᐳᕝᕕᕆᓂᕐᒥᑦ 
ᖃᖓᑕᖃᑦᑕᕆᐊᖃᓐᖏᓐᓂᖏᓐᓂ ᐅᕝᕙᓘᓐᓃᑦ 
ᑲᑎᖃᑦᑕᕆᐊᖃᓐᖏᓐᓂᖏᓐᓂ. 

ᑲᓇᑕᒥ ᐅᖃᐅᓯᖃᖅᐸᑦᑐᑦ ᓴᖅᑮᔪᒫᖅᑐᑦ, ᐱᐅᓂᖅᓴᑎᒍᓪᓗ 
ᑐᓴᐅᒪᑎᑦᑎᖃᑦᑕᕐᓗᑎᑦ ᐃᓅᓱᑦᑐᓂᑦ ᑲᓇᑕᒥ. 
ᖁᕕᐊᑦᑎᐊᖅᑐᒍᑦ ᑕᒪᑐᒥᖓ ᐱᕙᓪᓕᐊᓂᐊᕋᑦᑕ ᓂᓪᓕᐊᓂᕐᒥᑦ, 
ᑲᔪᓯᑦᑎᐊᖁᓪᓗᑎᒍᓪᓗ ᐃᓅᓱᒧᑦᑐᐃᑦ ᐱᓕᕆᐊᖏᑕ 
ᐅᖓᑖᓅᖓᒻᒪᕆᓪᓗᒋᑦ ᐱᕕᔅᓴᖏᓪᓗ ᐱᓪᓗᒋᑦ.  

